
 Onuabarima Neville, ɛne mema mo aha, adwo, mmom, ɛkɔ
ma yɛn nnamfonom a wɔsombo, ɛyɛ yɛn anigye sɛ yasane

aba asɔre ha anadwo yi. Ɛyɛ hye kakra, na enti yɛbɛhwɛ sɛ yɛbɛyɛ
no ntɛm, akɔ Asɛm no so tee.

Ɛdikan, yɛwɔ kaseɛ bi bɔ, ɛne a—ampaebɔ adesrɛ sononko bi.
Me nyaamo nkrataawɔ akyire hɔ, awɔdemaame, na onuabaa no
a wanya adehono wɔ n’adwene ho no. Na ɔfoforɔ wɔ Louisville;
na ɔsɔfoɔ foforɔ nuabarima, n’agya wɔ akoma yadeɛ; na dodoɔ
pii na ɛwɔ hɔ, ayarefoɔ pii a wɔwɔ wiase ɛnnɛ. Dodoɔ no wɔrefrɛ
yɛn na nokorɛ yɛbɔ mpaeɛ ma wɔn de yɛn akoma nyinaa, sɛ
Onyankopɔn bɛboa yɛn.

Sɛdeɛ ɛteɛ daa no me som adwuma mu ɔha nkyekyɛmu
aduɔkrɔn-nnum berɛ biara no ɛyɛ sɛ, merebɔ mpaeɛ ama
ayarefoɔ, mo ahu, nanso me—manya a—asɛ manya nsusueɛ
ketewa bi sɛ…meda so ara bɔ mpaeɛ ma ayarefoɔ, seesei,
monkae saa. Ɛno ne no kɔso pɛɛ. Nanso, oh, sɛ yɛbɛtumi anya
ɔno—ɔno asafo no wɔ ne gyinaberɛ a, afei, na yɛwura nhyehyɛeɛ
mu sɛdeɛ yɛbɛtumi akɔ yɛ adwuma, mo ahu. Ɛsɛ sɛ yɛhyehyɛ yɛn
ho, hwɛ, nya biribiara bom.

Biribi foforɔ kaa m’akoma, berɛ kakra a abɛsene korɔ. Ɛno
yɛ berɛ a ɔsraani barima kumaa bi a wasom ne man wɔ ɔko mu, a
ɛkaa kakraa bi anka etuo tee ne nsa, anka etuo ɛrete ne nan. Ɔnni
ha sɛ ɔbɛtie me seesei ara. Mmom ɔyɔnko dehyeɛ paa, a ne din
de Roy Roberson, na ɔyɛ wɔn a wɔhwɛ yɛn agyapadeɛ soɔ no mu
baako wɔ asɔre ha, na ɔyɛ Kristoni abranteɛ papa baako. Ɔpue
kɔɔ hɔ, na ɔkaa sɛ, “Onuabarima Branham, mma wo werɛ mfiri
Ɔmanpanin no.” Ɔkaa sɛ, “Ɛmaa me werɛ hoo paa berɛ a ɔbaa,”
ɔhunuu wɔ kasamfonini so, “ɔno ɔrefiri wienhyɛn no mu, nisuo
resane n’afono soɔ, na n’ano rekyim akɔ fa.” Mo nim, na ɔwɔ hɔ
pɛɛ ɔne Roy ɛne wɔn, ɛwɔ saa—saa ɔko nomu.

Ɛmfa ho sɛ wo ne no nyɛ adwene wɔ amanyɔsɛm mu,
ɔdaso ara yɛ yɛn Ɔmanpanin. Aane, owura. Me deɛ, me—menyɛ
Demokrat anaasɛ Repɔblikan. Meyɛ Kristoni. Nanso me—meka
kyerɛ mo, nokorɛni na mewɔ nkamfoɔ kɛseɛ paa de ma—de
ma Ɔmanpanin Dwight Eisenhower. Owura, wayɛ nnipa kɛseɛ
baako, wɔ me kwan a—a me susuo so. Sɛ anka ɔregyina bio a,
ɛna mereto aba a, anka mɛto aba ama no bio. Ɛno yɛ nokorɛ.
Memfa ho sɛ na wadi—sɛ na wadi mfirinhyia ɔha a, anka mɛkɔso
ara ato aba ama no, ɛfiri sɛ mepɛ no. Na momma yɛnkae no wɔ
yɛn mpaebɔ mu anadwo yi.

J. T., nokorɛni m’ani sɔ saa nhyiamu kamakama no, mo
nyinaa, mo ne OnuabarimaWillard yɛɛ no nnawɔtwe yi. Sɛ anka
me baa mu firi abɔnten a, mo nyinaa kaa sɛ, “Ne nyinaa yɛ,

Onuabarima Branham seesei, mo nim, sɛɛ-ɛne-sɛɛ.”Nanso ɛbɛyɛ
sɛ wobɛgyina abɔnten na matie mo, mo nhunu anaa? Ne nyinaa
yɛ. Enti, ɛyɛ paa.

Menyaa akwanya bi de maa asafo ahodoɔ bi, sɛ mo nyinaa pɛ
wɔn a, sɛ mo asiesie mo ho sɛ mobɛkɔ akɔyɛ ahwɛfoɔ seesei a, sɛ
mo anya mo nteteɛ a. Na, deɛ, me gyedi sɛ mo anya, na mo de ne
nyinaa atena ase. Mewɔ baako wɔ Oregon, ebi wɔ Washington,
California, ɛne Arizona, mmeaɛ afoforɔ. Na sɛ wopɛ sɛ wo fa
asafo bi anaasɛ biribi a, adɛn, ɛha yi ara yɛ baabi papa a wo
de bɛfiri aseɛ, ɛwɔ ha pɛɛ. Na akra resu baabiara, mpo Indiafoɔ
atenaeɛ ɛne baabiara a mopɛ sɛ mokɔ. Momma yɛn nhunu, ɛfiri
sɛ me gyedi sɛ mo mmarimaa no ase atim seesei. Ɛyɛ nokorɛ. Me
dɔ sɛ mɛhu wɔn sɛ wɔyɛ saa.

Onuabarima Ruddell wɔ kwan no so soro hɔ. Merekɔ hɔ
akɔyɛ nhyiamu ama no, wɔ nna kakraa bi. Merekɔyɛ ɔhyewbɔ,
Onuabarima Ruddell yɛ. Na me—mekae na mede saa abranteɛ
kumaa no kɔ baabiara, merebɔ mmɔden sɛ ɔbɛpue na waka asɛm
no. Na ɔyɛ kuraaseni sɛ. Ɔbɛka sɛ, “Merentumi nkasa.” Ɛsɛ sɛ
mo tie no. Amen. Wahu? Wo nnim deɛ wobɛtumi ayɛ sɛ wo ma
HonhomKronkron no sɔ womu a. Ɛyɛ nokorɛ.

NaOnuabarimaGrahamSnellingwɔUtica, ɛnaOnuabarima
Junior Jackson wɔ fam hɔ. Yɛn—yɛhu wɔn nyinaa sɛ yɛn asafo
ahodoɔ, wɔka yɛn ho. Yɛn nyinaa aka abom. Yɛyɛ adwenkorɔ
wɔ yɛn nkyerɛkyerɛ ho, anaasɛ yɛn anidasoɔ ɛne botaeɛ, yɛn
nkyerɛkyerɛ ahodoɔ, yɛ baako. Yɛgyina faako, yɛyɛ biribiara
bom. Yɛyɛ asafo baako. Na nokorɛm yɛbɛpɛ sɛ wɔbɛpete
baabiara; yɛbɛnya ebiwɔAbibirem, ebiwɔ India, ɛne aha nyinaa,
ɛwɔ ɔman nomu. Ɛhɔ ne baabi a yɛpɛwɔn, wɔrepeteNsɛmno.

Na me hunu saa nkurɔfoɔ yi sɛ wɔreba, te sɛ Onuabarima
J. T. Parnell wɔ ha, ɛne—ɛne Onuabarima Willard ɛne wɔn, sɛ
wɔreba, mmeranteɛ pii, berɛ a merenyini no. Sɛ ɔkyena bi wɔ hɔ
a, wɔbɛyɛ saa mmeranteɛ no ɔkyena. Mempɛ sɛ saa Nkransɛm yi
bɛwu da. Ɛrentumi nyɛ. Ɛsɛ sɛ ɛtena hɔ. Na menye nni sɛ yɛwɔ
mmerɛ tenten sɛ yɛde No ba.

Abɔfra kumaa no a wɔkaa sɛ ɔrebɛwuo no, Me hunu sɛ mo de
no wɔ asafo no mu da mu nyinaa ɛnnɛ, onuabaa. Ɛyɛ paa. Yɛda
Awurade ase de ma saa, sɛ Awurade yɛ ɔdomfoɔ, ahummɔborɔ
ayɛ no mma. Wo deɛ kɔso gye deɛ wɔka kyerɛɛ wo wɔ ha no di,
hwɛ, ne nyinaa bɛyɛ yie.

Afei, mo ani gye nkyerɛkyerɛ no ho anaa?Mopɛ nkyerɛkyerɛ?
[Asɔrefoɔ no ka sɛ, “Amen.”—Ɔs.] Oh, me—me—me susu paa sɛ
ɛyɛ yɛn yie. Ɛma yɛn ahome kakra firi sɛ yɛrebɔ mpaeɛ ama
ayarefoɔ, ɛne anisoadehunu, ɛne Nyankoma ayaresa. Ɛte saa,
seesei, anadwo yi yɛn…Ɔsom no akyiri no, yɛbɛbɔ mpaeɛ ama
ayarefoɔ bio, anadwo yi. Berɛ biara yɛpɛ sɛ yɛyɛ saa, bɔ obiara
asu wɔ berɛ biara mu.

Dodoɔ sɛn na wɔkae berɛ a na me nante fa anyinam ahoɔden
ahoma ho no? Ɛyɛ, manante afa anyinam ahoɔden ahoma no ho,
mprɛ pii, na ɛsɛ sɛ me nante akwansini aduasa dakoro wɔ serɛ so.
Na mewɔ akwansini ahannu ɛne aduɔwɔtwe ahoma a me nante
fa so. Mekɔ hɔ, a m’atadeɛ kura me nsa mu, na, oh, mabrɛ sei,
menante fa kwaeɛ nomu, na nkasɛɛ retwitwame.Me hyia okuani
panin bi na metenaa dua bi ase na mekasa kyerɛɛ no faa sɛ wɔbɔ
asu wɔ Awurade Yesu Din mu. Ɔbɛka sɛ, “Ɛyɛ, mapɛ berɛ biara
sɛ wɔbɔ me asu.”

Me kaa sɛ, “Ɛrekɔ asutene no ho nware koraa.” Na
ɔbɛka sɛ…

Na mede wɔn mu dodoɔ no kɔɔ hɔ ɛna me bɔɔ wɔn asu wɔ
Yesu Din mu. Mefa ahoma no so, denden so sɛdeɛ mɛtumi akɔ.
Ɛyɛ nokorɛ. Mprɛ pii ɛwɔ m’adwuma atadeɛ dada mu, mebɔ
ɔbaako asu, mesiane firi dua ho si fam a. Metena hɔ wɔ dua no
so; na meyɛ ahoma ho adwuma, nso, mereyɛ dua ho adwuma,
mene ɔbarima bi, na merekasa kyerɛ no fa Awurade ho. Ɔbɛka
sɛ, “Adɛn, Billy, nna yimu baakomɛbawasɔre namabɛbɔ asu.”
2 Meka sɛ, “Adɛn nti na wopɛ sɛ wo twɛn kɔsi saa afei? Yɛnam
asutene no ho pɛɛ, nsuo pii wɔ hɔ.” Yɛ ma wɔn seesei ara. Ɛyɛ
nokorɛ. Ɛno ne berɛ no. Filipo kaa sɛ…
3 Opiani no ka kyerɛɛ Filipo sɛ, “Nsuo nie, ɛdeɛn na ɛsi yɛn
kwan?” Ɛyɛ nokorɛ. Biribiara nni hɔ. Sɛ wasiesie wo ho awie
a, ɛno ne ɛberɛ no. Momma bonsam nya kwan na ɔmfa biribi
mmɛhyɛ ntamu. Ɛmfa nkɔhyɛ ɔkyena nnoɔma a wobɛtumi ayɛ
no ɛnnɛ. Ebia na wannya ɔkyena. Mekae sɛ berɛ bi meyɛɛ saa,
mesuaae, ɛkyerɛɛ me adesua bi. Mannyɛ biribi a na ɛsɛ sɛ anka
meyɛ no dakoro bi, na da ɛtɔsoɔ no na aka akyire paa.
4 Afei, nokorɛ ni mempɛ sɛ me ma mo nyinaa kyɛre berɛ pii.
Nanso nnoɔma kyekyere me ara—ara sɛ, na, menhunu, Menya
atenka papa ara sɛ asɛ mabɔ dam, aka kakraa bi. Menya atenka
papa paa.
5 Afei momma yɛnsi yɛn tiri ase berɛ kakra ansana yakɔ
Asɛm no mu.
6 Yɛn Soro Agya, Wo ne Onyankopɔn teasefoɔ no, a wo te ase
daa. Owia no a ɛkɔ tɔɔeɛ no, saa owia korɔ no ara, Daniel hwɛɛ
no berɛ a ɛkɔ tɔɔeɛ, Yeremia hwɛɛe sɛ ɛkɔ tɔɔeɛ, Adam hwɛɛe sɛ
ɛkɔ tɔɔeɛ, Yesu hwɛɛe sɛ ɛkɔ tɔɔeɛ. Na ɛyɛ wiase korɔ no ara na
wɔtenaa mu na wɔnantee mu, na Wo daso ara yɛ Onyankopɔn
korɔ no ara.
7 Anadwo yi adesrɛdeɛ pii wɔ hɔ. Ɔbarima a ɔwɔ adehono wɔ
n’adwene ho, onuabaa bi suro adekorɔ no ara bi. Wo nko ara
ne anidasoɔ baako, Awurade, a ɛwɔ hɔ ma saa. Saa adehono no
akyɛre, biribiara ntumi nyi mfiri hɔ. Ɛboro deɛ adɔkotafoɔ nsa
bɛtumi ayɛ. Nanso anadwo yi yɛde yɛn ntɔmmoɔ ketewa yi, ɛrekɔ
saa adwammaa no so, de no asane aba Agya no buo mu. Ɛwɔ

Awurade Yesu Din mu yɛdane yɛn mpaeɛ ani kyerɛ gyata no so
sɛ ɛnkum no, ahonhono no, kyɛre a akyɛre, de no ba buo no mu
dwoodwoo.
8 Nayɛn, Onyankopɔn, yɛkae yɛnƆmanpanin dɔfoɔ anadwo yi,
onuabarima, yɛn Dwight Eisenhower. Wakyerɛ asase no kwan,
Awurade, wabɔ mmɔden sɛ ɔbɛyi yɛn afiri ako mu. Ɔhyɛɛ bɔ
sɛ Korea ako no bɛtwa sɛ ɔnya kwan biara a ɔbɛtumi a. Ɔhyɛɛ
saa maamenom bɔ sɛ ɔde saa mmarimaa no bɛsane aba. Nanso
ɔkaa sɛ, “Sɛ mereyɛ no, merentumi nyɛ. Mɛtumi abɔ ho mmɔden,
nanso Onyankopɔn nko ara na ɛsɛ sɛ Ɔyɛ.” Na Wo ka ne ho,
Awurade, na seesei ne nyinaa asa. Adɛn nti na wɔahunu saa deɛ
ɛdikan? Onyankopɔn, mebɔ mpaeɛ sɛ Wo bɛboa no. Hyira saa
ɔkra katakyie no, Awurade. Na yɛbɔ mpaeɛ sɛ Wobɛyi ɔkandifoɔ
a ɔtɔsoɔ ama yɛn. Wo nyitohɔ bɛyɛ, Awurade.
9 Nanso Ɔbaako no a y’ani gye ho anadwo yi, yɛn man nsɛm
akyiri no, ɛyɛ saa Ɔbaako kɛseɛ ne animuonyamfoɔ no a ɔreba
no abɛsi Ahennie bi a ɛnni awieɛ, Awurade Yesu, Wo Ba no. Afei
wɔde akodeɛ nyinaa bɛgu hɔ, wɔbɛhyɛne abɛn na akodie nni hɔ
bio. Wɔbɛyɛ bobeturo na wɔadi n’aba no bi. Wɔbɛsisi afie, atena
mu. Na amaneɛ biara nni hɔ bio ɛno akyi.
10 Hyira yɛn seesei berɛ a yɛrekɔ Asɛm no so yi. Na, Agya,
Wonim deɛ nti a mereba Asɛm no so afiri saa Twerɛsɛm yi mu ha.
Ɛfiri sɛ me—mewɔ atenka sɛ Wopɛ sɛ me yɛ no saa kwan yi so,
na ɛyɛ Wo Nyankoma pɛ, ɛwɔ Wo nhyehyɛeɛ mu, ɛwɔ ɔno mu…
ɛyɛ ɛda no nhyehyɛeɛ, sɛ ɛbɛma nnipa no ahunu wɔn gyinaberɛ
na wɔasiesie wɔn ho ama ɔko dɔn no. Sɛdeɛ yɛn nuabarima no
kaa wɔ ne mpaebɔ mu kyerɛɛ Woɔ no a ɛnkyɛreɛ no, “Oh, Watete
yɛn akyɛre paa yie, Awurade.” Afei, Agya, fa yɛn dibea ma yɛn.
Fa yɛn pue kɔ hɔ deɛ ɛsɛ sɛ yɛyɛ, sɛdeɛ yɛbɛtumi ayɛ Agya no
adwuma. Ɛfiri sɛ yɛbisa nowɔYesuDinmu,WoBa no. Amen.
11 Mmomme nyaa awia nwanwasoɔ bi awia yi, merekasa kyerɛ
dɔkota bi a wagye din yie wɔ Louisville, ne yarehwɛni. Wɔtee
asɛm no faa Awurade animuonyam nnoɔma ho. Na n’agya yɛ
dɔkota. Na ɔbaa no baae ɛna ɔbɛtenaa me dan mu awia no,
ɔbaa mu, wuraa mu. Onipa nwanwasoɔ; mmom ɔyɛ den kakra,
mo nim, asɛ nokorɛ kyitaeni, yɛrefiri aseɛ no Presbiteriani paa,
nanso ɔfiri kɔɔe a nisuo nam n’afono soɔ. Oh, me…Onyankopɔn
wɔ wɔn tuatua baabiara, ɛwɔ adɔkotafoɔ beaɛ, ɛwɔ ayarehwɛfoɔ
mu. Menye nni sɛ ɔyarehwɛfoɔ bi wɔ Norton’s Infirmary Hospital
a manni adanseɛ ankyerɛ no ɛfa Honhom Kronkron nya ho, na
mebisaa no sɛ wɔbɔɔ no asu wɔ Yesu Din mu anaa. Ɛnyɛ dɔkota
bi ame ne no hyia, baabiara, anaasɛ ɛnyɛ a-…Wohu?
12 Meka kyerɛɛ wɔn faa Ho. Yɛnni berɛ pii, onuabarima. Ɛmfa
ho sɛnea ayɛ sɛ ɛyɛ den wɔ ha, wo deɛ twɛn kɔsi sɛ wobɛtra saa
ahome a ɛtwa toɔ no hoa na hwɛ, ɛnneɛ wobɛpɛ sɛ anka woyɛɛe.
Aane, owura. Montwɛn nkɔsi saa berɛ no, momma yɛnyɛ no
seesei ara. Dɔn no nie. Oh, wɔbɛtumi ne yɛn nyɛ adwenekorɔ, na

wɔn bo afu na wakasa gyegyeegye kakra afa ho, nanso wɔnkyerɛ
saa.Wɔnkyerɛ saa koraa.Wɔn—wɔn—wɔn nyinaa yɛ paa.Wɔkasa
gyegyeegye kyerɛ wo, ɛyɛ—ɛyɛ kae, wɔn—wɔnkyerɛ saa koraa.
Wɔnkyerɛ saa. Ebiawɔakyerɛkyerɛwɔn biribi ɛnawɔasɔ ɛnomu,
enti wo—wotumi hunu wɔn adwene. Ɛne wɔn nkasa gyegyeegye,
ɛne obiara nkasa gyegyeegye, mmom dɔ wɔn kɔ Mu. Afei bɔ
mpaeɛ ma wɔn.
13 Ɛyɛ, me susu sɛ yɛwɔ nyiyimu 9 no, me nni ahotosoɔ. Ɛno yɛ
akwan tenten a ɛfiri ti 3 no, ɛnyɛ saa, mmarima? Nanso oh, Ɛyɛ
ɛwoɔ a ɛwɔ ɔbotan no mu, ma me! Na yɛrekasa seesei, monkae,
enti yɛbɛtumi anya nyinasoɔ kakra bio. Na afei, Onuabarima
Neville, wo—wo twe me kakra seesei sɛ me nhunu sɛ berɛ no rekɔ
a, sɛdeɛmɛtumi abɔmpaeɛ ama ayarefoɔ no. Yɛpɛ sɛ yɛnya biribi
ketewa biara a yɛbɛtumi. Na anadwo yi mepɛ sɛ mefrɛ nnipa ba
afɔrebukyia anim. Me…Merewie no yei so a mɛkenkan deɛ aka
no nyinaa.
14 Nanso yei botaeɛ ne, sɛ, worehu wo gyinaberɛ ɛwɔ Kristo
mu, worehu sɛ ɛnyɛ biribi a wo sunti kɔ wura mu, anaasɛ biribi
a ɛbɛtumi anya…wo fata baabi, mmom ɛyɛ deɛ Onyankopɔn
yɛ maa woɔ, Ɔnoara. Ɛnyɛ sɛ na wo yɛ papa ara nti na wo kɔɔ
asɔre anadwo baako bi, na onuabarima mmɔborɔni bi dii wanim
kɔɔ afɔrebukyia no anim. Na ɛnte saa. Na ɛyɛ Onyankopɔn,
ansana wɔhyɛɛ wiase ase no, na wɔayi wo ato hɔ ama Daa
Nkwa. Sɛ mo duru hɔ saa da no a, ɛnyɛ nwanwa aduannan
no…mpanimfoɔ aduonu-nnan de wɔn ahemmotire bɛgu fam,
obiara de n’ahemmotire bɛgu fam, obiara de n’anim butuu fam,
na wɔnni biribi baako a wɔbɛtumi aka, ɔsɛnkani biara nni hɔ,
ɔpanin biara nni hɔ, biribiara nni hɔ. Ayɛyie nyinaa kɔ ma
Adwammaa no! Onyankopɔn bɛboa nnoɔma nyinaa ano wɔ Ne
mu wɔ saa da no. Oh, sɛ anka yɛbɛhu na yahyɛ ne nso Deɛ na ɔyɛ
Deɛ wɔbɔɔ no asennuamu no. Afei wɔ ɔno…
15 Yɛbɛfiri aseɛ wɔ nyiyimu 8, sɛ yɛrekɔ akyire kakra.

Ɛmu na ɔmaa no boroo so maa yɛn nyansa ne nimdeɛ
nyinaa mu;
Na ɔmaa yɛhunuu ne pɛ ahuntasɛm,…

16 “Ne pɛ ahuntasɛm no.”Namonkae sɛnea yasɔ saamu?Dodoɔ
sɛn na na mowɔ ha anɔpa yi, momma yɛnhwɛ. Sɛnea yatim saa
soɔ, “Ne pɛ ahuntasɛm no.” Afei, ɛnyɛ ade ketewa bi kɛkɛ, ɛnneɛ
na ɛyɛ ahuntasɛm. Onyankopɔn pɛ yɛ ahuntasɛm.Na ɛsɛ sɛ onipa
biara hwehwɛ Onyankopɔn pɛ ɔbarima anaasɛ ɔbaa ma ɔno ara
ho, Onyankopɔn ahuntasɛm.
17 Ɛbɛyɛ dɛn na yɛhunu? Paulo, na ɔnim. Ɔkaa sɛ ɔne onipa
biara antu agyina, honam ɛne mogya biara. Wankɔ sukuu biara,
asɔfodie nteteɛbea biara. Na ɔne no nni biribiara yɛ. Mmom
ɔno…Na ɛyɛ Yesu Kristo na ɔyi kyerɛɛ no, Ɔno na ɔhyiaa no
wɔ Damasko kwan so, wɔ a—a Hann te sɛ Ogya Fadum mu, na
Ɔfrɛɛ no. Na ɔkɔɔ Arabia, na ɔkɔtenaa hɔ mfirinhyia mmiɛnsa.

Oh, wo nsusu ho sɛ na ɛno yɛ berɛ bi, Onuabarima Egan? Na
Paulo wɔ Arabia hɔ mfirinhyia mmiɛnsa, na ɔtua dan ketewa bi
ho toɔ baabi, ɔnam fam hɔ soro ne fam, ɔde mmobɔeɛ nwoma
dada no nyinaa. Na wɔnni foforɔ no bi; Paulo na ɔtwerɛeɛ, dodoɔ
no. Saa mmobɔeɛ nwoma dada no mu pɛɛ, sɛnea Onyankopɔn,
wɔ mfitiaseɛ no, ɔyii yɛn too hɔ maa Daa Nkwa. Sɛnea Ɔbɛsoma
Yesu, sɛ ɔnam saa Afɔrebɔ yi so no yɛbɛnya akwanya akɔ Nkwa
Dua no ho. “Wɔn a Ɔhunuu wɔn sieeɛ no, Ɔfrɛɛ wɔn; wɔn a Ɔfrɛɛ
wɔn no, Wabu wɔn bem dada; wɔn a Ɔbuu wɔn bem no, Wahyɛ
wɔn animuonyam dada.” Onyankopɔn, ɛfiri ewiase mfitiaseɛ no,
ɔyii yɛn too hɔ sɛ ɔbɛfa yɛn abayɛ mu. Afei abɔdeɛ nyinaa resi
apini, retwɛnNyankopɔnmma ahoyie. Oh,me susu sɛ Paulo nyaa
berɛ nwanwasoɔ.Mepɛ sɛ ankame ne nowɔ hɔ.Worenyɛ?
18 Afei ɔkaa sɛ, “Ɔmaa yɛhunuu ahuntasɛm no.” Nya Honhom
Kronkron no wɔ wo so dabi, na firi aseɛ kɔ Ɛno ho na hwɛ
sɛnea Ɛkɔ. Awia yi na me wɔ, oh, bɛyɛ simma aduasa de sua
adeɛ, sɛ me de rehwɛ adesua no mu; ebia ɛnuru, mɛka sɛ ɛno
fa, sima dunnum berɛ no ntam. Na me kɔɔ mu, na me susuu sɛ,
“Ahuntasɛm no, sɛnea ɛyɛ nwanwa!” Na Twerɛsɛm no de me
kɔɔ Apam Dada no mu, afei ɔsane de me wuraa Apam Foforɔ no
mu; ɔbɔɔ biribi pɔ boom, mehunuu Ne mmaeɛ no ahuntasɛm no,
Ne pɛ ahuntasɛm no, yɛretena ase abom ahuntasɛm no. Monkae,
wɔrentumi nkyerɛ no wɔ asɔfoɔ nteteɛbea biara. Ɛyɛ ahuntasɛm.
Worentumi mfa nwomasua so nhunu, mfa nyamesɛm mu adesua
so. Ɛyɛ ahuntasɛm a asie firi wiase asehyɛ, ɛretwɛn Nyankopɔn
mma adiyie no.
19 Ka kyerɛ me, me nuabarima, ka kyerɛ me, me nuabaa, berɛ
bɛn na Nyankopɔn mma ahoyie na ɛsɛ sɛ ɛda adie ɛfiri saa berɛ
yi ho? Berɛ bɛn na ɛwɔ abakɔsɛm mu a, na ɛsɛ sɛ wɔda berɛ
a wɔbɛgye abɔdeɛ nyinaa no adie? Abɔdeɛ, abɔdeɛ ankasa resi
apini, retwɛn berɛ no ahoyie no. Adɛn, ansana wɔrebɛyɛ mpata
no, ansana wɔrehwie Honhom Kronkron no aguo, ansana Apam
Dada mu nyinaa—mu nyinaa, ɛreba no, na ahoyie ntumi mma.
Na ɛsɛ sɛ ɛtwɛn kɔsi saa berɛ yi. Seesei wɔde nnoɔma nyinaa
aba, reba, ɛrekɔ tiboɔ tebea mu, akɔ Nyankopɔm mma ahoyie a
ɛresan aba, na Onyankopɔn Honhom reba saa nnipa yi mu, wɔ
pɛyɛ mu ara sɛ, kɔsi sɛ wɔn somadwuma no bɛbɛne Kristo deɛ
ara sɛ ɛbɛka Ɔno ɛne N’Asafo abom.
20 Dodoɔ sɛn na wɔsuaa piramid ho abakɔsɛm? Me susu sɛ
awuraa baako bi wɔ ha a ɔmaa ne nsa so. Ne nyinaa yɛ.
21 Onyankopɔn twerɛɛ Twerɛ Kronkron mmiɛnsa. Na ɛmu
baako yɛ Sodiak wɔ ewiem, ɛno ne Twerɛ Kronkron a ɛdikan
no. Na ɛwɔ sɛ onipa hunu sɛ Onyankopɔn firi soro. Di Sodiak
no akyi, mo asua ho adeɛ pɛn? Ɛma berɛ biara mpo, kansa berɛ
mpo. Ɛma mfitiaseɛ no, ɔno fɛ-…Kristo awoɔ no. Honi bɛn na
ɛdikan wɔ Sodiak mu? Ɔbaabunu no. Honi bɛn na ɛtwa toɔ? Leo
gyata no. Kristo Mmaeɛ a ɛdikan ɛne Mmaeɛ a ɛtɔso mmienu no,
ne nyinaa watwerɛ wɔ hɔ.

22 Afei wɔtwerɛɛ Twerɛ Kronkron a ɛdi hɔ, na ɛwɔ ɔboɔ mu,
wɔfrɛɛ no “piramid.” Onyankopɔn twerɛɛ wɔ piramid no mu. Sɛ
moyɛ ho adesua a, monhwɛ tete abakɔsɛm ahodoɔ ɛne akodie,
sɛnea wɔsii no ansana asuyiri sɛeɛ no reba.
23 Deɛ ɛtɔso mmiɛnsa no wɔtwerɛɛ no krataa so, Twerɛ
Kronkron no, ɛna ewiase kɛseɛ no, animdefoɔ anitefoɔ no reba.
Afei, sɛdeɛ Onyankopɔn atu anammɔn wɔ berɛ no mu no, yɛwɔ
Leo gyata no. Yɛwɔ sɛ wɔde tiboɔ no retua piramid no so. Yɛwɔ
Adiyisɛm Nwoma no mu, wɔ ti a ɛdi akyire no mu. Abɔdeɛ mu
nyansapɛ ka sɛ yɛwɔ simmammiɛnsa ansaana anadwo dasuo mu
aduru. Oh, dwene ho baabi a yɛwɔ.
24 Na monhyɛ no nso, momma yɛmfa piramid no, ɛyɛ mmerɛ.
Ɛte sɛ ahinasa.
25 Berɛ a na yɛwɔ fam ha refiri asafo no ahyɛase no, Luta
asɔremu nsakraeɛ berɛ akyi no, sɛ onipa bɛka sɛ na ɔyɛ Kristoni,
ɛno ara kyerɛ ne nkwa anaasɛ ne wuo. Na wɔku no mpo sɛ
ɔreka sɛ na ɔyɛ Kristoni. Ɛno nti sɛ worefa ɔtaeɛ mu no…Berɛ
biara, ɛfa berɛ biara mu, na ɔtaeɛ wɔ hɔ. “Wɔn a wɔpɛ sɛ wɔde
onyamesom pa tena ase Kristo Yesu mu nyinaa wɔbɛtaa wɔn.”
Wɔ Luta berɛ so no, na ɛyɛ hu sɛ woka sɛ “woyɛ Luta ni.” Na
wɔhu wo sɛ atuateni, na wɔbɛtumi aku wo. Mprɛ pii ni na wɔku
wɔnwɔ dua ho, wɔhyewɔn, ɛne biribi foforɔ, ma Lutafoɔ.
26 Afei asafo no bɛyɛɛ ketewa, te sɛ piramid no. Ɛbaa gyinapɛn
foforɔ a ɛyɛ adom, a na ɛyɛ ahoteɛ. Wesley berɛ so, berɛ a ɔkasa
kyerɛɛ sɛ ɔmpene Anglikan asafo no soɔ no, ɔkyerɛɛ ahoteɛ.
Ɛbɛyɛɛ ketewa bio, afei wɔfrɛɛ wɔn nyɛtrasoɔfoɔ kuo.
27 Dodoɔ sɛn na wɔwɔ ha a na wɔyɛ Mɛtɔdis, anaasɛ na akane
no na wɔyɛ, anaasɛ na wɔne Mɛtɔdis asafo no wɔ biribi yɛ?
Mo mu fa. Na mo nim sɛ Mɛtɔdis asafo no na anka ɔrenya
Honhom Kronkron berɛ baako bi? Makɔ Mɛtɔdis asafo ahodoɔ
mu ɛna mehunuu wɔn sɛ wɔretehwe fam, na wɔreto nsuo
gu wɔn anim na wɔrehu wɔn papa, wɔresi kwan sɛ Honhom
Kronkron no mma wɔn so. Ɛyɛ nokorɛ. Afei, ɛno ne nokorɛ no,
ɛwɔ Kentucky mmepɔ no mu baabi a yɛwɔ Mɛtɔdisfoɔ no. Mo
nkurɔfoɔ yinom dɔm asafo wɔ ha. Na yɛwɔ Mɛtɔdisfoɔ wɔ akyire
hɔ, ɛna Baptisfoɔ. Yɛkɔɔ afɔrebukyia no anim na yɛreboro yɛn
ho akyi kɔsi sɛ yɛnyaa biribi. Yɛfa mu, na yɛbɔ abrabɔ foforɔ
ɛno akyi.
28 Nanso wo deɛ bra na bɛtwerɛ wo din hyɛ nwoma nomu na ka
sɛ, “Me yɛ Mɛtɔdisni.” Na wonya obi a ɔwoso nkyene na wapete
nsuo kakra wɔ woso, na ɛno ara ne no. Wopue abɔnten na wo
hyɛ ataadeɛ tiatia, akeka wanim, wokɔ apɔnkɔ amirikatuo ase,
woto nkyia, to kyakya, to afidie mu kyakya ɛne biribiara ɛkaho,
yɛdaso ara yɛ Mɛtɔdisfoɔ papa, hwɛ. Ɛno nyɛ Mɛtɔdis. Ɛno yɛ
sɛ wadɔm asɔre. Ɛno yɛ nokorɛ. Baptisni, kwan korɔ no ara so,
Prɛsbiteriani, wɔ kwan korɔ no ara so.

29 Sɛdeɛ Dawid duPlessis kaaeɛ no, “Mmanana, Onyankopɔn
nni mmanana biara.” Onyankopɔn nyaa ɔbanana da. Ɔwɔ
mmammarima, mmom ɛnyɛ mmanana. Ɛyɛ nokorɛ. Mo…na
nnipa a wɔba Mɛtɔdis asafo no mu, anaasɛ Pentekoste asafo,
anaasɛ Baptis asafo, esiane sɛ mo maame anaasɛ mo papa na
ɔyɛ Pentekosteni anaasɛ Baptis no, ɛnneɛ na mo yɛ mmanana.
Na wɔyɛ mmammarima. Woyɛ ɔbanana, hwɛ. Enti Onyankopɔn
nni biribiara te saa. Asafo no wɔ saa bebree, nanso ɛnyɛ—nanso
ɛnyɛ ɔno—ɛnyɛ ɔno—ɛnyɛ…Onyankopɔn nni bi.
30 Afei, monhyɛ yeinom nso, ɛkɔ fam kɔsi sɛ ɛduruu fam seesei
ara, sɛdeɛ abɛyɛ ɛdɔm kumaa no, asafo no. Pentekoste berɛ no
baae. Ɛno twaa nnoɔma a ɛnhia no bebree firii hɔ. Afei ɛdeɛn na
ɛyɛeɛ? ƐgyaaMɛtɔdist ɛne Lutafoɔ no nyinaawɔ akyire.
31 Afei Honhom Kronkron no tuu anammɔn firii Pentekoste
berɛ no mu. Ɛdeɛn na wɔyɛɛeɛ? Wɔyɛɛ nhyehyɛeɛ, yɛɛ wɔn ho,
“Yɛn ne Assemblies of God no.” “Yɛn ne Oneness no.” “Yɛn ne
Twoness no.” “Yɛn ne Onyankopɔn Asafo no.” “Yɛn ne yei no,
anaasɛ sɛɛ. Wo nka ho, worentumi nkɔ Ɔsoro ahemanmu gyesɛ
wo din wɔ yɛn nwoma mu.” Oh, nkwaseasɛm sei! Memfa ho sɛ
wo yɛ Baptisni, Mɛtɔdisni, Prɛsbiteriani, wo de wo din hyɛ Nkwa
Nwoma no mu berɛ a Onyankopɔn de hyɛ mu hɔ. Sɛ wɔyii wo
too hɔ maa Daa Nkwa a, Onyankopɔn bɛfrɛ wo wɔ kwan bi so,
sɛ ɛteɛ biara kwan bi—bi so anaasɛ ɔfoforɔ. Nokorɛ no ɔbɛyɛ.
“Deɛ Agya no de ama Me no nyinaa bɛba Me nkyɛn.” Ɛmfa ho ne
asafo awowɔmu, ɛno ne no nni hwee yɛ. Nanso asɔrefekuo no nyɛ
biribi baakommawoda,mmomɛbɛsi wo kwan bebree afiri sɛwo
ne Onyankopɔn bɛkɔ, mmom ɛrenyɛ—ɛrenyɛ biribi foforɔ biara.
Ɛbɛboawo ɛne agyedifoɔ ɛne anyeanniefoɔ ano abom. Ɛwɔmu sɛ,
wo bɔ ɛno so baabiara a wo kɔ, na mpo wɔwɔ saa ɛwɔ Soro hɔ.
Enti, ne nyinaa yɛ, nanso worehwɛ w’asɔrefekuo. Monhwɛ Yesu,
Ɔno ne Ɔbaako a ɛsɛ sɛ wo hwɛ no.
32 Afei berɛ a yɛreba fam pɛɛ no…na wɔwɔ…Dodoɔ sɛn…
Megyedi sɛ ɔbaa yi a ɔwɔ ha yi maa ne nsa so, sɛ w’asua
piramid ho asɛm. Mo nim, piramid no wamma no mmuasoɔ da,
wɔmaa no anaa? Wamma no mmuasoɔboɔ wɔ so da. Wanyɛ da,
wantumi anhunu da mpo. Wɔnnim deɛ ɛkaa no. Adɛn? Adɛn nti
na wammfa mmuasoɔboɔ no ammua soɔ, tiboɔ no, ɛsoro no? Ɛfiri
sɛ wɔpoo no berɛ a Ɔbaaeɛ no. Ɔno ne Ɔboɔ awɔpoo no no. Ɛno yɛ
nokorɛ. Nanso ɛbɛnyammuasoɔ. Ɛno yɛ nokorɛ. Na afei saa aboɔ
no a ɛfata saa Tiboɔ no ho no, ɛsɛ sɛ ɛyɛ aboɔ a ɛbɛyɛ te sɛ saa
Ɔboɔ no pɛpɛɛpɛ, a ɛbɛfata no, ɛresi animu ɛne biribi—baabiara.
Piramid nowie pɛ ara sɛworentumimfa yiwanmfa ntamu, baabi
a saa aboɔ no hyia no. Adansie fɛɛfɛ a ɛte sei. Ɛmu bi mu duro
bɛyɛ nkariboɔ ɔhawɔwiem, nawɔahyehyɛ no kama paa.
33 Saa kwan no so na Onyankopɔn de N’Asafo reba. Yɛaka
atoatoa mu asisi so, akoma baako ɛne adwenkorɔ. Afei obi ka
sɛ, “Ɛyɛ, Lutafoɔ no na wɔnni hwee akyire hɔ.” Monnye saa
nni. Lutafoɔ no bɛba owusɔreɛ no mu sɛdeɛ wɔn a aka no bɛba

owusɔreɛ no mu no. Baptis, Presbiterianfoɔ, ɛne Onyankopɔn
mma nyinaa, bɛba wɔ saa owusɔreɛ no mu. Na ɛno nti na ɛnnɛ
nnipa no ka sɛ, “Oh, ɛyɛ, ɔhyewbɔ kɛseɛ bɛkɔ so baabiara na
Pentekostefoɔ mpem ɔha bɛnya nkwagyeɛ. Wɔn nyinaa bɛnya
nkwagyeɛ na Ohwim no bɛba.” Mo ayɛ mfomsoɔ. Saa Ohwim no
bɛyɛ mpem ahodoɔ ɔha, ɛno yɛ nokorɛ, nanso wɔbɛnya wɔn afiri
mfirinhyia mpem nsia nkwagyeɛ mu nso, mfirinhyia mpem nsia
akyi. Onipa nante Hann no mu berɛ a Hann no ba ne nkyɛn, ɔtwa
ɛtwene no sɛ ɔba wɔn nkyɛn a. Afei, sɛ ɔpo No a, afei na wagya
no esummu. Nanso sɛ ɔkɔso ara tu anammɔn a!
34 Afei, hyɛ no nso, afei Awurade Yesu Mmaeɛ no abɛn paa kɔsi
sɛ Honhom no afiri fam ha…a ɛnyɛ bembuo, ahoteɛ, Honhom
Kronkron mu asubɔ nko ara, na afei ɛrekɔ wura Tiboɔ no mmaeɛ
berɛ no mu. Ɛsɛ sɛ Asafo no yɛ pɛpɛɛpɛ te sɛ Kristo kɔsi sɛ Kristo
ne Asafo no bɛtumi aka abom, Honhom korɔ no ara. Na sɛ Kristo
Honhom wɔ wo mu a, Ɛma wo bɔ Kristo mu bra no, wo nneyɔeɛ
yɛ Kristo bra, woyɛ Kristo nnwuma no. “Deɛ ɔgye Me die no,
nnwuma a Me yɛ no ɔno nso bɛyɛ.” Yesu kaa saa. Wohu? Afei
yɛrekɔ nya, yɛwɔ ɔsom adwuma a ɛreba a ɛte sɛdeɛ Kristo bra teɛ
pɛpɛɛpɛ. Ɛdeɛn na saa ɔsom adwuma no di ho adanseɛ? Awurade
Mmaeɛ No.
35 Monhwɛ no wɔ wiase ɛnnɛ, na mohwɛ deɛ Krushchev ɛreka,
saa nnoɔma akɛseɛ yinom nyinaa, ɛne wiase-nyinaa akodie kɛseɛ
a abɛn soɔ, berɛ biara, ɛbɛtumi ayɛ muhumuhu kɛ biara. Ɛno yɛ
nokorɛ. Na sɛ ɛno a, yɛnim sɛ ɛno abɛne. Onipa nyansafoɔ biara
bɛtumi akenkan afiri kowaa krataa mu anaasɛ atie kasafidie, na
wahunu sɛ ɛno abɛne. Ɛyɛ, monkae, Kristo ba bɛfa N’Asafo ansa
na ɛno asi. Enti sɛn na Awurade Yesu Mmaeɛ no abɛne? Ebia
ansana saa nhyiamu yi bɛba awieɛ anadwo yi. Yɛwɔ awieɛ berɛ
no mu. Nokorɛ paa ni.
36 Monhwɛ asafo no berɛ a ɛreba, sɛdeɛ ɛretu anammɔn.
Momfa no mo ara mo adwene mu, mo abakɔsɛm suafoɔ a
mosua abakɔsɛm. Monhwɛ Luta asafo no wɔ bembuo ase, ɛfirii
Katolikism mu momono so, monhwɛ no sɛ ɛretu anammɔn. Afei
monhwɛ Wesley sɛ ɔrebɛne no kakra, awura ahoteɛ mu, ɔrewura
Twerɛsɛm no mu. Monhwɛ wɔ ntamu hɔ pɛɛ, Wesley no. Afei deɛ
ɛdi hɔ a ɛbamu na ɛyɛ Pɛntɛkoste berɛ no. Na Pentekoste berɛ no
de akyɛdeɛ no sane baae, honhommu akyɛdeɛ ahodoɔ no. Seesei,
monhwɛ berɛ no sɛ ɛreba Tiboɔ no so pɛɛ. Mohu deɛ merekyerɛ
no? Awurade Mmaeɛ no, a wɔdaa no adi no. Onyankopɔn ne
abɔdeɛ nyinaa retwɛn asafo no sɛ ɔbɛhunu ne gyinaberɛ.
37 Ɛnnɛ haw, me…abɛne obiara a mehyiaa no. Wɔyii me puee,
na yɛrekɔ yɛ…Na ɛsɛ sɛ menya honam mu nhwehwɛ mu, mo
nim, sɛ yɛrekɔ amannɔne a, mo asɛmpakafoɔ no ɛne mo a moka
ho no nim saa. Berɛ a na mereyɛ nhwehwɛ mu no wɔde me pue
firii ɛdan no mu hɔ, na manom saa…na ayɛ me te sɛ mmɔre,
anaasɛ aduane, anaasɛ esiam, anaasɛ biribi, na me—ma metaa
nom. Na me pue baa hɔ, metenaa ase, metwɛnee dɔnhwere fa

sɛ mɛhunu sɛ afiri me yam anaasɛ ɛmfiriɛ. Me hwɛɛ hɔ nyinaa,
na ɔbaa kumaa bi wɔ hɔ, na ɔte sɛ obi a ɔda wusu. Na ɔbaa no
yɛ…ɔwɔ nan nketewa ɛne nsa nketewa. Na mekɔɔ so ara mefiri
onipa woi kɔɔ onipa sɛɛ hɔ, onipa woi na mekɔ onipa sɛɛ hɔ, na
merebɛne no ara, kɔsii sɛ meduruu baabi a na ɔbaa no wɔ. Ɔbaa
no te sɛ mmɔborɔni kumaa bi a ɔda wusu. Na me bɛnee no, me
kaa sɛ, “Mepa wokyɛw, maame.”

Ɔbaa no kaa sɛ, “Wo ho te sɛn?” Oh, na ɔyare paa!
Na me kaa sɛ, “Ɛdeɛn ne wo haw?”

38 Ɔbaa no kaa sɛ, “Mekɔ sraa me babaa wɔ Tucson. Me yareeɛ,
wɔntumi nhunu deɛ ɛha me.”
39 Me kaa sɛ, “Adeɛ baako a mepɛ sɛ me bisa woɔ.” Me kaa sɛ,
“Me yɛ Ɔsɛmpakani. Wo yɛ Kristoni? Wasiesie wo ho sɛ wobɛkɔ
sɛ saa dɔn no ba a?”

Na ɔbaa no kaa sɛ, “Me kɔ sɛɛ-ne-sɛɛ asɔre.”
40 Me kaa sɛ, “Ɛnyɛ ɛno ne asɛmmisa no a me bisaa woɔ no. Wo
yɛ Kristoni a Onyankopɔn Honhom ahyɛ wo mma na wasiesie
wo ho sɛ wobɛkɔ berɛ a Ɔbɛfrɛ woɔ no?” Ɔbaa no na ɔnnim deɛ
merekasa fa ho no. Wahu? Oh, ɛdeɛn awerɛhosɛm na yɛhunu sɛ
ewiase wɔ mu yi!
41 Afei, “ɔma yɛhunu Ne pɛ ahuntasɛm ahodoɔ no,” mmaeɛ
no…Momma me nkenkan biribi nkyerɛ mo. Na merekenkan
fa…Momma yɛmmue seesei nkɔ “ne Pɛ ahuntasɛmno.”Momma
yɛmmue nkɔ Hebrifoɔ wɔ ha simma kakra, Hebrifoɔ ti 7 no, me
gyedi sɛ ɛyɛ hɔ a. Na mepɛ sɛ me kenkan biribi kyerɛ mo a
ɛbɛma mo anya atenka papa sɛ yɛdwene sɛ yɛtebom Soro baabi.
Hebrifoɔ, ti 7 no.

Na saa Melkisedek yi, (Afei monhwɛ.) Salem hene,
ɔsorosoro Nyankopɔn sɔfoɔ,…

42 Ɛdeɛn ne ahuntasɛm no seesei? Ahuntasɛm no nie, monhwɛ
yei. Hwan ne saa Onipa yi, “ɔreyɛ, ɔrehunu, Ne pɛ ahuntasɛm
no,” saa Melkisedek yi? Meretwɛn obiara a ɔwɔ ha, Twerɛ
Kronkron no kɔso ara bue. Hebrifoɔ, ti 7, Paulo rekasa, onipa
korɔ no ara a ɔwɔ Galatifoɔ no.

Na saa Melkisedek yi, Salem hene, ɔsorosoro
Nyankopɔn sɔfoɔ,… ɔkɔhyiaa Abraham berɛ a
ɔkɔkumm ahene no na ɔresane aba no, na ɔhyiraa no;
Nso Abraham maa no ade, nyinaa so ntotosoɔ du du;

ɛdikan ɛkyerɛ sɛ, ɛkyerɛ sɛ ɔyɛ tenenee Hene,…ɛno
akyiri nso…ɔyɛ Salem Hene, (Hwan ne saa Onipa yi?)
a ɔyɛ, asomdwoeɛ Hene;
Ɔnni agya, nni na, nni awoɔ ntoatoasoɔ, ɔnni nna

mfitiaseɛ, anaasɛ nkwa awieɛ;…
43 Hwan ne saa Ɔbarima yi? Na Ɔno yɛ hwan? Na ɔnni agya
da, Na ɔnni ɛna da, Na ɔnni berɛ a Ɔfirii aseɛ, anaasɛ ɔnni

berɛ a Ɔbɛwu da. Ɔkɔhyiaa Abraham berɛ a ɔkɔkumm ahene
no na ɔresane aba no. Ɛdeɛn na na ɔreyɛ? Ɔpuee kɔgyee Lot, ne
nuabarima a na wayera, de no sane baae. Na ɔkɔkumm ahene
no; a, saa ahene a ɔkɔkummwɔn no; megyedi sɛ ahene du anaasɛ
dunnum, ɛne wɔn ahemman. Nanso Abraham hyehyɛɛ ne nkoa
akodeɛ na ɔkɔhwehwɛɛ no, ɔtee ne ho anadwo, hwɛ, berɛ a
ɔkyeree no anadwo. Oh, onuabarima, yɛreyɛ adwumawɔ summu
seesei, Hann no nko ara a yɛwɔ no ne Asɛmpa Hann no. Nanso
ɔtee ne ho, na ɔkyeree no ɛna ɔsane de no baaeɛ. Na ɔresane aba
no, ɔko no akyiri no!
44 Momma yɛnkɔ Gyenesis 14, simma kakra, na asɛm no mu
nnahɔ yie paa. Momma yɛnkɔ Gyenesis ha, nnan-…Me gyedi
sɛ ɛyɛ 14 no, Gyenesis 14. Aane, momma yɛmfa Gyenesis
14:18, mfiri aseɛ. Momma yɛmfiri aseɛ wɔ akyire kakra ansa.
Momma yɛmfiri aseɛ, aane, nyiyimu 18, Gyenesis 14:18, “Na
Melkisedek…” Afei, ɛno yɛ Abraham a ɔfiri ahemfo no kum
resane aba seesei. Ɔresane aba, ɔnam kwan so reba, ɔde Lot
resane aba, nkurɔfoɔ no awɔfaawɔn no nyinaa. Nyinaa!
45 Te sɛ Dawid, deɛ ɔkɔgyee…Ɛdeɛn na Dawid yɛeɛ? Ɔfaa
ntɔmmoɔ ketewa bi, ɔpuee na ɔsɔɔ adwammaa ketewa yi mu
twee no firii gyata no ano mu. Dwene ntɔmmoɔ ho, sɛ ɔrekɔ
hwehwɛ adwammaa. Hwan na ɔbɛyɛ saa wɔ wiase mu? Kakyerɛ
me onipa bɛn na ɔwɔ ha yi a ɔbɛyɛ, ma wo nsa so kɔ soro. Mɛka
akyerɛ wo ntɛmso sɛ wafom. Mo anhunu me sɛ me maa me deɛ
so. Daabi, memfa aduasa-ɛne-nsia nkɔhwehwɛ no, ɛbɛyɛ den.
Mmom ɔde ntɔmmoɔ na ɛkɔhwehwɛɛ no, ɛte sɛ aboa honam
ketewa bi, a ahoma mmienu sɔsoɔ, wɔhim no. Ɛfiri sɛ…Na sɛ
berɛ so sɛ Goliat bɛhoahoa ne ho a, ɔkɔ Goliat so, na ɔkaa sɛ,
“Ɔsoro Nyankopɔn ama me agye adwammaa afiri gyata ano mu,
afiri sisire ano mu.” Na ɔnim sɛ ɛnyɛ ntɔmmoɔ no a. Na ɛyɛ
Onyankopɔn tumi na ɛde no kɔeɛ. Ɔno ne Ɔbaako a ɔde saa
adwammaa no sane baaeɛ.
46 Na saa ara na yɛka no ɛnnɛ. Onyankopɔn wɔ Dawidfoɔ a
wɔwɔ hɔ, aane owura, a wɔrema Agya no nnwammaa aduane.
Na ɛberɛ bi so na adehono bi ba, anaasɛ kokoram bi ba, anaasɛ
biribi, na ɛgye dɔkota no nsam a. Ɛno nsi saa Dawid no kwan,
ɔbɛpue hɔ akɔhwehwɛ saa onipa no, ɔde ntɔmmoɔ ketewa bi,
ɛyɛ, “Bisa biribiara ɛwɔ Me Din mu, wɔde bɛma wo.” Memfa
ho, adɔkotafoɔ bɛtumi asere, na ɔfoforɔ biara bɛtumi adi ne ho
fɛw, ɔbɛkɔ ne so sɛ ɛteɛ biara, na ɔde saa adwammaa no asane
aba nnwammuo no mu. Aane, owura. “Ɔyɛ Nyankopɔn ba, yi wo
nsa firi ne so!” Ɔbɔ gyata yi hwe fam, afei gyata no sɔre, ɔsɔɔ
n’abɔdwe mu na ɔkumm no; abarimaa kumaa kɔɔ bi, a ne mu
duro bɛyɛ ebia nkariboɔ aduɔwɔtwe anaasɛ aduɔkron.
47 Monhwɛ.Melkisedek, SalemHene no a ɔyɛ AsomdwoeɛHene
no, a nokorɛ ni Salem gu bepɔ no so. Ɛyɛ YerusalemHene no, Deɛ
na ɔyɛ. Saa pɛpɛɛpɛ na na Ɔyɛ, Yerusalem Hene. Na, Yerusalem
kane no na wɔfrɛ no Salem, a na ɛyɛ asomdwoeɛ; ɛno ne kane

Yerusalem, ansana wɔbɛfrɛɛ no Yerusalem. Na ɔno ne Yerusalem
Hene no. Na ɔno ne tenenee Hene no, asomdwoeɛ Hene no, Salem
Hene no. Na ɔnni agya, Na ɔnni ɛna biara, Ɔnni nnamfitiaseɛ, na
Ɔnni nkwa awieɛ, Na ɔnni anatoɔ biara. Oh, oh, oh! Hwan ne saa
Onipa yi? MonhwɛNo. Ɔko no akyiri no, nkonimdie no akyire no,
monhwɛ deɛ Ɔkaaeɛ no. “Na Melkisedek,” nyiyimu 18, ti 14 no,
Gyenesis.

Na Salem hene Melkisedek de paanoo ne bobesa brɛɛ
no: na ɔyɛ ɔsorosoro Nyankopɔn sɔfoɔ.

Na ɔhyiraa no, na ɔkaa sɛ, Ɔsorosoro Nyankopɔn, a ɔyɛ
ɔsoro ne asase wura no nhyira nka Abram:

Na nhyira ne ɔsorosoro Nyankopɔn a ɔde w’atamfo
ahyɛwo nsa. Na ɔmaa no nnoɔma no nyinaamu ntotosoɔ
du du.

48 Momma yɛnkenkan kakra nkɔ animu.

Na Sodom hene no kakyerɛɛ Abraham sɛ, Fa nnipa no
ma me, na fa ahodeɛ no nyinaa.

Na Abram ka kyerɛɛ Sodom hene no sɛ, Mama me nsa
so de ama AWURADE, ɔsorosoro Nyankopɔn no, ɔsoro ne
asase wura, (Montie sɛnea ɔtwaa so, hum, sɛnea ɔdemaa
no!)

Sɛ ɛfiri asaawa so de kɔsi mpaboa homa soɔ, na
meremfa biribiara, ɛnyɛ biribiara sɛ…nawobɛtumi aka
sɛ, ɛne deɛ ɛyɛ wo dea, na wo anka sɛ, Me na mama
Abram anya ne ho:

Gye deɛ mmeranteɛ no adie no nko…
49 Monhyɛ yei nso saa Melkisedek yi berɛ a Ɔhyiaa Abraham sɛ
ɔfiri ahene no kum reba no. Onyankopɔn ahuntasɛm a afei ɔreda
no adie! Hwan ne Ɔno? Obiara…Wɔrentumi nya N’abakɔsɛm,
ɛfiri sɛ na Ɔnni agya biara, Ɔnni ɛna biara, Wɔanya berɛ biara a
Ɔfirii aseɛ, Ɔnyaa berɛ biara da mpo a Ɔbɛwuo, enti Deɛ na Ɔteɛ
no ɔdaso ara te ase. Na ɔnni mfitiaseɛ da, enti na Ɔrentumi nyɛ
obi foforɔ gyesɛ El, Elah, Elohim; deɛ ɔte-ne ho ase, deɛ ɔwɔ hɔ-
daa, Onyankopɔn Tumfoɔ!
50 Na Yesu wɔ Agya, na Yesu wɔ ɛna; Na Yesu wɔ nna mfitiaseɛ,
na Yesu wɔ asase so nna awieɛ. Nanso saa Onipa yi na ɔnni agya
anaasɛ ɛna, amen, agya biara anaasɛ ɛna biara. Yesu na ɔwɔAgya
ɛne ɛna. Saa Onipa yi na ɔnni agya anaasɛ ɛna. Amen. Na ɛdeɛn
naƆyɛeɛ, akyire yi a ɔko no baa awieɛ no, akyire yi a naAbraham
afa ne gyinaberɛ no?
51 Akyire yi a Asafo no afa Ne gyinaberɛ no, wɔfrɛ yɛn mma, a
Honhom Kronkron no afa yɛn abayɛ mu. Na berɛ a onipa biara
afa ne gyinaberɛ no, deɛ Onyankopɔn afrɛ no sɛ ɔnyɛ no, na
ɔgyina kɔduru ɔkwan no awieɛ a, ɔrehwehwɛwɔn awayera no a.

52 Ɛdikan, Paulo yi ehu no nyinaa firi mu, enti afei, “Sɛ wafrɛ
wo a, sɛ ɛnyɛ nyamesom mu nimdeɛ bi na adi dwuma bi wɔ
w’adwene mu a, sɛ wɔawo wo wɔ Honhom no mu paa a, ɛnneɛ
na Onyankopɔn yii wo too hɔ ansana wɔreto wiase fapem, ɔde wo
din hyɛɛAdwammaa noNkwaNwomanomu, na afei y’abom aba
abɛtena wɔ Ɔsoro hɔ wɔ Kristo Yesu mu. Nnipa kronkron, ɔman
kronkron, nnipa sononko, adehyeɛ asɔfokuo, wɔrebɔ honhom
mu afɔrebɔ ama Onyankopɔn, ɛno ne, y’ano aba a yɛde reyi Ne
Din ayɛ.”
53 Nnipa ba mu na wɔka sɛ, “Nkurɔfoɔ yi abobɔdam.” Nokorɛ
wɔyɛ; Onyankopɔn nyansa yɛ nkwaseasɛm ma nnipa, ɛna nnipa
nyansa yɛ nkwaseasɛmma Onyankopɔn. Wɔbɔ abira, ɔbaako ɛne
ɔfoforɔ no.
54 Nanso asafo a Honhom-ahyɛ no mma paa, a Onyankopɔn
tumi ahyɛ no mma no, w’abom atena Ɔsoro, ɔrebɔ honhom
mu afɔdeɛ, Onyankopɔn ayɛyie, Honhom Kronkron no retu
anammɔnwɔn ntam, ɔrehu bɔne na ɔrefrɛ nnoɔma a ɛyɛmfomsoɔ
ɛwɔ wɔn ntam no pue, ɔretenetene na ɔreyɛ no tɛtrɛɛ na asisi
animu. Ɛfiri sɛ adɛn? Berɛ biara ɛwɔ Onyankopɔn Animpa mu
no yɛ saa mogya Afɔrebɔ no.
55 Afei monkae, yɛkɔɔ mu anɔpa yi. Ɛnyɛ mogya no na ɛgyee
mo nkwa, Mogya no na ɛkoramo so wɔ nkwagyeɛ no mu. Mmom
wɔnam adom so na agye mo nkwa, ɛnam gyidie so, yɛregye No
adie. Onyankopɔn bɔɔ w’akoma pono mu ɛfiri sɛ Ɔyii wo too hɔ.
Wo hwɛɛ soro ɛna wogyee no diiɛ, gyee no too mu. Afei Mogya no
yɛ mpata ma wo bɔne. Monkae, me kaa sɛ, “Onyankopɔn mmu
ɔdebɔneyɛni fɔ sɛ wayɛ bɔne.” Ɔyɛ ɔdebɔneyɛni firi mfitiaseɛ.
Wɔbu Kristoni fɔ sɛ ɔreyɛ bɔne. Na afei esiane sɛ Wabu no fɔ
nti, Kristo faa yɛn afɔbuo no. Enti afɔbuo biara nni hɔ mma wɔn
a wɔwɔ Kristo Yesu mu, a wɔnnante honam no mu, na mmom
Honhom no mu. Na sɛ wo yɛ biribiara a ɛyɛ mfomsoɔ a, ɛnyɛ
anidaho.Wonyɛ anidaho bɔne. Onipa a ɔyɛ anidaho bɔne no, ɔpue
na ɔkɔyɛ anidaho bɔne no, na ɔmmaa saa Nipadua no mu mpo.
Mmomonipa a prɛko no ɔwɔmu hɔ no, wawu, na ne nkwa asiewɔ
Nyankopɔn mu, nam Kristo so, Honhom Kronkron no asɔ nano,
na bonsam no ntumi nhu no mpo, ɔwɔ akyirikyiri nohoaa hɔ.
Ɛsɛ sɛ ɔfiri hɔ ba ansana bonsam no bɛtumi anya no. “Ɛfiri sɛ
wawu!”
56 Kakyerɛ onipa a wawuo sɛ ɔyɛ nyaatwom na hwɛ deɛ ɛbɛsie.
Pem no ne fa so na ka sɛ, “Wo nyaatwomni panin, wo,” ɔrenka
asɛm baako. Na ɛno yɛ nokorɛ, ɔbɛda hɔ kɛkɛ.
57 Na onipa a wawu wɔ Kristo mu no, wobɛtumi afrɛ no
nyaatwomni, frɛ no biribiara a wo pɛ, ɔrensɔre mfa ho da. Sɛ
biribi ni a, ɔbɛkɔ baabi kodɛɛ na w’akɔbɔ mpaeɛ ama wo. Ɛyɛ
nokorɛ. Nanso, oh, ɛmu binom te ase paa. Ɛno ne deɛ me susu
fa ho, ɛsɛ sɛ yɛsie nnipa a wawuo. Wɔn a wawuo ɛwɔ Kristo
mu no, yɛsie wɔn ɛwɔ nsuo mu. Ɛtɔdabi a yɛsie nkurɔfoɔ bebree

a wɔte aseɛ, nitan bebree ɛne ako, na bebree na ɛwɔ asafo no
mu. Nanso yɛrentumi ntete ɛno mu, nanso Onyankopɔn yɛ. Ɔnim
Ne nkurɔfoɔ. Ɔnim Ne nnwan. Ɔnim ɛnne biara. Ɔnim Ne mma.
Ɔnim deɛ Ɔbɛtumi afrɛ no, Ɔnim deɛ Ɔyii no too hɔ. Ɔnim deɛ
Ɔde saa nnoɔma yinom ama no, deɛ Ɔnam ne mu reda Ne ho
adie. Sɛnea Ɔno…Onyankopɔn bɛtumi anya awerɛhyɛmuwɔNe
mmamu, ɛwɔ deɛwɔyɛ ho, berɛ a ɔnim sɛwɔbɛyɛ no pɛpɛɛpɛ.
58 Wo gyedi sɛ Onyankopɔn yɛ saa? Adɛn, Satan ka kyerɛɛ—
kyerɛɛ Hiob da koro bi sɛ…ɔka kyerɛɛ Onyankopɔn da koro bi
sɛ, “Aane, Wanya akoa.”
59 Onyankopɔn kaa sɛ, “Obiara nni asase no so a ɔte sɛ ɔno. Ɔyɛ
onipa a ɔwie pɛyɛ.” Na ɔwɔ ahotosoɔ wɔ nemu.
60 Satan kaa sɛ, “Oh, aane, wanya biribiara wɔ mmerɛ so. Ma
me nya no kakra namɛma no adomeWowɔW’anim.”
61 Ɔkaa sɛ, “Ɔwɔ wo nsa mu, nanso ngye ne nkwa.” Wohu? Na
ɔyɛɛ biribiara nanso wangye ne nkwa.
62 Nanso, oh, Hiob, sɛ anka…ɛdeɛn na ɔyɛɛeɛ? Ɔdomee
Nyankopɔn berɛ a Onyankopɔn faa ne mmanom, berɛ a ɔyɛɛ no
saa nnoɔma bɔne yi nyinaa, ɛne biribiara? Hiob ammisa nsɛm.
Ɔde n’anim butuu fam na ɔsɔreeɛ. Halleluya! Ɔkaa sɛ, “Awurade
na ɔde ma na Awurade na wafa, nhyira nka Awurade Din!” Wo
na wowɔ hɔ no.
63 Na Onyankopɔn nim Ne werɛ a ɛwɔ Hiob mu. Onyankopɔn
nim sɛnea Ɔbɛtumi agye wo adie. Ɔnim sɛnea Ɔbɛtumi agye me
adie. Nanso deɛ yɛreka ho asɛm seesei yɛ sɛ wɔde saa abɔfra yi
bɛgyina gyinaberɛ bi.
64 Afei, berɛ a Twerɛ Kronkron no…Sɛ ɔko no nyinaa ba
awieɛ a, sɛ wɔwie biribiara a, afei na ɛdeɛn na ɛdisoɔ a yɛyɛ?
Biribi bɛn na yɛyɛ berɛ a ɔko no aba awieɛ? Na monim deɛ
yɛyɛ? YɛhyiaMelkisedek. Momma yɛmmueMateo 16:16, ntɛmso,
yɛnhwɛ sɛ ɛyɛ nokorɛ anaasɛ ɛnte saa. Ɔhoteni Mateo, ti 16
ne nyiyimu 16 no. Mewɔ ahotosoɔ sɛ ɛno yɛ nokorɛ, Mateo
16:16. Mateo nsia-…Daabi, ɛno yɛ mfomsoɔ, antumi ammɛn
ho saa. 26:26. Oh, 16 ɛha, Ɔrekasa kyerɛ Simon Petro; fakyɛ, na
menkyerɛ sɛ mɛka saa. 26:26, ɛfiri sɛ anwummerɛ adidie berɛ
no, ɛno ne deɛ merebɔ mmɔden sɛ mɛduru hɔ. Mateo, ti 26 no
ne nyiyimu 26 no. Afei yanya no, ɛha na yɛwɔ, wɔ anwummerɛ
adidie berɛ no mu.

Na wɔredidie no, Yesu faa paanoo, na ɔhyiraa so, na
ɔbubuumu, na ɔdemaaN’asuafoɔ no, na ɔkaa sɛ,Monye,
nni; yei ne me honam.
Na ɔfaa kuruwa no, na ɔdaa aseɛ no, ɔde maa wɔn, kaa

sɛ, Mo nyinaa monnom bi;
Ɛfiri sɛ yei ne me mogya a ɛyɛ apam foforɔ adeɛ, a

nnipa bebree nti wɔrehwie agu ama bɔne fakyɛ (b-ɔ-n-e,
bɔne, Akristofoɔ a wɔyɛ nnoɔma a ɛnyɛ).

65 Ne nyinaa yɛ, “Nanso—nanso…”Montie, nyiyimu 29.
…Mese mo sɛ, ɛfiri nnɛ merennom bobe yi bi bio, de

bɛkɔ akɔsi da a me ne mo bɛnom no foforɔ wɔ m’Agya
ahennie mu.

66 Ɛdeɛn? Adekorɔ no ara a Melkisedek yɛɛeɛ berɛ a Abraham
nyaa ne gyinaberɛ akyire yi no. Ɔsiesiee ne mmarima no yie, na
ɔdii nkonim wɔ ɔko no mu, na ɔsane baa fie, na Melkisedek de
paanoo ɛne nsa bɛhyiaa no. Ɔko no ba awieɛ a, afei yɛneAwurade
Yesu bɛdi Ayeforɔhyia Adidie no ɛwɔ wiase foforɔ no mu. Oh,
nhyira nka Awurade Din. Ne nyinaa yɛ.
67 “Ne pɛ ahuntasɛm ahodoɔ No, sɛdeɛ N’anisɔ teɛ,” seesei
yɛresane aba Efesofoɔ mu bio, 9, “a Ɔbɔɔ ne tirim wɔ Ɔno ara
mu no.”

Sɛ wɔ ɛberɛ a awie duro no mu no…
68 Namonkae saa, yɛfaam seesei ara. Efesofoɔ, ti 1, nyiyimu 10.

Sɛ wɔ ɛberɛ a awie duro no mu no…
69 Afei, yasua sɛ ɛberɛ a awie duro no retwɛne ɛdeɛn? Ɛberɛ
nyinaa awie duro no, ɛberɛ a bɔne to bɛtwa, ɛberɛ a owuo to
bɛtwa, ɛberɛ a yadeɛ to bɛtwa, ɛberɛ a bɔne to bɛtwa, ɛberɛ a
nnoɔma a adane kɔ bɔne mu nyinaa (nnoɔma a adane kɔ bɔne so,
a bonsam adane kɔ bɔne mu) ɛtoɔ bɛtwa, na ɛberɛ no ara nso to
bɛtwa. Monhwɛ.

A ɔde hwɛɛ berɛ a awie duro no afisiesie a wɔbɛka
nnoɔma…nyinaa abɔ mu bio Kristo mu, deɛ ɛwɔ soro,
ɛne deɛ ɛwɔ asase no so; mpo wɔ ɔno mu:

70 “Ɔbɛka nnoɔma nyinaa nam Kristo so abɔ mu.” Sɛdeɛ me
kaa no anɔpa yi no, asɛnhia yi nyinaa a yɛhunu yi, saa nnoɔma
nketewa akɛseɛ yinom, wobɛtumi ayɛ ho tonomtonom wɔ
Gyenesis, wobɛtumi ayɛ ho tonomtonom wɔ Eksodus, wobɛtumi
ayɛ ho tonomtonom wɔ Lewitikus, na wode wɔn afa mu, na
wɔ Adiyisɛm mu abɛwie ayɛ Yesu. Wo deɛ fa Yosef, wo deɛ fa
Abraham, wo deɛ fa Isak, wo deɛ fa Yakob, wo deɛ fa Dawid, wo
deɛ fa saa akunini no mu biara, saa Nyankopɔn nnipa yinom, na
hwɛ sɛ wo nhunu Yesu Kristo a wada no adi wɔ wɔnmu biara mu
a. “SɛƆbɛka nnoɔma nyinaa abɔmuƆbaakomu,Kristo Yesu.”
71 Afei, ɛrekɔ animu kakra seesei, afei nyiyimu 11 no.

Ɔno ara mu nso na yanya apɛgyadeɛ,…
72 Oh, “apɛgyadeɛ.” Ɛsɛ sɛ obi de biribi gya woɔ, na
wodi adeɛ. Ɛyɛ nokorɛ saa anaa? Apɛgyadeɛ! Apɛgyadeɛ bɛn
na yɛwɔ? Apɛgyadeɛ bɛn na mewɔ? Na menni emu biara.
Nanso Onyankopɔn gyaa me apɛgyadeɛ berɛ a Ɔde me din
hyɛɛ Adwammaa no Nkwa Nwoma no mu ansana wɔreto
wiase fapem.
73 Oh, wo ka sɛ, “Afei, twɛn simma kakra, onuabarima, Yesu
yɛɛ saa berɛ a Ɔwu maa woɔ no.” Daabi, Wanyɛ da. Yesu baae

bɛtuaa saa apɛgyadeɛ no ho ka maa me. Monkenkan deɛ ɛtɔsoɔ
no nyi-…deɛ ɛtɔsoɔ no.

Ɔno ara mu nso na yanya biribi…yanya apɛgyadeɛ,
sɛdeɛ deɛ ɔyɛ nnoɔma nyinaa ne pɛ agyinatuo soɔ no bɔɔ
ne tirim hyehyɛ too hɔ no:

74 Onyankopɔn, ansana wɔrehyɛ wiase ase no, sɛdeɛ yɛfaa no
faa adesua no mu no, mo nkurɔfoɔ yi, sɛnea yahunu sɛ na
Onyankopɔn te-ne ho ase, sɛnea na ɔdɔ wɔ ne mu. Na ɛsɛ sɛ
Ɔyɛ Onyankopɔn; na biribiara nni hɔ a wɔbɛsom No. Na Ne mu
no ɔyɛ Agya; na ɔyɛ…Na ɛyɛ Ɔno nko ara na ɔwɔ hɔ. Wɔ Ne
mu no na ɔyɛ Agyenkwa; na biribiara nyeraeɛ. Wɔ Ne mu no
na ɔyɛ Ɔyaresafoɔ. Ɛno ne Ne subansu no. Na biribiara nni hɔ.
Enti Ɔno Ara Ne Ho, Ɔno Ara N’agyinatuo mu na ɔyɛɛ nnoɔma
yeinom, sɛdeɛ Ɔbɛtumi afa saa Onipa baako yi mu, Kristo Yesu,
aka nnoɔma nyinaa abɔ mu bio. Oh! “Aniwa nhunuuɛ, asowa
nteeɛ…”Ɛnyɛ nwanwa sɛ ɛyɛ biribi a ɛyɛ nwanwa!
75 Monhwɛ, “wɔayi yɛn ato hɔ ama saa apɛgyadeɛ yi.” Sɛ meyɛ
ɔdedifoɔ papa wɔ biribi ho a, sɛ Onyankopɔn rebɔ m’akoma pono
akyi na ɔreka sɛ, “William Branham, me frɛɛ wo mmerɛ tenten a
abɛsene korɔ, ansanawɔretowiase fapem, sɛmenkaAsɛmpa no,”
Mewɔ apɛgyadeɛ, apɛgyadeɛ a ɛyɛ Daa Nkwa. Afei, Onyankopɔn
somaa Yesu maa ɔyɛɛ saa apɛgyadeɛ no kann maa me, ɛfiri sɛ
na biribiara nni hɔ a mɛtumi ayɛ—ayɛ na madi adeɛ wɔ so. Na
ɛyɛ hunu, na ɛdi mu, na biribiara nni hɔ a mɛtumi ayɛ. Nanso
ɛberɛ wiee duro no Onyankopɔn somaa, wɔ Ɔno Ara ne berɛ pa
mu no, Yesu Adwammaa no, a wɔkumm no firi wiase asehyɛ no.
Wɔhwiee Ne mogya guuɛ sɛdeɛ mɛtumi akɔ m’apɛgyadeɛ ho. Na
mayɛ ɛdeɛn? Apɛgyadeɛ bɛn? Ɔba no, sɛmɛyɛOnyankopɔn ba.
76 Na seesei ebia Yei bɛtwi wo akɔ owuo mu. Nanso na monim
sɛ nnipa a wɔyɛ Nyankopɔn mma no wɔyɛ nyame nketewa anaa?
Dodoɔ sɛn na wɔnim saa pɛn? Dodoɔ sɛn na wɔnim sɛ Yesu
kaa saa? Twerɛ Kronkron no, Yesu kaa sɛ, “Ɛnyɛ mo mmara
na ɛka sɛ, ɛno ara, sɛ moyɛ ‘anyame’? Na sɛ mofrɛ wɔn sɛ
anyame…” Ɛno a, Onyankopɔn kaa wɔ Gyenesis 2 sɛ na wɔyɛ
anyame, ɛfiri sɛ na wɔyɛ, na wɔdi tumi ankasa wɔ wiase so.
Ɔmaa no tumi wɔ nnoɔma nyinaa so. Na ɔhweree ne nyameyɛ,
ɔhweree n’abayɛ, ɔhweree n’ahemman, na Satan fa dii so. Nanso,
onuabarima, yɛretwɛn Onyankopɔn mma no ahoyie a wɔbɛsane
aba na wabɛdi so bio. Yɛretwɛn berɛ no wie duro no, berɛ a
piramid no bɛduru soro, sɛ Nyankopɔn mma ankasa no bɛda
adie, berɛ a Onyankopɔn tumi no bɛpue (halleluya) na ɛbɛfa tumi
biara a Satanwɔ afiri ne hɔ. Aane, owura, ɛyɛ ɔno dea.
77 Ɔno ne Logos no a ɔfirii Nyankopɔn mu pueeɛ no, ɛno yɛ
nokorɛ, na ɔno ne Onyankopɔn Ba no. Afei Ɔyɛɛ onipa saa
nyame ketewa no. Na Ɔkaa sɛ, “Sɛ wɔfrɛ wɔn a Onyankopɔn
Asɛm baa wɔn nkyɛn, adiyifoɔ no, sɛ wɔfrɛ wɔn ‘anyame’ wɔn a
Onyankopɔn Asɛm baa wɔn nkyɛn no…” Na Onyankopɔn kaa

saa, Ɔno ara, sɛ na wɔyɛ anyame. Ɔka kyerɛɛ Mose sɛ, “Me yɛɛ
wo nyame, ɛna me yɛɛ Aaron wo diyifoɔ.” Amen. Hwew! Ebia
na mɛyɛ sɛ nyamesom mu daadaafoɔ, nanso me nyɛ. Oh, sɛ mo
ani bɛtumi abue na mo ahu saa nnoɔma no a. Ne nyinaa yɛ. Ɔyɛɛ
onipa nyame, nyame a ɔwɔ n’ahemman. Na n’ahemman firi po
kɔsi po, firi mpoano kɔsi mpoano; ɔno na ɔdisoɔ.
78 Na berɛ a Yesu baaeɛ no, deɛ ɔyɛ Onyankopɔn Baako no a
ɔnni bɔne no, Ɔkyerɛɛ sɛ ɛyɛ nokorɛ. Berɛ a ahum tuuɛ no, Ɔkaa
sɛ, “Asomdwoeɛ, yɛ dinn!” Amen. Na berɛ a dua no, Ɔkaa sɛ,
“Onipa biara nni wo so aba.”
79 “Nokorɛ, me se mo sɛ, mo a moyɛ anyame nketewa, sɛ mo
bɛka akyerɛ bepɔ yi sɛ, ‘Tutu a,’ na mo annye akyinnyeɛ wɔ mo
akoma mu a, na mogyedi sɛ deɛ mo kaaeɛ no bɛba mu a, mo
bɛtumi anya deɛ mo aka no.”
80 Monkɔ Gyenesis akyire hɔ pɛɛ, nkɔ kanee no, ɛyɛ deɛn?
Seesei ewiase ɛne abɔdeɛ resi apinie, resu, biribiara retu
anammɔn. Ɛdeɛn? Ɛde rema Onyankopɔm mma adiyie, berɛ a
nokorɛ mma no, mma a wawo wɔn no, mma a wahyɛ wɔn ma
no kasa na wagyina wɔn asɛm no akyi. Me gyedi sɛ yɛwɔ ɛno ano
seesei ara. Aane, owura. Ka kyerɛ saa bepɔ yi sɛ,ma no nyɛ saa.
81 “Onuabarima, me—mepɛ sɛɛ-ɛne-sɛɛ, sɛ biribi nyɛ hɔ. Me yɛ
gyedini wɔ Yesu Kristo mu.”
82 “Me de ma wo wɔ Awurade Yesu Kristo Din mu.” Amen.
Adiyie bi wɔ hɔ.
83 “Oh, onuabarima, me nnɔbaeɛ rehye wɔ akyire hɔ. Menyaa
osuo biara.”
84 “Mɛma wo nsuo, wɔ Awurade Din mu.” Ɛhɔ na ɔreba.
Oh, ɔretwɛn, ɔresi apinie, abɔdeɛ nyinaa retwɛn Onyankopɔn
mma adiyie. Onyankopɔn hyehyɛɛ no wɔ mfitiaseɛ. Ɔmaa onipa
ahemman no.
85 Ɔde maa Yesu Kristo, ɛna Yesu de maaɛ wɔ Ne Din mu, ɛne
saa ahotosoɔ yi, “Bisa Agya no biribiarawɔMeDinmu namɛyɛ.”
Oh, Onuabarima Palmer! Yɛretwɛn Onyankopɔn mma adiyie no,
gyinaberɛ no, ɛyɛ Asafo no!
86 Sɛdeɛ me kaaeɛ no, Efesofoɔ Nwoma no ɛyɛ Yoshua Nwoma
no, ɛna Yoshua de ɔman no regyina wɔn gyinaberɛ. Afei, sɛ
wɔrenyɛ dinn, na ɔde Efraim si ha, na ɛwɔ Manase asase so, na
ɔbaako yei sane bɛkasa gyegyeegye na ɔreteam, ɛbɛyɛ dɛn na
wɔbɛkɔso atena? berɛ a ɔbaako reka sɛ, “me yɛ Baptisni, me yɛ
Mɛtɔdisni, me yɛ Pentekosteni, me yɛ Oneness, me yɛ Twoness,
me yɛ Sei-ɛne-sɛɛ.”
87 Sɛn na mobɛyɛ? Monyɛ dinn! Onyankopɔn pɛ sɛ ɔde
N’Asafo si gyinaberɛ bi, Onyankopɔn mma mmarima ɛne mmaa.
Onyankopɔn, ma me ntena ase na me nhunu, ɛno ne me mpaeɛ.
Abɛn ara sɛ metumi de me nsa nya mu atenka, ayɛ te sɛ. Ɛwɔ
hɔ pɛɛ. Ɛno ne adeɛ a merehwehwɛ sɛ mɛhu, yɛretwɛn berɛ no



134 ASƐM A WAKA NO

a sɛ yɛnam abɔnten so a, na ɔbubuafoɔ bi na ɔdahɔ yi, ɔfiri ne
maame yam, “Dwetɛ ɛne sika kɔkɔɔ deɛ me nni bi.” Oh, yɛretwɛn
Onyankopɔn mma adiyie, halleluya, berɛ a Onyankopɔn bɛda
Ne ho adie, berɛ a wɔbɛsi yadeɛ kwan, wɔbɛsi kokoram kwan,
wɔbɛsi nyarewa kwan.
88 Mo susu sɛ kokoram yɛ biribi anaa? Twerɛ Kronkron no kaa
sɛ berɛ bi reba a nnipa bɛporɔ wɔn honammu pɛɛ, na mpɛtɛ bɛdi
wɔn nam ansana wɔawumpo. Kokoram yɛ kaka sɛ wode toto deɛ
ɛreba no ho a.Nanso,monkae, saa biribi huuhu no anya kwan saa
da no ankawɔn a nawɔwɔOnyankopɔnNsɔano no. Ɛno ne adeɛ a
yɛrepere anya seesei, sɛ yɛbɛwura mu na wɔde yɛn asi gyinaberɛ
bi wɔ Onyankopɔn Ahennie no mu ansana saa ɔyaredɔm huuhu
no aba. Oh, sɛnea ɛyɛ papa fa! Ɛberɛ no firi berɛ mu, berɛ awieɛ
duro, adedie no.

Ɔno ara mu nso na yɛn…yɛnyaa…adedie, hyehyɛ
too hɔ…

89 Ɛyɛɛ dɛn na ɔde yɛn adedie maa yɛn, ɛnam deɛn so? Nyitohɔ.
Nyitohɔ yɛ nim a ɔnim dada. Ɛyɛɛ dɛn na Onyankopɔn hunuu
sɛ Ɔbɛtumi anya ahotosoɔ wɔ wo mu sɛ wobɛyɛ ɔsɛmpakani? Ne
nim a ɔnim dada. “Ɛnyɛ deɛ ɔpɛ anaasɛ deɛ ɔtu ammirika, anaasɛ
deɛ…Ɛyɛ Onyankopɔn a ɔhu mmɔborɔ.” Ɛyɛ nokorɛ, nyitohɔ.
Na ɔnim deɛ ɛwɔ wo mu. Na ɔnim deɛ ɛwɔ wo mu ansana wo
reba asase no so. Na ɔnim deɛ ɛwɔ wo mu ansana asase reba ama
waba soɔ. Ɔno—ɔno ne No. Ɔno ne daa Nyankopɔn, ɔnni awieɛ
no. Yɛwɔ awieɛ, yɛtumi dwene wie.
90 Ayɛme biribi bebree, ɛfiri sɛ saa adeɛ no toome no.Me nnim.
Sɛ me dwene ɛhɔ ho, berɛ a me gyinaa hɔ maa saa anigyeɛ kakra
no a, na me susuu sɛ, “Ɔkyena biara nni hɔ.” Na nnora biara
nni hɔ, yadeɛ biara nni hɔ, awerɛhoɔ biara nni hɔ. Ɛnyɛ anigyeɛ
ketewa bi na ɛwɔ hɔ, ɛnneɛ anigyeɛ bebree; ne nyinaa yɛ anigyeɛ.
Oh,me! Oh, berɛ ame gyinaa hɔ name kaa sɛ, “Ɛdeɛn ne yei?”
91 SaaNne no kaa sɛ, “Yei yɛ ɔdɔ a ɛwie pɛ, na biribiara a na wo
dɔ ɛne biribiara a na ɛdɔwoɔ no newo na ɛwɔ ha seesei.”
92 “Na wode yɛn bɛma Awurade Yesu sɛ Ɔba a, sɛ nkunimdie
kuruwa wɔ wo som adwuma no mu.” Me hunuu saa mmaa
hoɔfɛfoɔ a wɔgyina hɔ, wɔn nyinaa asosɔ me mu na wɔreteam,
“Me nuabarima, dɔfoɔ a ɔsomboɔ!” Me hunuu saa mmarima no
ɛne saa nwi atenten sensɛn wɔn kɔn ho, wɔdi mmirika, bɛsosɔɔ
memu na wɔreka sɛ, “Yɛn nuabarima dɔfoɔ!”

Name susuu sɛ, “Ɛdeɛn na yei kyerɛ?”
Ɔkaa sɛ, “Wɔyɛ wo nkurɔfoɔ.”

93 Me kaa sɛ, “Me nkurɔfoɔ? Dodoɔ no ntumi nyɛ saa
Branhamfoɔ pii no, mpem na ɛwɔ hɔ.”
94 Ɔkaa sɛ, “Wɔyɛ wɔn a wɔnam wo so sakyeraeɛ!” Halleluya!
“Wɔyɛ wɔn a wɔnam wo so sakyeraeɛ. Wɔn ne wɔn a…” Ɔkaa
sɛ, “Wahunu ɔbaako no a ɔgyina hɔ no?” Ɔbaa hoɔfɛfoɔ a mahu

pɛn. Ɔkaa sɛ, “Na wanya boro mfie aduɔkron berɛ a wo dii
n’anim kɔɔ Nyankopɔn nkyɛn. Ɛnyɛ nwanwa sɛ ɔreteam, ‘Me
nuabarima dɔfoɔ.’” Ɔkaa sɛ, “Ɔbaa no renyini bio da. Wapa ɛno
ho. Ɔbaa no wɔ mmabunu animuonyam mu. Ɔbaa no gyina ha.
Ɔbaa no ntumi nnom nsuo a ɛyɛ nwunu, ɔnhia ɛno. Ɔbaa no
ntumi nna hɔ na ɔnna, ɛfiri sɛ ɔmmerɛ. Ɔkyena biara nni hɔ,
ɛnnora biara nni hɔ, anaasɛ biribiara. Yɛwɔ Oniawieɛ mu seesei.
Nanso animuoyam da bi no Nyankopɔn Ba no bɛba, na wɔbɛbu
wo atɛn sɛdeɛAsɛmawoka kyerɛɛwɔn no teɛ.”Oh, onuabarima!

Me kaa sɛ, “Ɛsɛ sɛ Paulo de ne nkurɔfoɔ ba?”
“Aane, owura.”

95 Me kaa sɛ, “Me kaa No saa pɛpɛɛpɛ te sɛ deɛ Paulo kaa No
no. Mammane da, mamfa gyidie foforɔ biara anwura asafo biara
mu anaasɛ biribi foforɔ. Me gyinaa adekorɔ nomu.”
96 Na wɔn nyinaa de anokorɔ team, “Yɛnim saa! Yɛde ahotosoɔ
retwɛn.” Ɔkaa sɛ, “Wode yɛn bɛma No, na afei yɛn nyinaa bɛkɔ
asase so bio, na yatena ase afebɔɔ.” Oh, me!
97 Afei me firii aseɛ baae. Me hwɛɛe, me da mpa no so hɔ no,
na me hunuu me nipadua dada no sɛ ɛrenyini na atwintwam, na
atwe-kɔ mu na—na yadeɛ aka no na amaneɛ aka no, na mehunuu
me nsa sɛ me tiri dasoɔ, na me susuu sɛ, “Oh, ɛsɛ sɛ mesane kɔ
saa adeɛ no mu bio?”
98 Na me kɔɔ so tee saa Nne no, “Mo mpem nkɔ so ara! Mo
mpem nkɔ so ara!”
99 Me kaa sɛ, “Awurade, me gyee Nyankoma ayaresa dii berɛ
biara, Mɛkɔ so agye adi. Nanso mɛkɔ so ara anya saa akra no,
enti boa me. Mɛnya dodoɔ pii wɔ hɔ mɛnya…Ma me ntena ase,
Awurade, na mede bɛyɛ ɔpepem foforɔ bɛkɔ hɔ, sɛ Wo bɛma me
atena ase a.”
100 Memfa ho ne ahosuo, ne gyidie, ne ɔman a wɔfiri mu, deɛ
wɔyɛ, wɔn nyinaa yɛ baako sɛ wɔduru hɔ a, na saa ɛhyeɛ ahodoɔ
no atwam. Oh, metumi hunu saa mmaa no, wɔn ho yɛ fɛ;
wonhunuu bi da…wɔkɔ fam, nwi tenten kɔ famwɔn akyi. Skɛɛt
tenten kɔ fam. Nawɔnhyɛmpaboa. Hwɛ saammarima no awɔwɔ
nwi tenten gu wɔn kɔn ho, tirikɔkɔɔ, tirituntum, ɛne ahosuo
sononko bebree. Na wɔde wɔn nsa ato me so. Na metumi nya
emu atenka. Meyaa atenka wɔ wɔn nsa mu. Onyankopɔn ne me
Temmuafoɔ, ɛne saa Nwoma kronkron a wabue mu yi. Metumi
nyaa atenka korɔ no ara te sɛ deɛ me de me nsa ato m’anim.
Na wɔde wɔn nsa agu me so, mmaa atenka biara nni hɔ te sɛ
deɛ ɛbɛyɛ seesei. Me mfa ho sɛnea wo yɛ kronkron, deɛ wo yɛ,
ɔsɛmpakani ko a wo yɛ, ɔsɔfoɔ anaasɛ deɛ wo yɛ biara, ɔbarima
biara nni hɔ a ɔbɛtumi ama ɔbaa de ne nsa ato ne kɔnmu, awonya
nnipa atenka. Ɛno ne nokorɛ pɛpɛɛpɛ. Nanso, onuabarima, sɛ wo
firi ha kɔ nohoa a, ɛnyɛ saa kwan no so wɔ hɔ. Oh, me! Ɛte saa…
Oh, ɛhɔ…Ɛrentumi nyɛ hɔ. Ne nyinaa yɛ ɔdɔ. Biribiara yɛ kann

onuabarima ɛna biribiara yɛ kann onuabaa. Owuo biara nni hɔ,
awerɛhoɔ biara, ahoɔyaa biara, biribiara biara, biribiara ntumi
nkɔ hɔ. Ɛyɛ pɛyɛ nko ara. Ɛno ne deɛ merepere anya. Ɛno ne deɛ
wɔde me regyina ama.
101 Me kaa sɛ, “O Awurade, ɛno ne deɛ nti me wɔ asafo no
mu, rebɔ mmɔden sɛ mɛtoto asafo no yie.” Mereka akyerɛ mo,
onuabarima ɛne onuabaa, adeɛ baako pɛ na ɛbɛtumi akɔ hɔ,
ɛno yɛ ɔdɔ a ewie pɛ. Ɛnyɛ sɛ mo yɛ anokwafoɔ ma Branham
Tabernacle, anaasɛ Mɛtɔdis asafo anaasɛ Baptis asafo. Ɛnonom
nyinaa yɛ, ɛsɛ sɛ mo yɛ. Nanso, oh, me nnamfonom, ɛsɛ sɛ mo…
Ɛnyɛ sɛ esiane sɛ mo ka kasa foforɔ, mo sa wɔ Honhom no mu,
esiane sɛ mo tu ahonhommɔne anaasɛ mo de gyidie tutu mmepɔ.
Ne nyinaa yɛ, ɛfiri sɛ ne nyinaa yɛ, nanso ɛdaso ara gye sɛ saa
ɔdɔ kann no wɔ mu hɔ. Na ɛno yɛ baabi a ɔdɔ wie pɛ. Na ɛno nko
ara ne adeɛ a ɛbɛma mo akɔ hɔ. Ɛno nko ara ne adeɛ a ɛbɛtumi
atena hɔ, ɛyɛ adeɛ baako pɛ na ɛwɔ hɔ, ɛhɔ. Oh me! Ɛyɛ abayɛ.
Onyankopɔn, ansana wɔreto wiase fapem!
102 Afei, momma yɛnyɛ no ntɛm, momma yɛnkɔ saa ti yi mu, sɛ
ɛteɛ biara, sɛ ɛbɛtumi a, wɔ sima du a ɛdisoɔ yi mu.

Ɔno ara mu na yanya apɛgyadeɛ nso…(Ɛdeɛn
apɛgyadeɛ na yanya? Daa Nkwa.)…deɛ ɔhyehyɛ too
hɔ…
Sɛn? Obiara te aseɛ saa? Mo frɛɛ Onyankopɔn? Daabi,

Onyankopɔn frɛɛ wo. Nkurɔfoɔ bi ka sɛ, “Oh, me hwehwɛɛ
Onyankopɔn, ɛna me hwehwɛɛ Onyankopɔn.”

Wanyɛ. Onipa biara nhwehwɛɛ Onyankopɔn pɛn. Ɛyɛ
Onyankopɔn na ɔrehwehwɛ onipa. Yesu kaa sɛ, “Onipa biara
rentumi mma Me nkyɛn gyesɛ M’Agya twe no kane.” Hwɛ,
ɛyɛ onipa su sɛ ɔbɛdwane afiri Onyankopɔn nkyɛn. Na mo ka
sɛ afei…
103 Ɛno, ɛno ne deɛ ɛha me, mmom, sɛ meka asɛm no kyerɛ
mo nkurɔfoɔ yi; na mote tebea korɔ no ara a mo wɔ mu
no, monsakyera seesei! Montie me sɛdeɛ me ka no, SƐDEƐ
AWURADESEƐNIE.Menfrɛɛme ho sɛ yei da,menyɛ saa. Nanso
mo na mofrɛ me mo diyifoɔ, anaasɛ odiyifoɔ. Ewiase gye saa di,
ewiase baabiara, nnipa mpempem ɛne mpempem ɛne mpempem.
Makasa tee ɛne kwan foforɔ so akyerɛ du anaasɛ—du anaasɛ
nnipa ɔpepem dummienu, anaasɛ deɛ ɛkyɛne saa, merekasa
tee. Mahunu anisoadehunu mpem ahodoɔ du ɛne nsɛnkyerɛnneɛ
ɛne anwanwadeɛ ahodoɔ, na emu baako nnii hwammɔ pɛn. Na
ɛyɛ nokorɛ. Wadikan aka nnoɔma bebree akyerɛ me a anni
hwammɔ da sɛ ɛbɛsi pɛpɛɛpɛ. Mede onipa biara bɛba atɛmmuo
mu ama saa. Ɛyɛ nokorɛ. Mengye ntom sɛ meyɛ odiyifoɔ, nanso
montie me.
104 SƐDEƐ AWURADE SEƐ NIE, ɛyɛ ɔdɔ a ɛwie pɛ na ɛde wo
bɛkɔ saa beaɛ hɔ, ɛfiri sɛ deɛ na ɛwɔ hɔ nyinaa ne no. Ɛmfa ho ne
sika, nyamesom mu yikyerɛ dodoɔ, nnoɔma papa dodoɔ a wayɛ

anaasɛ deɛ wayɛ biara, ɛno renka hwee wɔ saa da no. Gyesɛ ɔdɔ
a ɛwie pɛ. Enti biribiara a moyɛ no, momfa biribiara nto nkyɛn
kɔsi sɛ Onyankopɔn dɔ ahyɛ mo ma kɔsi sɛ mobɛtumi adɔ wɔn a
wɔtane mo.
105 Meyɛ sɛ, sɛdeɛ me kaa no anɔpa yi no, wɔyɛɛ me, deɛ me-teɛ
nyinaa yɛ adom. Nnipa bebree ka sɛ, “Afei, wo deɛ titi m’akyi
na mɛtiti wo deɛ. Aane, wo deɛ yɛ biribi ma me na mɛyɛ biribi
ama wo.” Ɛno nyɛ adom. Adom yɛ, sɛ w’akyi yɛ wo hene a, mɛtiti
sɛ ɛteɛ biara, sɛ wo titi me deɛ anaasɛ wontiti; wobɛtumi abɔ
me sotorɔ, na waka sɛ “mehia sɛ wotiti m’akyi-…anaasɛ, ɛhia
titi,” mɛtiti. Wahu? Ɛne no, yɛ biribi. Me nnye nnwuma nni. Me
gyedi sɛ nnwuma yɛ ɔdɔ. Nnwuma yɛ—yɛ nnwuma da adi de
kyerɛ sɛ saa adom no akɔso. Menni nokorɛ mma me yere esiane
sɛ megyedi sɛ ɔbɛgyaeme sɛmannyɛ a, medi nokorɛma no esiane
sɛ medɔ no nti.
106 Mennka Asɛmpa no esiane sɛ me susu sɛ mɛkɔ
amanehunukrom sɛmanka a,Me kaAsɛmpa no ɛfiri sɛme dɔNo.
Nokorɛ ni.Mo susu sɛmɛtwa saa po so osuframa gyampanturudu
no, ɛne saa wiemhyɛn akɔ ne aba die, na anyinam retete
baabiara, na—na biribiara a aka, na sima biara…na obiara
reteam, na “Hail Maria ahodoɔ” ɛrekɔso wiemhyɛn mu, ɛne
biribiara? Saa nnipa no twe saa ahobammɔ abɔsoɔ no bɔ, na
wiemhyɛnkani no rekasɛ, “Mframagya dodoɔ no de yɛn bɛkɔ
simma dunnum ne kakra, yɛnnim baabi a yaduru.” Mo susu
sɛ mɛyɛ saa kɛkɛ—kɛkɛ sɛ emu anigyeɛ bi nti? Huh! Mo susu
sɛ mɛkɔ kwaeɛ mu hɔ baabi a ɛsɛ sɛ German asraafoɔ de wɔn
atuo twa me ho hyia te sei anadwo biara na wɔde me kɔ mu na
wɔde me pue firi nhyiamu no ase, kɔsi sɛ Honhom Kronkron no
firi aseɛ yɛ anwanwadeɛ? Kɔmmunisfoɔ de mfidie a wɔhwɛ mu
anadwo tete hɔ, sɛ wɔbɛto me tuo kwansini baako akyi. Mosusu
sɛ anigyeɛ bi nti na mɛyɛ saa? Ɛfiri sɛ biribi wɔ me mu a ɛdɔ;
wɔyɛ nnipa a Kristo wui de maa wɔn. Paulo kaa sɛ, “Me nni ɔpɛ
nko sɛ mɛkɔ Yerusalem, nanso merekɔ hɔ ama wabɔ me asennua
mu. Merekɔ wu. Merekɔ soro hɔ na makɔ wu ama Awurade
adwuma.” Ɛyɛ biribi, ɔdɔ na ɛhyɛ woɔ, ɛno na ɛma wo yɛ. Ɛyɛ
nokorɛ pɛpɛɛpɛ.
107 Sɛ mɛka Asɛmpa no agye sika a, sɛ anka ɛte saa a, anka
merenneka dɔlla mpem aduonu anadwo yi, anka merenwura saa
ɛka no mu. Daabi, owura. Ɛfiri sɛ anka mɛkora ɔpepem no mu
bi—anka wɔde ɔpepem no mu bi bɛma me. Ɔbarima bi, ɔbarima
bi somaa FBI adwumayɛfoɔ bi de sika krataa dɔlla-ɔpepem-aha-
nnum-apem. Na me kaa sɛ, “Monsane mfa nkɔ.” Ɛnyɛ sika nti!
Ɛnyɛ sika.MenkaAsɛmpa no ngye sika. Ɛnyɛmma saa!
108 Ɛyɛ ɔdɔ no ntira. Adeɛ a mepɛ sɛ meyɛ ne, sɛ, sɛ metwa
saa ɔhome a ɛdi awieɛ no a, ebia ɛbɛyɛ simma nnum firi seesei,
ebia ɛbɛyɛ dɔnhwere mmienu firi seesei, ebia ɛbɛyɛ mfirinhyia
aduonnum firi seesei, me nnim berɛ a ɛbɛyɛ. Nanso sɛ ɛduru so,
na me duru hɔ a, mepɛ sɛ me hu mo ɛwɔ mmabunu animuonyam

mu, mo di mmirika, mo reteam, “Me nuabarima dɔfoɔ! Me
nuabarima!” Ɛno ne deɛ ɛwɔ m’akoma mu. Ɛno ntira. Mempɛ
sɛ mene mo nyɛ adwene sɛ mɛyɛ—mɛyɛ sononko, mmom merebɔ
mmɔden sɛ mede mo bɛsi ɛkwan a ɛyɛ nokorɛ so. Ɛno ne ɛkwan
a ɛkɔ mu. Ɛnyɛ w’asafo, ɛnyɛ w’asɔrefekuo, mmom w’awoɔ wɔ
Kristo mu. Oh, me! Hwew!

Ɔno ara mu…na yanya…apɛgyadeɛ, sɛdeɛ ɔhyehyɛ
too hɔ no sɛdeɛ ɔbɔɔ ne tirim deɛ ɔyɛ nnoɔma nyinaa ne
pɛ agyinatuo soɔ no:

109 Montie. Yɛrebɛwie wɔ simma kakraa bi. Montie no yie afei
ansaana yawie.

Sɛ yɛn a yɛn ani daa Kristo so kane no, mmɛyɛ
n’animuonyam…ayeyie.

Ɔno ara mu na mo ani daa ne so,…
110 Monhwɛ yei seesei, yie paa. Monhyɛ mo ataade soro, Asɛmpa
ataadeɛ soro no. Mo mmue mo aso mu, montie no yie. Mewɔ
nyiyimu 13 no so.

Ɔno ara mu namo nso mo ani daa ne so, moteeɛ akyire
no…

“Gyidie nam na ɛba…” [Asɔrefoɔ no ka sɛ, “Otie so.”—Ɔs.]
“woretie ɔno…” [“Asɛm.”] “Asɛm a ɛfiri…” [“Onyankopɔn
nkyɛn.”]

…akyire yi a mo tee nokorɛ asɛm no,…
111 Ɛdeɛn ne Nokorɛ? Onyankopɔn Asɛm no. Ɛyɛ nokorɛ saa?
Yohane 17:17, mo a moretwerɛ Twerɛsɛm no, Yesu kaa sɛ, “Yɛ
wɔn kronkron, Agya, namNokorɛ no so.W’Asɛm yɛNokorɛ.”

…akyire yi…mo tee…nokorɛ no, mo nkwagyeɛ
asɛmpa no:…

112 Ɛdeɛn ne nkwagyeɛ no a na ɔrebɔ mmɔden sɛ ɔreka akyerɛ
wɔn no? Ɔyii yɛn too hɔ ansaana wɔrehyɛ wiase ase (Ɛyɛ nokorɛ
saa?), ɛma mma abayɛ, ɔyii yɛn too hɔ maa Daa Nkwa. Afei,
sɛ mo ba Daa Nkwa mu akyire yi a, akyire yi a wagye mo
nkwa no, a wate mo ho no, wɔde Honhom Kronkron no ahyɛ
mo mma no, moyɛ mma. Afei Nyankopɔn pɛ sɛ ɔde wo gyina
gyinaberɛ bi, oh, sɛdeɛ wo bɛtumi ayɛ adwuma ama N’Ahennie
ɛne N’animuonyam.
113 Ɛno ne Asɛmpa no. Na, ɛdikan, montie Asɛm no,
“Monsakyera mo adwene, na wɔmmɔ mo asu wɔ Yesu Kristo
Din mu mma mo bɔne fakyɛ.” Ɔreyi mo bɔne nyinaa afiri hɔ,
morebɔ Awurade Yesu Kristo Din no, de akɔ bɔhyɛ Asase no
so. Bɔhyɛ no yɛ ɔkwantuni biara a ɔwɔ ne kwan soɔ dea. Sɛ wo
firi wo fie anadwo yi a, ɔdebɔneyɛni, ɛka sɛ, “Mɛkɔ Branham
Tabernacle,” Onyankopɔn ama wo akwanya no anadwo yi. Adeɛ
baako bi wɔ wo ɛne bɔhyɛ Asase no ntam. Ɛdeɛn ne bɔhyɛ Asase

no? Honhom Kronkron no. Deɛ na ɛda Yoshua ɛne bɔhyɛ asase
no ntam na ɛyɛ Yordan no. Ɛyɛ nokorɛ pɛpɛɛpɛ.
114 Mose, sɛ ɔyɛ Kristo nsɛsoɔ no, ɔdii mma no kan kɔɔ bɔhyɛ
asase no ho, afei Mose amfa mma no annuru bɔhyɛ asase no
so. Yoshua na ɔfaa nnipa no kɔɔ mu na ɔkyekyɛɛ asase no
mu. Yesu tuaa ɛka no, ɔdii wɔn kan kɔɔ Honhom Kronkron no
ho. Onyankopɔn somaa Honhom Kronkron no baa fam na Ɔde
asafo no sii ne gyinaberɛ totoo no yie, onipa biara, ɔde Ɔnoara
N’Animpa rehyɛ no mma. Mo hunu deɛ merekyerɛ no? Ne nyinaa
wɔ Kristo Yesu mu, sɛnea Onyankopɔn yii yei too hɔ sɛ ɔdebɛfrɛ
saa Asɛmpa yi!
115 Paulo, Galatifoɔ 1:8, kaa sɛ, “Sɛ Ɔbɔfoɔ bi ba bɛka biribi
foforɔ biara a, nnomee nka no.” Nokorɛ No, Asɛmpa no. Afei
montie no yie berɛ a yɛrekenkan kɔ yi, yɛrewie nyiyimu no.

…mo nkwagyeɛ ho asɛmpa no: ɔno ara mu nso…
(Montie no yie.)…akyire yi a mo gyediiɛ no, na wɔde
Honhom Kronkron no bɔhyɛ asɔ mo ano,

116 Wɔ nna a ɛdi akyire no mu no, Twerɛ Kronkron no kaa sɛ,
afei monhwɛ, wɔ nna a ɛdi akyire no mu no nnipa kuo ahodoɔ
mmienu bɛwɔ hɔ. Wɔn mu baako bɛnya Onyankopɔn Nsɔano
no, ɔfoforɔ no aboa no agyiraeɛ. Ɛyɛ nokorɛ saa? Dodoɔ sɛn
na wɔnim saa? Ɛyɛ, sɛ Onyankopɔn Nsɔano no yɛ Nsɔano…
Sɛ Onyankopɔn Nsɔano no yɛ Honhom Kronkron no a, ɛnneɛ
na wonni Honhom Kronkron no a na ɛyɛ aboa no agyiraeɛ no.
Na Twerɛ Kronkron no kaa sɛ ahonhom mmienu no bɛsɛ ara sɛ
wɔbɛdaadaa wɔn a Wɔayi wɔn no mpo sɛ ɛbɛtumi a. Ɛrenyɛ da,
ɛfiri sɛ wɔyii wɔnmaa Daa Nkwa.Wohunu?
117 Sɛ worekɔ asɔre, sɛdeɛ yɛnim sɛ mmabunu du na wɔpueeɛ
kɔhyiaa Awurade no, wate wɔn nyinaa ho, wɔn nyinaa yɛ
kronkron, wate wɔn mu biara ho. Na nnum yɛ nkwaseafoɔ na
wɔmaa wɔn nkanea dumiiɛ. Na nnum wɔ ngo wɔ wɔn nkanea
mu. “Na, hwɛ Ayeforɔkunu no reba!” Na nnum no a wɔwɔ ngo
wɔ wɔn nkanea mu no wɔkɔɔ Ayeforɔhyia Adidie no ase. Na
afoforɔ no wɔgyaa wɔn abɔntene baabi a na osu ɛne agyadwoɔ
ɛne setwerɛ wɔ. Monsiesie mo ho nsie, ɛfiri sɛ mo nnim dɔn ko
a Awurade bɛba. Nya…Ngo no gyinahɔ ma deɛn ɛwɔ Twerɛ
Kronkron no mu? HonhomKronkron.
118 Afei ɛrekɔ ama mo ɛnnɛ, mo Memene-da Akwanhwɛfoɔ
anuanom a mokaa sɛ da a ɔtɔso nson no yɛ Onyankopɔn
Nsɔano no, momfa Twerɛsɛm baako nkyerɛ sɛ ɛyɛ nokorɛ.
Twerɛ Kronkron no kaa sɛ Onyankopɔn Nsɔano no yɛ Honhom
Kronkron no. Monhwɛ yei. “Deɛ…” Monhwɛ nyiyimu 13
no seesei.

…mogyediiɛ akyire yi no, wɔde Honhom Kronkron
no bɔhyɛ no sɔɔ—sɔɔ mo ano.

119 Mommue nkɔ Efesofoɔ 4:30, me gyedi sɛ ɛyɛ saa. Monhwɛ sɛ
yɛrenya 4:30, monhwɛ sɛ yei nyɛ adekorɔ no ara a. Efesofoɔ, ti 4
ɛne nyiyimu 30 no. Aane, ɛno nie, 4:30.

Na monho Nyankopɔn Honhom Kronkron no werɛ, a
wɔde no asɔ mo ano kɔpem mo gyeɛ da no.

120 Ɛrekɔsi da bɛn? Sɛ wo nsa ka Honhom Kronkron no ampara,
ampara a, ɛnkɔsi da bɛn na Ɛne wo bɛtena? Ɛnkɔsi ɔhyewbɔ
a ɛdisoɔ no, ɛnkɔsi sɛ nanabaa bɛtwa w’anim anaa, ɛnkɔsi sɛ
adwumamu panin no bɛbɔn wo anaa? Kɔsi mo gyeɛ da no!
Halleluya!
121 Akyire yi a mo awuo no, akyire yi a mo atwam awura saa
Asase no so no, a mo ne mo adɔfoɔ gyina hɔ no, mo daso ara ahyɛ
mma Honhom Kronkron no mu. Twerɛsɛm! Mo te sɛ deɛ mo teɛ
seesei, deɛ mo anya ne sɛ…mo awura nipadua foforɔ mu. Mo
sesaa afie. Baako yei yɛɛ dada, na worentumi mfa honam ani
yadeɛ yi nhyehyɛ ho bio, mpuna no aporɔ. Ɛyɛ nokorɛ. Enti wo
yi biribi dada no firi hɔ na wo ma no porɔ, na ɛkɔ foforɔ baako
mu. Ɛyɛ nokorɛ saa? “Ɛfiri sɛ sɛ saa asase so ntomadan yi firi hɔ
a, yɛwɔ baako a ɛretwɛn yɛn.”
122 Mokae adano a, yɛkɔɔ ɛno mu no? Sɛ abɔfra ketewa renyini
wɔ ne maame awotwaa mu a, na saa nnankum ketewa no reto
koti na ɔrehuri na ɔrekɔ so. Nanso berɛ a maame no bɛwo abɔfra
no pɛ na abɔfra no ba asase so a, adeɛ a ɛdikan, honhom nipadua
bi wɔ hɔ a ɛkyere saa honam nipadua ketewa no. Ebia dɔkotani
no ma no…[Onuabarima Branham bɔ ne nsam—Ɔs.] ye sɛɛ,
anaasɛ biribi de woso no, na “Hwaa, hwaa, hwaa!” Na ɛhɔ ara
ɔkɔ saa maame no nufo ho pɛɛ, “um, um, um,” ɔde ne tiri ketewa
no rekɔ soro ba fam wɔ maame no nufo so, sɛdeɛ saa nufusuo
ntini no de nufusuo bɛba.
123 Nantwieba ketewa, sɛ ne maame wo no pɛ a, ɔsɔre gyina ne
nkotodwe ketewa no so sima kakraa bi akyi. Ɛdeɛn na ɔbɛyɛ?
Ɔnante kɔ akyire hwɛ ne ho hyia pɛɛ, ɔsɔ saa maame no mu, na
ɔfiri aseɛ woso ne tiri ketwa no soro-ne-fam te sɛɛ, na wanya ne
nufusuo. Halleluya! Aane, owura.
124 Sɛ saa honam nipadua yi bɛwura ne mu a, honhom nipadua
bi wɔ hɔ a ɛretwɛn no.
125 Na sɛ saa honam nipadua yi wɔde hyɛ fɔm a, halleluya,
baako bi wɔ hɔ a ɛretwɛn nohoa! Yɛfiri baako mu kɔ ɔfoforɔ
mu, yɛsesa yɛn tenabea ahodoɔ no. Ɛsɛ sɛ deɛ ɛporɔ yi hyɛ deɛ
ɛmporɔ, honhom deɛ yi; deɛ ɛporɔ yi hyɛ deɛ ɛmporɔ. Saa deɛ
apompono dada, atwe, nipadua a akoa, nanso ɛrensesa ne suban
koraa, me kyerɛ sɛ sɛ ɛduru nohoa a, wobɛdaso ara anya honhom
korɔ no ara.
126 Momma me mma mo biribi ketewa bi a asɛ deɛ akyeakyea
ama mo, nanso ɛyɛ Twerɛ Kronkron no, afei mɛma mo baako
a ɛbɛsane no ama mo. Monhwɛ baako yei. Berɛ a Saulo dada

no, ɔno—ɔno ɔhene, ɔno—ɔno dada no, asɔrefekuo ɔsɛnkani
kɛseɛ dada no a ɔwɔ fɔm hɔ saa berɛ no, mo nim, deɛ na ɔwɔ
tiri ɛne abatire sene wɔn nyinaa no, na ɔsuro sɛ, na wɔnnim
hwee fa Nyankoma ho. Na ɛsɛ sɛ Dawid na ɔba na ɔbɛgye
adwammaa no firi gyata no ano mu, kum Goliat. Monhwɛ no.
Ɔfirii Nyankopɔn ho kɔɔ akyirikyiri ara sɛ, ɔnyaa ɔtan maa saa
kronkron-amunimuni ɔsɛnkani no. Na sɛ anka ɔbɛka ne ho no,
na wabɔ mmɔden aboa no no, ɔdane tiaa no. Sɛ ɛno nyɛ mfonini
no pɛpɛɛpɛ a, mfonini no pɛpɛɛpɛ! Ɔdane firii ne ho!
127 Dodoɔ sɛn na nawɔwɔ ha berɛ amekɔɔm’akwantuo a ɛdikan
no, na mekaa asɛm faa, “Dawid a ɔrekumGoliat,” berɛ a mekɔeɛ
no? Bebree, ebinom, adadafoɔ no kakraa bi. Mereyɛ makɔ bio
wɔ yei so. Monkae deɛ, mo hunuu deɛ ɛbaa adano Kwasiada no?
Ɔretu anammɔn awura tebea foforɔmu.Dawid dwumadie a ɛtɔso
mmienu, ne som adwuma a ɛtɔso mmienu. Ɛyɛ nokorɛ pɛpɛɛpɛ.
Deɛ, afei ɔbɛyɛɛ ɔhene wɔ Israel so no. Monhyɛ no nso ɔsom
adwuma no retu anammɔn akɔ tebea kɛseɛ mu, ɔrepue wɔ kɛseyɛ
mu. Saa naDawid yɛɛeɛ. Me hyɛɛ yei nso berɛ a na ɔreba, Dawid,
oh, berɛ a Onyankopɔn nyaa Dawid puee hɔ na ɔkumm gyata
no, monhyɛ no nso, na ɔkumm sisire no, afei ɔkumm Filistini
no. Afei, berɛ bi baaɛ a Onyankopɔn maa honhommɔne baa saa
abarimaa dada yi so. Na ɔwɔ…Ɛnyɛ deɛn? Sɛ ɔntane Dawid. Na
me gyedi…
128 Afei, saa tape yinom. Afei montie, anuanom,mo amowɔ tape
no so no, sɛ mo ne me nyɛ adwene a, momfa nkyɛ me. Hwɛ, me
dɔ mo. Merekɔ hyia mo wɔ nohoa sɛ ɛteɛ biara, hwɛ, ɛfiri sɛ sɛ
moyɛ Onyankopɔn nnipa a merekɔ hyia mo sɛ ɛteɛ biara. Nanso,
mepɛ sɛ me ka yei, deɛ enti ɛte saa no nie: Deɛ na ɛteɛ ara ne
sɛ Saulo hunuu sɛ Dawid nyaa biribi a na ɔnni bie. Afei deɛn
na ɛsiiɛ?
129 ketewa “kɔkɔɔ,” dada bi baae, Twerɛ Kronkron no kaa sɛ
na ɔyɛ “kɔkɔɔ.” Na ɔno nyɛ abɔfra a ɔyɛ fitaa paa, “kɔkɔɔ” ɔyɛ
obi a ɔte-ne ho bi. Na ɔfirii hɔ kɔɔe, na Saulo, adɛn, ɔde Saulo
akodeɛ hyehyɛɛ no, na me susu sɛ na ɛkyɛm no bɛduru ne nan
ase. Na ɔkaa sɛ, “Monworɔ saa nnoɔma yi mfiri me ho. Me—me
wɔ…” Ebia ɔde dɔkota abodin maa no, Ph.D. anaasɛ L.L.D.,
anaasɛ biribi, mo nim. Sɛnea ɔkaa sɛ, “Me nnim biribiara fa saa
nnoɔma no ho, ɛfiri sɛ me nhunuu sɛ ɛyɛ nokorɛ. Mommamemfa
yei, deɛme nimdeɛmede bɛyɛ.”Aane, owura. Ɔfaa ntɔmmoɔ no.
130 Na wɔmaa Dawid ani bereeɛ ɛfiri sɛ mmaa no, asafo ahodoɔ
no, na asafo ahodoɔ no reto dwom, “Saulo, bɛtumi akum n’apem,
nanso Dawid kumm ne mpem du.”
131 Afei ahoɔyaa wuraa ne mu, “Ɛyɛ saa Yesu Din dada no,
biribiara nni Ho.” Ɛyɛ nokorɛ. Na ɛdeɛn na Onyankopɔn yɛɛ no?
Onyankopɔn somaa honhommɔne baa ne so, sɛ ɔntane Dawid, na
ɔtanee Dawid a na ɔnni nyinasoɔ.

132 Dawid na anka ɔbɛtumi akyim ne kɔn mprɛ bebree. Na
anka ɔbɛtumi, nanso ɔgyaee mu. Wanka biribiara da. Nokorɛ
anka ɔbɛtumi ayɛ. Ɔkɔɔe na ɔkɔtwaa n’ataade soro ano, anadwo
baako, ɔsane baa n’akyi, bɛkaa sɛ, “Monhwɛ ha, mo ahu!” Aane,
owura, anka ɔbɛtumi ayɛ, nanso wamfa ne nsa anka no. Anka
ɔbɛtumi atete n’asafo kuo no mu na wapansam wɔn, na wahyɛ
ɔno ara ne kuo ase sɛ anka ɔpɛ a. Nanso wannyɛ saa, ɔmaa Saulo
kɔɔ so. MommaOnyankopɔn nko ɔko no. Aane, owura.
133 Enti berɛ a ɔpueeɛ na ɔsatuo no baa awieɛ no, na ɔkɔɔ soɔ
no, saa honhommɔne no nti Saulo antumi annya mmuaeɛ amfiri
Nyankopɔn nkyɛn. Ɛyɛɛ kakra no ɔno…na Awurade Honhom
afiri ne so. Na Samuel akɔkora, ɔbaako no a na wɔapo no no,
ɔbaako no a na ɔyɛ Onyankopɔn Nnemawɔn no, ɔbaako no a ɔka
kyerɛɛ wɔn ansaana nawɔpɛ sɛ wɔyɛ te sɛ wiase no…
134 Adɛn nti na asafo no pɛsɛ wɔyɛ te sɛ wiase? Deɛn nti na
Pentekoste, wabɔ no asu, Mɛtɔdisni a wanya Honhom Kronkron
mu suahunu, ɛne Baptis, ɛne Prɛsbiterian pɛsɛ wɔyɛ te sɛ wiase?
Adɛn nti na wɔyɛ saa? Me nnim. Me—mentumi nte aseɛ. Mo ka
sɛ, “Ɛyɛ, ɛyɛ anigyeɛ sɛ yɛdi poka agorɔ, yɛde gye yɛn ani kɛkɛ,
ɛyɛ pɛni ante ketewa bi kɛkɛ,” sɛdeɛ mo frɛ no biara. Ɛyɛ bɔne.
Ɛnsɛ sɛ mowɔ saa nnoɔma no wɔ mo fie. “Adɛn, ɛnyɛ bɔne biara
sɛ wobɛnom nsa kuruwa ketewaa bi. Yɛ nomm kakraa bi. Me ne
me yere nomee kakra awia no mu.” Na adeɛ a ɛdikan a mo nim,
mo mma bɛnom kakra. Aane ɛyɛ saa.
135 Na mo mmaa no, hum, bonsam ayɛ a…Ɛno ne deɛ ɔyɛeɛ
wɔ mfitiaseɛ no, na nokorɛni ɔde mo nua mmaanom no ayɛ ne
botaeɛ. Ɔyɛ saa kɛkɛ sɛ…ɛfiri sɛ ɔnimdeɛ ɔbɛtumi ayɛ. Ɔbɛtumi
adaadaa ɔbaa mprɛ apem ntɛmso akyɛne ɔbarima. Menim sɛ ɛno
ha mo atenka, nanso ɛno ne Nokorɛ no. Ɛno yɛ pɛpɛɛpɛ. Ɛno ne
deɛ ɔyɛɛeɛ wɔ Eden turo no mu. Ɔbɛtumi ayɛ…Afei, na ɔbaa
no yɛ nokwafoɔ, na ɔbaa no wɔ adwempa, nanso wɔdaadaa no.
“Ɛnyɛ Adam na wɔdaadaa no,” Twerɛ Kronkron no kaa saa.
Ɔbarima no wannaadaa no, mmom ɔbaa no na wɔdaadaa no.
Enti ɔbarima no bɛtumi adaadaa ɔbaa no. Na nso ahwɛfoɔ bɛkɔ
so na wɔahyɛ mmaa asɛnkafoɔ, ɛde wɔn ato asafo ano te saa, na
saa Twerɛ Kronkron yi kasa tia firi Gyenesis kɔsi Adiyisɛm. Mo
ka sɛ, “Ɛyɛ, ne nyinaa yɛ. Ne nyinaa yɛ. Wɔwɔ…Wɔbɛtumi aka
asɛm no te saa ara.” Menim sɛ ɛno yɛ nokorɛ.
136 Te sɛ obi firii aseɛ kaa kasa foforɔ berɛ bi, me kɔɔ so ara kaa
asɛm no, na berɛ a me puee abɔnten no…

Ɔbaa bi ka kyerɛɛ me ba sɛ, ɔkaa sɛ, “Mewɔ nkransɛm de ma
ɔkyena anadwo,” ɔkaa sɛ, “sɛ wo papa ba apa no so a.”

Ɔkaa sɛ, “Ɛyɛ, Owurayere., deɛn naworekyerɛ?”
137 Na saa anadwo no berɛ a ɔyɛɛ krado no, berɛ a na merebɛfrɛ
nnipa aba afɔrebukyia no anim no, ɔbaa no yɛɛ ne tiri yie
na ɔtwetwee n’ataadeɛ ɛne biribiara, ɔyɛɛ krado, ɔhuri gyinaa
mfinimfini hɔ na ɔfirii aseɛ huri kɔɔ soro ne fɔm, kaa kasa

foforɔ na ɔhyɛɛ nkɔm. Me kɔɔ so kaa asɛm no, mefrɛɛ nnipa
baa afɔrebukyia no anim. Berɛ a manya ɔbuo ketekete amma
no da, na ɛnyɛ papa. Enti afei, ɛyɛ, Twerɛ Kronkron no kaa sɛ
yɛnyɛ, ɔkaa sɛ “Ɔno—ɔno adiyifoɔ no Honhom no hyɛ odiyifoɔ
no ase.” Onyankopɔn wɔ…Onyankopɔn rekasa wɔ apa no so,
ma No nkasa. Paulo kaa sɛ, “Sɛ wɔyi biribi adi kyerɛ ɔbaako a,
ma no nyɛ kommnkɔsi sɛ deɛ ɔdi hɔ no bɛwie.” Ɛyɛ nokorɛ.
138 Afei, afei berɛ a me puee abɔnten no, saa nkurɔfoɔ yi kaa
sɛ, nkurɔfokuo pii, kaa sɛ, “Wohoo Honhom Kronkron no werɛ
anadwo yi.”

Me kaa sɛ, “Ɛdeɛn na na ɔreyɛ? Deɛn name yɛeɛ?”
139 Wɔkaa sɛ, “Ɛyɛ, berɛ a saa onuabaa no de saa nkransɛm no
baaeɛ no, halleluya,” wɔkaa sɛ, “saa.”

“Adɛn,” Me kaa sɛ, “Na mereka asɛm no. Na ɔbaa no afiri
nhyehyɛeɛ ho.”
140 “Oh,” wɔkaa sɛ, “na ɛno yɛ foforɔ paa a ɛfiri Ahennwa no
anim. Na ɛno yɛ foforɔ paa sene deɛ nawo reka no.” Uh!
141 Afei, ɛno kyerɛ sɛ…ɛno kyerɛ yei, na meka no ɔbuo so ma
mo, ɛyɛ abɔdam anaasɛ, anaasɛ animtiabuo, anaasɛ nkyerɛkyerɛ
a ɛfiri obi a ɔnnim hwee fa Onyankopɔn ho nkyɛn sene deɛ
adanko nim fa asukɔkyeampaboa ho. Afei, ɛno, menka ɛno sɛ a—
a nkwaseasɛm, ɛfiri sɛ aha nyɛ baabi a wɔyi aseresɛm. Nanso ɛno
yɛ—ɛno yɛ nokorɛ no pɛpɛɛpɛ. Onipa a ɔnim sɛ Onyankopɔn nyɛ
sakasaka no. Ɔwɔ asomdwoeɛ. Twerɛ Kronkron no wɔnnim. Deɛ
wɔnim nyinaa ne sɛ wɔbɛhuri akɔ soro-ne-fam, aka kasa foforɔ,
sɛ, “Manya HonhomKronkron no. Halleluya!”
142 Magyina hɔ na mahunu, wɔ Abibrem, bayi bonsam ɛne
nnoɔma kasa, wɔbɛyɛ mpem ahodoɔ nnum berɛ baako; wɔrehuri
kɔ soro-ne-fam, mogya wɔ wɔn anim nyinaa, wɔreka kasa foforɔ,
na wɔnom mogya firi nnipa tikonkoraa mu; wɔfrɛ bonsam, na
wɔka kasa foforɔ.
143 Na mpo kasa foforɔ no yɛ Onyankopɔn akyɛdeɛ, nanso ɛno
nyɛ adeɛ a mfomsoɔ nni ho na ɛkyerɛ sɛ Honhom Kronkron
no yɛ nokorɛ. Momma me nka nkyerɛ mo seesei. Me gyedi sɛ
ahotefoɔ nyinaa a wanya nkanyan ka kasa foforɔ. Me gyedi sɛ
berɛ bi sɛ onipa bi nya Onyankopɔn nkanyan kɔsi sɛ wobɛka kasa
foforɔ. Me gyedi saa. Nanso mennye nni sɛ ɛno yɛ nsɛnkyerɛnneɛ
biara sɛ wanya Honhom Kronkron no. Aane, owura. Me gyedi
sɛ mmerɛ bi wɔ hɔ a sɛ wowɔ gyidie a, onipa no, wobɛnante
apue na wode nsa agu abɔfra kumaa bi so a ɔwɔ kokoram, berɛ a
asɛnkafoɔ aduonnum abɔ mpaeɛ ama no, na wanya ayaresa ɛfiri
sɛ saa maame no wɔ gyedie de ama saa abɔfra no. Onyankopɔn
de ama no, ɔyɛ Kristo Nnipadua no akwaa bi. Aane, owura. Me
gyedi saa. M’ahunu sɛ saa ayɛ hɔ na menim sɛ ɛno yɛ nokorɛ.
Nanso ɛyɛ deɛn, ɛyɛ sɛ wɔretoto asafo no yie, wɔretoto no yie
sɛdeɛ yɛbɛtumi ayɛ adwuma.

144 Afei momma yɛnwie saa nyiyimu yi deɛ aka wɔ ha no
ansana yakɔ.

…akyire yi a mo nsa kaa no no, wɔde Honhom
Kronkron bɔhyɛ no asɔ mo ano.

145 “Nsɔano!” Ɛdeɛn neNsɔano no? Ɛdeɛn neNsɔano no?Nsɔano
yɛ, deɛ ɛdikan ɛkyerɛ sɛ ɛyɛ adwuma a wawie, adwuma a wawie.
Deɛ ɛdisoɔ ɛkyerɛ adeɛ bi wura. Na deɛ ɛdisoɔ ɛkyerɛ ahobammɔ,
worekora so yie.
146 Ɛte sɛ, yɛmfa no sɛ, na meyɛ adwuma ma Pennsylvania
Ketekekwan, na me ne me papa na ɛyɛ adwuma wɔ ketekekwan
no so. Na yɛhyehyɛ kaar bebree. Na yɛde kɔ adwumakuo a
wɔhyehyɛ nnoɔma no, na yɛde ntontrowa gu mu, na yɛde ebi si
soro ha na ebi ɛfɔm ha, na ebi soro kwan sei-so. Nanso ansana
wɔbɛsɔ saa kaar no ano no, nsrahwɛfoɔ no ba bɛhwɛ mu hɔ,
na ɔpia no, ɔsum ɔbaako yei, ɔwoso ɔbaako sɛɛ. “Ah! Mfomsoɔ
wɔ ho! Wɔbɛbubu ne nyinaa mu asinasini ansana waduru hɔ.
Mfomsoɔ wɔ ho! Monyi wɔn mpue. Monyɛ no bio.” Nsrahwɛfoɔ
no nya mfomsoɔ wɔ kaar no ho.
147 Honhom Kronkron no ne Nsrahwɛfoɔ no. Ɔwoso wo kakra,
naworeyɛ dede. “Mo gyeOnyankopɔnAsɛmno nyinaa di?”

“Me nnye saa Yesu Din nnoɔma dada no nni.”
“Mfomsoɔ wɔ ho. Woyɛ dede.”
“Me nnyeNyankoma ayaresa nni anaasɛ saa adeɛ no nni hɔ.”
“Ɔdaso ara yɛ dede. Monyi wɔnmpue.”
“Wo gye YesuKristo di, sɛ ɔte sɛ deɛ ɔteɛ ɛnnora…?”
“Ɛyɛ, wɔ kwan bi so.”
“Woyɛ dede. Monsum no mpue, hwɛ, ɔnya nyɛɛ krado.”

Aane, owura.
148 Onuabarima, berɛ awasiesie ne ho na ɔbɛka sɛ, “Amen!”

“Moanya HonhomKronkron no anaa?”
“Amen!”
“Wawie biribiara anaa?”
“Amen.” Afei ɛdeɛn na Nsrahwɛfoɔ no yɛ? Wahyehyɛ

biribiara yie ɛne pampee, a Asɛmpa no ayɛ no mma. Oh,
Nyankopɔn Asɛm biara yɛ. Biribiara yɛ pɛ. “Me gye Asɛm biara
di. Amen! Amen! Amen!”

“Wo gye di sɛ Onyankopɔn daso ara sa yadeɛ anaa?”
“Amen.”
“Wo gye Yesu di, te sɛ deɛ ɔteɛ ɛnnora ɛne daapem?”
“Amen.”
“Wogye di sɛ Honhom Kronkron no yɛ kann paa sɛdeɛ na

Ɔteɛ no?”

“Amen.”
“Wo gye di sɛ Honhom korɔ no ara a ɛbaa Paulo so no, na ɛba

yɛn so anaa?”
“Amen.”
“Wo gyedi sɛ Ɔyɛ nnoɔma korɔ no ara ɛwɔ yɛn so, deɛ Ɔyɛɛ

wɔ wɔn so no?”
“Amen.” Oh, oh, ɔreyɛ pampee afei. Um-hum, ɔreyɛ pampee

afei, yayɛ krado sɛ yɛreto pono nomu. Ne nyinaa yɛ.
149 Afei nsrahwɛfoɔ no to pono nomu. Ɛdeɛn na ɔyɛ? Ɔde nsɔano
sɔ ano. Afei ɔba fɔm ha na ɔfa plaea kumaa bi, ɔtene ne nsa wɔ
saa adeɛ ketewa yi so na ɔsɔ ano. Ɛbɛyɛ sɛ wommubu no. Sɛ wɔn,
saa kaar no, Boston ne baabi a wɔrekɔ a, worentumi mmubu no.
Ɛbɛyɛ afiase da bɔne sɛ wɔbɛbubu nsɔano no kɔsi sɛ ɛbɛduru
Boston. Na onipa a ɔwɔ tumi na ɔbɛtumi abue saa nsɔano no ano,
na ɔno nko ara. Ɛyɛ nokorɛ. Ɛyɛ ketekekwan adwumakuo biribi-
biribi na ɛyɛ wɔn dea. Ɛyɛ wɔn nsɔano. Ɛyɛ wɔn ahotosoɔ sɛ saa
kaar yi wahyehyɛ, na kaar yi ayɛ krado. Ɛyɛ wɔn dea. Wɔrentumi
mfa “B&O”nsɔ “Pennsylvania.” Ɛsɛwɔsɔw’ano, nawɔsɔ ano a.
150 Na sɛ wɔde Asɛmpa no hyehyɛ Kristoni a, na Onyankopɔn
nnepa ahyɛ no mma, na Onyankopɔn nnoɔma papa nyinaa wɔ ne
mu, ɔde akoma awabuemu, ayɛ krado sɛ ɔreyɛ adwuma, ɔwɔ ɔpɛ
sɛ wɔde no gyina gyinaberɛ bi, ɔyɛ biribiara aHonhomKronkron
no ka kyerɛ no sɛ ɔnyɛ, watwam afiri owuo mu aba Nkwa mu,
wate ne ho afiri wiase nnoɔma nyinaa ho, ɔnante wɔ Hann no mu
sɛdeɛ Hann no ba ne nkyɛn no, ɔrekɔ nanim, wasiesie ne ho. Afei
Onyankopɔn to wiase pono no mu wɔ n’akyi, na ɔka bom te sɛɛ,
na ɔde Honhom Kronkron bɔhyɛ no sɔ n’ano. Halleluya! Mprɛ
tenten sɛn? Kɔsi akwantuo no awieɛ. Worenya no wɔ ketekekwan
no so na wabue ano rehwɛ sɛ biribiara yɛ kama bio a. Ne nyinaa
yɛ, wo deɛ gyae no saa ara. Nsrahwɛfoɔ No ahwɛ awie. Mprɛ
tenten sɛn na wasɔ mo ano? Kɔsi mo gyeɛ da no. Ɛno ne mprɛ
tenten a wasɔ mo ano.
151 “Ɛyɛ, sɛ wo wu a, ɛnneɛ, Onuabarima Branham, wo wuo
akyiri nsoɛ, wo kaa sɛ wo daso ara wɔ No?” Wo wɔ No daa.
Nkwa firi aseɛ wɔ hen? Ɛwɔ afɔrebukyia no anim. Ɛhɔ ara wo
hunu sunsum ketekete bi. Ɛno yɛ sunsum no, Honhom Kronkron
Nsɔano no. Afei ɛyɛ sunsum mu sunsum ahodoɔ mu sunsum
ahodoɔ, sɛdeɛ me kaa no da bi no. Nanso sɛ wo wu a, wo kɔso ara
fa saa sunsum ahodoɔ nomu kɔsi sɛ wo ba tutuomu, wofiri tutuo
mu ba nsuo a ɛresosɔ, ɛfiri nsuo a ɛresosɔ ba nsu ketewa, ɛfiri nsu
ketewa ba nsutene, ɛfiri nsutene ba ɛpo, hwɛ, ɛwɔ Onyankopɔn
dɔ mu. Woyɛ onipa korɔ no ara.
152 Monhwɛ ha. Saulo Dada no, ɔkyirisanfoɔ dada no, wantumi
ankɔ Onyankopɔn nkyɛn, nso wannyera. Ɔno nokorɛni wannyɛ.
Na ɔyɛ odiyifoɔ, nanso na wafiri Nyankopɔn nkyɛn. Ɛno nti
na, anuanom, me kaa sɛ, “Wannyera.” Enti afei monkae, ɔfiri

Onyankopɔn pɛ no mu, enti ɛnneɛ adeɛ a ɛdikan mo nim, ɔno—
ɔne no renyɛ adwenkorɔ. Afei, ebia na ɛnsɛ sɛ me ka saa. Ne
nyinaa yɛ, merekɔso ama asɔrefoɔ anigyeɛ anadwo yi. Enti afei,
mo nim, na adeɛ a ɛdikan a mo nim, oh, me, afei ɔno…Ɔkɔɔ
ɔno—ɔno Urim Tummim.
153 Monim deɛ na Urim ne Tummim no yɛ, na ɛyɛ adaaboɔ
no, asɔfotadeɛ no deɛ—deɛ na Aaron hyɛ no. Na berɛ biara
ɛyɛ, Onyankopɔn berɛ biara wayɛ nyankoma Onyankopɔn ɔrema
mmuaeɛ wɔ nyankoma kwan so. Na sɛ odiyifoɔ hyɛ nkɔm a, na
saa honhom hann no anhyerɛn amfa saa Urim Tummim no so a,
na wafom. Sɛ ɔdaeɛsofoɔ ka ne daeɛ no na ɔnhyerɛn wɔ saa Urim
Tummim no so a, memfa ho sɛnea ɛyɛ papa, na ɛyɛ mfomsoɔ. Ɛno
yɛ nokorɛ.
154 Na memfa ho ɛne dɔkota abodin ahodoɔ a wowɔ ɛne sɛnea
wo kuo no kɛseɛ teɛ, sɛ wohyɛ nkɔm anaasɛ woka asɛm no, na
ɛnyɛ sɛdeɛ Asɛm yi teɛ a, w’ayɛ mfomsoɔ, onuabarima. Woyɛ…
Yei ne Onyankopɔn Urim Tummim. Sɛ woka sɛ wanyi wo anto hɔ
ansana wɔrehyɛ wiase ase, ɛrenhyerɛn, ɛfiri sɛ Twerɛ Kronkron
no kaa sɛ wɔyii wo too hɔ. Sɛ woka sɛ ɛsɛ sɛ wɔbɔ wo asu wɔ din
“Agya, Ɔba, HonhomKronkronmu a,” ɛrenhyerɛn, ɛfiri sɛ obiara
nni Twerɛ Kronkron no mu a wɔbɔɔ no asu saa kwan no so pɛn.
Ɛwɔ Awurade Yesu Din mu Nko ara. Ɛrenhyerɛn, enti biribi yɛ
mfomsoɔ baabi.
155 Enti Urim Tummim amma Saulo dada no mmuaeɛ, na
ɔrentumi nso daeɛ mpo. Na ɔkɔɔ akyirikyiri ara kɔsii sɛ wantumi
anso daeɛmpo. Entimo nim deɛ ɔyɛeɛ? Ɔkɔɔ bayifoɔ baa bi hɔ, na
saa bayifoɔ dada yi, bonsam dɔkota dada no hɔ, bayifoɔ dɔkota.
Na ɔkaa sɛ, “Wo bɛtumi ayɛ nyankomadeɛ?”
156 Ɔbaa no kaa sɛ, “Aane, nanso Saulo kaa sɛ ɔbɛkum obiara a
ɔyɛ nyankomadeɛ.”
157 Ɔkaa sɛ, “Mɛbɔ wo ho ban,” ɔhyehyɛɛ ne ho te sɛ akoa. Ɔkaa
sɛ, “Yɛ nyankomadeɛ ma me na fa obi firi awufoɔ mu berɛ me
deɛ wafiri ha.” Afei montie yei. “Frɛ Samuel odiyifoɔ no honhom
ma me.”
158 Na ɔbaa no kɔɔ—kɔɔ soro. Na, berɛ a ɔyɛɛ saa no, ɔde n’anim
butuu fɔm, ɔkaa sɛ, “Me hunu anyame sɛ wɔreba.” Hwɛ, na ɔyɛ
ɔbosonsomni, “anyame,” wɔyɛ mmienu anaasɛ mmiɛnsa, te sɛ
Agya, Ɔba, Honhom Kronkron, anaasɛ biribi te saa, mo nim.
Ɔbaa no kaa sɛ—ɔbaa no kaa sɛ, “Me hunu anyame sɛwɔreba.”
159 Ɔkaa sɛ, “Ka ne ho asɛm. Ɔte sɛn? Ɔte sɛ deɛn?”
160 Ɔkaa sɛ, “Ɔyɛ teatea na ɔwɔ ngusoɔ gu ne mmatiri so.”
Ɔnsesaa ketekete koraa.
161 Ɔkaa sɛ, “Ɛyɛ Samuel. Fa no bra dan yi mu, fa no bra
m’anim ha.”
162 Namonhwɛ berɛ a Samuel baa Saulo anim no, ɔkaa sɛ, “Adɛn
nti nawo frɛɛme,mehunuu sɛwo yɛ ɔtamfoɔ demaNyankopɔn?”

Na monhwɛ. Na ɛnyɛ sɛ ɔdaso ara yɛ Samuel nko, na ɔdaso ara
kura nkɔmhyɛ honhom. Monka sɛ ɛyɛ mfomsoɔ, ma obiara nka
sɛ ɛyɛmfomsoɔ. Ɛyɛ Nokorɛ no! Na ɔdaso ara yɛ odiyifoɔ. Ɛfiri sɛ
ɔkaa sɛ, ɔhyɛɛ nkɔm na ɔkaa sɛ, “Ɔko no bɛkɔ atia wo ɔkyena, na
wo ne wo mma bɛtotɔ wɔ ɔko no mu ɔkyena, na ɔkyena anadwo
sesɛɛ berɛ yi wobɛka me ho.” Ɛyɛ nokorɛ saa? Na ɔdaso ara yɛ
odiyifoɔ!

Afeimoka sɛ, “Oh, nanso na ɛyɛ bayifoɔ na ɔyɛɛ saa no.”
163 Ne nyinaa yɛ, mɛka akyerɛ mo Ɔbaako a na ɔnyɛ bayifoɔ.
Yesu faa Petro, Yakobo, ɛna Yohane, ɛna wɔkɔɔ Nsakyeraeɛ
Bepɔ no so berɛ baako bi, na wɔgyina bepɔ no so. Na,
Yesu, na Onyankopɔn de Ne Ba regyina gyinaberɛ bi; te sɛ
merebɔ mmɔden…me nyaa no anadwo bi no, mede ɔba regyina
gyinaberɛ bi. Na berɛ a wɔyɛɛ saa no, wɔhwɛɛ wɔn ho hyiaae
na wɔhunuu sɛ Mose ne Elia gyina hɔ. Na wɔredi nkɔmmɔ,
wɔrekasa. Ɛnyɛ frankaa fitaa nketewa bi na ɛnam wiem, anaasɛ
mununkum nketewa fitaa, mmom, na ɛnam wiem. Mmom na
wɔyɛ nnipa. Mose na wasie no wɔ damena a wɔnnim mu bɛyɛ
mfirinhyia aha nnwɔtwe nie. Na Elia kɔɔ Fie wɔ teaseɛnam mu,
mfirinhyia aha nnum nie. Na wɔn baanu na wɔwɔ ha yi, wɔdaso
ara yɛ ateasefoɔ sɛdeɛ na wɔtease dada no, wɔgyina hɔ rekasa
kyerɛ No ansana Ɔkɔɔ Kalvari. Halleluya! “Wasɔ yɛn ano kɔsi
yɛn gyeɛ da!”
164 Mɛyɛ no ntɛm, na afei yɛbɛwie ɛfiri sɛ aka akyire, na
yɛbɛbɔ mpaeɛ ama ayarefoɔ, bɛyɛ simma nnum bio. Nyiyimu 14,
monkenkan,mommamenkenkan 13 no bio, namonya, nyinasoɔ.

Ɔno ara mu na mo…na yɛn ani daa ne so, akyire yi
a motee nokorɛ asɛm no, a ɛne mo nkwagyeɛ ho asɛmpa
no:…

165 Afei monkae, nkwagyeɛ bɛn na wɔnyaeɛ? Yeinom na wɔyɛ—
yeinom na wɔyɛ Efeso Akristofoɔ. Wɔn, afei monhwɛ, mohyɛɛ
Korintofoɔ no nso? Na ɛsɛ sɛ ɔka kyerɛ wɔn berɛ biara, “Berɛ
a me baa mo ntam no, ɔbaako wɔ kasafoforɔ, ɔbaako wɔ
kasafoforɔ, ɔbaako wɔ nnwom, ɔbaako wɔ nkɔmhyɛ, ɔbaako
wɔ…” Monhwɛ, wantumi ankyerɛkyerɛ wɔn biribiara, ɛfiri
sɛ berɛ biara no wɔrepɛ yei, sɛɛ anaasɛ ɔfoforɔ. Saa nnipa
yi na wɔwɔ adekorɔ no ara bi, nanso na wɔwɔ no nhyehyɛeɛ
mu. Wankyerɛkyerɛ Korintofoɔ biribiara te sei da, wantumi, na
wɔntotoo asafo no yie sɛ ɔbɛkyerɛkyerɛ wɔn. Afei, na ɔtumi
kyerɛkyerɛ saa nnipa yinom ade kann no.

…a,mo nkwagyeɛ: na ɔno ara mu nso na akyire yi…
a mogye diiɛ no, wɔde Honhom kronkron bɔhyɛ no asɔ
mo ano,
A ɛne yɛn apɛgyadeɛnya nsohyɛ…(Oh, mommma me

mpa ɛno ho.)…yɛn apɛgyadeɛnya nsohyɛ kɔsi berɛ
a…wɔbɛgye wɔn a watɔ wɔn ayɛ ne deɛ no, ama
n’animuonyam ayeyie.

Hwew!
166 Ɛdeɛn ne Honhom Kronkron no? Afei, afei mɛkenkane deɛ
aka no ntɛmntɛm paa sɛmo bɛmame kwan a. Na yɛwɔ hen adano
anadwo no, Onuabarima Mike? Baabi a na wɔn nyinaa ani agye,
oh, na biribiara yɛ asomdwoeɛ, na ɛno yɛ ɔdɔ a ɛwie pɛ. Afei,
berɛ biara a wo ba kwan yei so no wo ba fɔm kakra, ba fɔm. Berɛ
biara a wotu anammɔn no, wobɛne ho inkyi kakra. Sɛ ɛbafɔm
duru asase no so a, wonya sunsum no mu sunsum no mu sunsum
no mu sunsum ahodoɔ. Afei, ɛno ne HonhomKronkron no dodoɔ
a ɛwɔwomu. Ɛno yɛ ɔdɔ. Nanso, oh, sukɔmdewoma biribi.
167 Oh, nnipa no mpɛ tete, tete nnipa…Ɛbɛyɛ dɛn na m’asane
akɔ m’akyi bio na manya dunnum, aduonu! Oh, me de biribiara
bɛma. Adepa bɛn na ɛbɛyɛ ama me? Mɛtumi anya dunnum na
mawu anadwo yi. Ɛmu nna hɔ. Ɛdeɛn sɛ anka na wo wɔ dunnum
anadwo yi a, ɛbɛyɛ dɛn na wobɛhunu sɛ maame bɛtena ase a,
berɛ a wobɛkɔ fie, anaa ɔnte ase? Ɛbɛyɛ dɛn na wobɛhunu sɛ
wobɛduru fie? Ɛbɛyɛ dɛn na wobɛhunu sɛ wobɛtena ase ɔkyena
sɛ w’adi mfirinhyia dummienu, wɔ apɔmuden mu? Ebia wobɛwu
wɔ akwanhyia mu, wobɛwu, biribiara bɛtumi ayɛ wo. Wo nnim
deɛ ɛbɛsie, hwɛ. Biribiara nni ha a y’adwene mu nyɛ yɛn naa wɔ
ho. Nanso wokɔn dɔ hwehwɛ saa. Ɛyɛ deɛn? Ɛyɛ Deɛ ɛwɔ soro Hɔ
no na wokɔn dɔ.
168 Afei, wo nante kɔ Yei mu, afei na wanya Daa Nkwa. Afei
ɛdeɛn na asi? Ɛyɛ “yɛn apɛgyadeɛnya nsohyɛ.”
169 Ɛdeɛn ne sika apɛgyadeɛnya nsohyɛ a ɛda biribiara soɔ? Sɛ
meba wo nkyɛn sɛ meretɔ kaar, meka sɛ, “Saa kaar no boɔ
yɛ sɛn?”
170 Woka sɛ, “Saa kaar yi, Onuabarima Branham, ne boɔ yɛ dɔlla
mpem mmiɛnsa.”

“Sɛn na woretua ato aseɛ?”
“Ɛyɛ, mɛma wo dɔlla ahannum.”

171 “Ne nyinaa yɛ, dɔlla ahannum no nie. Mede—mede deɛ aka
no bɛbrɛ wo akyire yi, sɛdeɛ mɛtumi biara. Wo deɛ fa kaar no si
hɔ.” Mama wo dɔlla ahannum, ɛno ne apɛgyadeɛnya nsohyɛ no.
Ɛyɛ nokorɛ saa?
172 Afei, sɔ ɛno mu, ɛyɛ “apɛgyadeɛnya nsohyɛ,” ɛno ne
“ntoaseɛ no”.

…akyire yi a wasɔ mo ano wɔde…Honhom bɔhyɛ,
ɔno…Honhom bɔhyɛ,…akyire yi a wasɔ mo ano…
A ɛyɛ…

Ɛdeɛn? Ɛdeɛn ne bɔhyɛ no Nsɔano, Honhom Kronkron
bɔhyɛ no?

A ɛne yɛn apɛgyadeɛnya nsohyɛ kɔsi…ɔgyeɛ a
wɔbɛgye wɔn a watɔ wɔn ayɛ ne deɛ no,…

173 Ɛyɛ deɛn? Ɛyɛ ntoaseɛ. Na, onuabarima, oh, oh, oh, oh, oh,
asɛnkafoɔ! Sɛ yei yɛ ntoaseɛ dea a, ɛdeɛn na ɛbɛyɛ sɛ yɛn nyinaa
kɔduru hɔ a! Ɛdeɛn na ɛbɛyɛ? Sɛ yei ne ɔno…Sɛ yei ne deɛ y’ani
gye ho seesei a, na y’ani gye ara kɔsi sɛ…Mahunu onipa a wadi
mfirinhyia aduɔkron a wasɔre…
174 Me hunuu ɔsɛmpakani panin bi a ɔsɔree anadwo bi. Ɔpuee,
ɔkaa sɛ…Te sei, ɔreba apa no so. Na me kaa sɛ, “Saa ɔbarima
panin no rekɔ ka asɛm no?”
175 Ɔkaa sɛ, “Ɛyɛ, nhyira nka Awurade.” Ɔpanin tuntum bi, ɔhyɛ
ɔsɛnkafoɔ ataadeɛ ngusoɔ kɛseɛ tenten bi.
176 Me kaa sɛ, “Adɛn nti na wɔamma asɛnkafoɔ mmeranteɛ no
bi anka asɛm no? Saa ɔbarima panin no, ɛbɛyɛ dɛn na ɔbɛtumi
aka asɛm no?”
177 Ɔkaa sɛ, “Ɛyɛ,” ɔkaa sɛ, “anuanom,” ɔkaa sɛ, “ɛnnɛ na mate
anuanom no sɛ wɔreka asɛm no da mu nyinaa,” ɔkaa sɛ, “ɛfa deɛ
Yesu yɛɛeɛ wɔ asase so. Merebɛka deɛ Ɔyɛɛeɛ wɔ Soro.” Ɔkaa
sɛ, “Mɛfa m’asuasɛm anadwo yi afiri Yob7:27,” ɔkaa sɛ, “berɛ a
na ɛwɔ akyire hɔ ansana wɔreto wiase fapem no,” ɔkaa sɛ, “berɛ
a Ɔkaa sɛ anɔpa nsoromma no boom too dwom na Onyankopɔn
mma de anigyeɛ teaam.” Ɔfirii aseɛ te saa. Ɔkaa sɛ, “Monim yei,
biribi kɔɔ akyire hɔ.” Ɔkaa sɛ, “Monim…”Na ɔfirii aseɛ de deɛ
ɛsiiɛ wɔ Soro baae. Ɔde nyakontɔn no baa fɔm ɛwɔ Mmaeɛ ɛtɔso
mmienu no mu. Saa berɛ no, Honhom Kronkron no baa ne so.
Afei, na ɛsɛ sɛ wɔdi ɔpanin no anim de no pue, na wadi bɛyɛ
mfirinhyia aduɔkron-nnum. Ɔte sɛ sei, a ne mu akonton, na nwi
ketewa bi, mo nim, te sei. Ɔpuee hɔ na ɔfirii aseɛ kaa asɛm no,
ɔkaa sɛ, “Hoopee! Halleluya! Animuonyam!” Ɔkɔɔ so huri kɔɔ
soro ne fɔm te sɛɛ. Ɔkaa sɛ, “Oh, mo nni dan kɛseɛ wɔ ha ma me
sɛ mɛka asɛm no.” Na ɔtuu mmirika, wɔ fɔm hɔ te sɛɛ, denden sɛ
deɛ ɔbɛtumi. Na ɛno ne ntoaseɛ no. Oh!
178 Ɛdeɛn na Honhom Kronkron no yɛ? Oh, ɛha yɛ baabi papa,
momma me nkenkan nyiyimu 1 wɔ ti a ɛtɔsoɔ no. Mɛtumi anaa?
Ne nyinaa yɛ? Monka sɛ, “Amen.” [Asɔrefoɔ no ka sɛ, “Amen!”—
Ɔs.] Ne nyinaa yɛ, nyiyimu 1wɔ ti 2 no, ntɛmso.Montie:

Mo, anka moyɛ…mo…Na mo na wama mo anya
nkwa, mo a anka…moyɛ awufoɔ wɔ mfomsoɔ ne bɔne
mu:

179 “Wama mo Anya nkwa.” Ɛdeɛn na wama mo anya nkwa
kyerɛ? “Moayɛ ateasefoɔ.” Na anka asa, nanso ɔnam sika ntoaseɛ
no so Ama mo anya nkwa. Ɛdeɛn na ɛbɛyɛ berɛ a mo—berɛ a
mobɛnya mfasoɔ no nyinaa paa a watua ama mo no? Oh! Ɛnyɛ
nwanwa Paulo, wɔhwim no kɔɔ ɔsoro a ɛtɔso mmiɛnsa no, ɔkaa
sɛ, “Aniwa nhunuui; aso nteeɛ; ɛna mpo ɛnwuraa mu, ɛnwuraa
nnipa akoma mu, deɛ Onyankopɔn wɔ de ma wɔn (wasiesie) a
wɔdɔ No.” Ɛdeɛn na ɛno bɛyɛ! Wobɛkasa afa anigyeɛ a ɛnni
kabea ho na animuonyam ahyɛ no ma! Hwew! Uhm! Mo a na
anka moyɛ awufoɔ wɔ mfomsoɔ ɛne bɔne mu no wama mo anya

nkwa ɔnam sunsum ahodoɔ no mu sunsum nomu sunsum nomu.
Ɛdeɛn na ɛbɛyɛ sɛ wo ba sunsum no mu sunsum ahodoɔ no kɔ
wura sunsum no mu a, sunsum no afei kɔ wura nsu ketewa mu,
nsu ketewa kɔ nsutenemu, nsutene kɔ ɛpo nomu a?
180 Na ɛdeɛn ne no berɛ a wobɛduru nkwagyeɛ no mu hɔ, wode
nipadua foforɔ koraa, wasane ayɛ abranteɛ koraa bio, anaasɛ
ababaawa, a worenwu bio da? Na wohwɛ fɔm asase so, na wo
susu sɛ, “Mɛtumi anya borɔdɔma bi ɛne nsuo a ɛyɛ nwunu bi
adwodwo me ho, nanso, mo nim, me nhia ɛno wɔ ha. Mmom
da bi Yesu reba, na saa abɔfoɔ nipadua yi, honhom nipadua
yi a mete mu yi…” Ɛmfa ɔbaa awotwaa mu mma bio, ɛmfa
ɔbarima ne ɔbaa nhyiamu atenka so mma bio; mmom esiane
sɛ wamfa ɔbarima ne ɔbaa nhyiamu atenka so anwo No nti,
ɔbɛnyaneme afiri ɛnomu, na Ɔbɛkasa da bi naKristomu awufoɔ
bɛsɔre, na saa nipadua no a na mete mu berɛ bi no bɛnyane akɔ
animuonyam nipadua mu, na mɛnante na mɛkasa, na mɛtena ase
na mɛgye m’ani (halleluya), Mɛtena Daa mmerɛ no a ɛrebɛba no
mu, ɛnam Yesu Kristo yɛn Awurade no so. Hwew! Wo na wowɔ
hɔ no, onuabarima, ɛno ne Asɛmpa no!
181 “Yei nti me nso,” Paulo reka no seesei deɛ ɔteɛ. Mɛkenkan
deɛ ɛka yei ho no na afei y’abɔ mpaeɛ ama ayarefoɔ no. “Kɔsi sɛ
ɔde wɔn ayɛ ne deɛ, yei ne ntoaseɛ no kɔsi sɛ wɔn a ɔde wɔn ayɛ
ne deɛ no, ama N’animuonyam ayeyie.”

Yei nti me nso, akyire yi a metee mo gyidie (Metee sɛ
mogyee saa nnoɔma no diiɛ, Metee sɛ mogyee nyitohɔ dii
paa, Daa Nkwa, ɛne nkwagyeɛ, ɛne deɛ ɛkeka ho) ɛwɔ
Awurade Yesu mu, ɛne mo dɔ a mode dɔ wɔn nyinaa…
ahotefoɔ no,

Mennyae mo ho aseda ne mo dinbɔ me mpaebɔ mu;

Sɛ yɛn Awurade Yesu Kristo Nyankopɔn no,
animuonyam Agya no, mma mo nyansa ne adiyie
honhom…hunu a morehu no yie: Sɛ ɔnkɔso ara nyi Ne
ho adi nkyerɛ mo berɛ nyinaa, morenyini afiri adom mu
akɔ adom mu, afiri tumi mu akɔ tumi mu, animuonyam
mu akɔ animuonyam mu. Ɛnyɛ sɛ moresane mo akyi;
na, mmom ɛfiri animuonyam mu kɔ animuonyam mu,
morekɔ so ara. Mɛkɔso abɔ mpaeɛ ama mo.

Aniwa no—mo nteaseɛ aniwa…
182 Hum! Mo nim, wɔ Twerɛ Kronkron no mu ɔkaa sɛ na
moyɛ anifirafoɔ na mo nnim. Nanso ɛha Paulo kaa sɛ, “Mɛbɔ
mpaeɛ ama mo aniwa nteaseɛ…” Wode w’akoma na ɛte aseɛ.
Ɛno ne deɛ ɔrekasa fa ho. Wode w’ani na ɛhwɛ adeɛ, nanso
wode w’akoma na ɛhunu adeɛ. Wonim saa. Ne nyinaa yɛ. “Sɛ
Onyankopɔn Animuonyam no…” Momma yɛnhwɛ, ɔno—ɔno
nyiyimu 18 no.

Mo aniwa nteaseɛ abue; na moahunu ne frɛ anidasoɔ
no, ɛne n’apɛgyadeɛ animuonyam…ahonya wɔ
ahotefoɔ no mu,
Ɛne ne tumi kɛseɛ a ɛboro so ma-yɛn… (hwew! Wɔka

sɛ tumi no kɔ? Tumi no mmae mpo)… yɛn a yɛgye
die, sɛdeɛ n’ahoɔden tumi adeyɛ teɛ, (Mo moagye adie
N’ahoɔden tumi adeyɛ, Me bɔ mpaeɛ sɛ Onyankopɔn
bɛhwie Ne tumi agu mo so. Wohu?)
A ɔde yɛɛ adeɛ Kristo mu, nyanee no firii—no firii

awufoɔ mu, na ɔde no tenaa ɔno ara ne nifa wɔ…ɔsoro
hɔ,
Ɛtraa…mpaninnie…tumidie…ahoɔden…

wurayɛ, ɛne din biara a wɔde toɔ,…
183 Oh, oh, oh! Ɛfiri sɛ-…Daabi, ɛbɛyɛ sɛ menyɛ. Yɛbɛtumi afa
deɛ aka no anadwo no.

…din biara a wɔde toɔ, ɛnyɛ wiase ha nko, na mmom
wiase a ɛreba no nso mu:

184 Ɛdeɛn ne—ɛdeɛn ne din biara? Onipa biara din bɛyɛ Din bɛn?
[Asɔrefoɔ no ka sɛ, “Yesu.”—Ɔs.] Ɔsoro nyinaa din ne Yesu. Asafo
no nyinaa din ne Yesu. Biribiara din ne Yesu, ɛfiri sɛ Ɛno nko
ara ne Din a Onyankopɔn anya pɛn. Wɔfrɛɛ no Yahowa: Yahwe-
yire, Awurade Afɔrebɔdeɛ a ɔde ama; Yahwe-rafa, Awurade a ɔsa
wo yadeɛ; Yehowa, Awurade a ɔyɛ frankaa, Manase; ɛne Yehowa,
Yehowa ahodoɔ. Wɔfrɛɛ no Anɔpa Nsoromma. Wɔfrɛɛ no Agya,
Wɔfrɛɛ no Ɔba, Wɔfrɛɛ no Honhom Kronkron. Wɔfrɛɛ no Alpha,
Wɔfrɛ no Omega. Wɔfrɛɛ no Mfitiaseɛ, Wɔfrɛɛ no Awieɛ. Wɔfrɛ
no Mman. Oh, Wɔfrɛɛ no…Wɔfrɛɛ no abodin ahodoɔ nyinaa bi,
nanso na Ɔwɔ Din baako.
185 Ɛno ne deɛ na Mateo reka ho asɛm, berɛ a Ɔkaa sɛ, “Enti
monkɔ na monkyerɛkyerɛ aman nyinaa, mommɔ wɔn asu wɔ
Din no mu,” ɛnyɛ din ahodoɔ, “ɛwɔ Agya no, Ɔba, ɛne Honhom
Kronkron Din no mu.” Agya nyɛ din, Ɔba nyɛ din, Honhom
Kronkron nyɛ din. Ɛyɛ abodin ma Din. Ɛyɛ Din ma subansu
mmiɛnsa a ɛyɛ Onyankopɔn baako dea. NaNeDin de sɛn? Ɔbɔfoɔ
no kaa sɛ, “Wo bɛfrɛ NeDin…” [Asɔrefoɔ no ka sɛ, “Yesu.”—Ɔs.]
“ɛfiri sɛ Ɔbɛgye Ne nkurɔfoɔ afiri wɔn bɔne mu.” Ɛno nti na wɔn
nyinaa bɔɔ asu saa kwan no so ɛwɔ Twerɛ Kronkron no mu. Ɛno
ne sɛnea Ɔhoteni Augustine bɔɔ England Hene asu, ɛbɛyɛ—ɛbɛyɛ
ɔha ɛne aduonum, mfirinhyia ahannu ɛwɔ Kristo wuo akyi, ɛwɔ
Yesu Kristo Din mu. Ne nyinaa yɛ.

Ɛtraa…mpaninnie…tumidie…ahoɔden…
wurayɛ, ɛne—ɛne din biara a wɔde toɔ, ɛnyɛ wiase
ha nko, na mmom wiase a ɛreba no nso mu:
Na ɔde nnoɔma nyinaa ahyɛ ne nan ase, na ɔde no ayɛ

nnoɔma nyinaa so tire ama asafo no,
A ɛne ne nipadua,…

186 Afei, sɛ me nnipadua no wɔ nnoɔma nyinaa so tumi a, ɛnneɛ
na deɛ me nipadua teɛ no ɛne deɛ me teɛ. Ɛyɛ nokorɛ saa? Ɛno ne
deɛ me teɛ, ɛno ne sɛdeɛ mo nim me. Ɛyɛ nokorɛ saa? Ɛyɛ, afei,
deɛ na Onyankopɔn teɛ nyinaa no, Ɔhwie guu Yesu mu, ɛfiri sɛ
na Ɔno ne Nyameyɛ mmaeɛ nyinaa wɔ nipadua mu. Ɛyɛ nokorɛ
saa? Na deɛ na Yesu teɛ nyinaa no, Ɔhwie guu Asafo no mu, “Saa
nnoɔma no a Me yɛ no, mo bɛyɛ nnoɔma no nyinaa nso. Mpo
akɛseɛ sene yei namobɛyɛ, ɛfiri sɛmerekɔAgya no nkyɛn.”

A ɛne ne nipadua, ɔno ne mmaeɛ a ɔhyɛ adeɛ nyinaa
mma nyinaa.

187 Oh, sɛnea me dɔ saa! Sɛnea me dɔ saa! Na merekenkan
da bi nwoma bi a na matwerɛ afa sɛ Mekɔ kaa asɛm—kaa
asɛm wɔ Abibirem. Na me nkenkanee da. Dodoɔ sɛn na mo
akenkane nwoma no pɛn, Odiyifoɔ Kɔsra Abibirem? Ɛmu hɔ na
merehwɛ Indiani abarimaa kumaa bi. Dodoɔ sɛn na moahunu
saa mfonini no?
188 Metee sɛ ɔsɛmpakani bi, na ɔrebɔ mpaeɛ ma ayarefoɔ bɛyɛ
mfirinhyia dunnum anaa deɛ ɛkyɛne saa, ɔkaa sɛ, “Me nhunuu
anwanwadeɛ bi sɛ akɔsoɔ da wɔ m’abrabɔ mu.” Ɔkaa sɛ,
“Mahunu nnipa a wɔkaa sɛ wɔwɔ ti yadeɛ, na wɔn ho ayɛ wɔn
den.Mahunu nnipa awɔka sɛwɔwɔ yafunu-yadeɛ, nawɔn ho ayɛ
wɔn den, ɛne deɛ ɛkeka ho. Nanso anwanwadeɛ, biribi a ɔbɔɔeɛ
na ɛyɛɛ biribi…”
189 Me susuu sɛ saa abarimaa no na ɛsɛ sɛ ɔgyina hɔ na ɔhunuu
saa. Saa Indiani abarimaa no nan na ayɛ kɛseɛ ahyia, emu baako.
Na foforɔ baako no te sɛ deɛ nnipa biara nan teɛ. Na, sɛ mohyɛɛ
no nso a, n’ahoma no, na ne mpaboa no tenten bɛyɛ inkyi dunnan
anaasɛ dunnum, te sei. Na ɔwɔ dadeɛ kyɛnsee bi da aseɛ. Ne
mpaboa no si biribi tenten bi so. Ɔnante baa baabi a na me gyina
hɔ, wɔde no baa soro hɔ. Na ɔkura pomammienu. Ɔfaa saa dadeɛ
mpaboa kɛseɛ yi ɛna ɔde bɔɔ fam te sɛɛ. Me hwɛɛ ne nan ho, na
ayɛ kɛseɛ saa ahyia.
190 Afei, saa nkurɔfoɔ no yɛ Nkramo, Nkramofoɔ. Mokae
Kwasiada a ɛtwaa mu no berɛ a me kenkanee deɛ wɔtwerɛɛ
no nkrataa mu no? Me ara me wɔ wɔ ha pɛɛ, ɛfiri Abibirem,
ɔsɛmpakani a ɔfiri hɔ baaeɛ na ɔde brɛɛ me, Onuabarima
Stricker. Ɛhɔ ne asɛm no sɛnea Billy Graham gyinaa so. Pɛpɛɛpɛ.
WɔmaaNkramofoɔ no piaawɔn guu po nomu. Ɛdeɛn asɛmne no?
Asɛmpakafoɔ no refiri adwuma nomu.Mfasoɔ bɛn ne sɛ yɛretena
mu bio? Wɔadi wɔn so.
191 Medɔ Billy Graham, na me susu sɛ ɔyɛ Onyankopɔn nnipa
nwanwasoɔ. Nanso deɛ na ɛsɛ sɛ Billy Graham de bɔ no, ka sɛ,
“Montwɛn simma…” sɛ anka saa Baptisfoɔ yi a wayɛ wɔn-ho
bawee yi bɛma no ayɛ a,Me gyedi sɛ anka ɔyɛɛe.Me gyedi sɛ Billy
Graham yɛ Nyankopɔn nnipa. Nanso sɛ anka ɔkaa sɛ, “Montwɛn
simma! Me yɛ Asɛmpa no sɔfoɔ. Mogye Apam Dada no di, na
mo kaa sɛ Yesu nyɛ hwee gyesɛ onipa. Mede akyinnyeɛ akansie

si mo anim.” Mennye nni sɛ mɛdi bonsam akansie akyi, daabi
owura, nanso anka mɛyi no ano, na maka sɛ, “Momma mo ɛne
me nni ahyia. Me yɛ Dɔkota wɔ Nyamesommu adesua mu,” Billy
Graham yɛ Dɔkota wɔ Nyamesom mu adesua mu, “momma me
ne mo nsi akan wɔ yei mu, na momma me nkyerɛ mo sɛ Yesu
yɛ Kristo no. Afei, sɛ ɛba Nyankoma ayaresa mu a, me nni saa
akyɛdeɛ no, nanso yɛwɔ anuanom bi a wɔwɔ saa. Afei, sɛ mopɛ
sɛ mede nnipa ba a, mmoma me mfrɛ ɛmu baako, Oral Roberts
anaasɛ obi, obi a ɔwɔ ɔsom adwuma kɛseɛ a ɔbɛduru hɔ ankasa.”
Mommra hɔ, na afei monhunu deɛ ɛbɛsie, sɛ, “Kristosom nyɛ deɛ
mo dwene sɛ ɛyɛ no.”
192 Seesei obiara aba mu abu esiane sɛ ɔfirii hɔ na ɔgyaee no.
Ɛwɔ mu, seesei, mennye bonsam akansie nni. Matwi afa ne so te
saa pɛn, ɛfirii ne nkyɛn kɔɔe. Ɛyɛ nokorɛ. Nanso sɛ ɛduru baabi
a…Billy anka ɔbɛtumi—anka ɔbɛtumi ama saa Kramoni no ayɛ
te sɛ wura ketewaa bi te sɛɛ. Na anka ɔbɛtumi afa saa Twerɛ
Kronkron no na wafa Yesaia 9:6, na waka sɛ, “Hwan ho asɛm
na na ɔreka yi, ‘Wawo Akɔkoaa ama yɛn, wama yɛn Ɔbabanin’?
Hwan ne saa Onipa yi? Hwan ne Yei a ɔrekasa fa ne ho yi?
Hwan ne saa Odiyifoɔ yi? Hwan ne saa Mɛsaia yi a na ɔreba no?
Kyerɛ me baabi a Ɔdaa Ne ho adi wɔ Mohammed mu. ‘Wɔpiraa
No maa yɛn mmarato, yɛn amumuyɛ nti na wɔdwerɛɛ no, yɛn
asomdwoeɛ ho asotwe daa Ne so, na Ne mmaa ntampeɛ na wɔde
asa yɛn yadeɛ.’ Kyerɛ me wɔ Mohammed mu. Sɛn na Ɔsui, ‘Me
Nyankopɔn, Me Nyankopɔn, adɛn nti na Wagya Me? Wɔahwire
Me nsa ɛne Me nan mu,’ ɛne deɛ ɛkeka ho? Nam wo ara w’asɛm
so na kyerɛ me, wo ara wo nwoma so.” Adɛn, anka ɔbɛboro saa
Kramoni no ara sɛ anka ɔhunu baabi a na ɔgyina. Ɛyɛ nokorɛ.
193 Nanso berɛ a na ɛsɛ sɛ krataa no dane no, ɛno ne adeɛ a ɛha,
deɛ ɛmaa me yam hyee me. Berɛ a ɛkaa wɔ hɔ sɛ, “Ɛwɔ mu na
ɛsɛ sɛ Billy kɔ n’akyi na ɔkɔɔ n’akyi, ɛbɛyɛ dɛn na Nkramofoɔ
no bɛtumi aka sɛ ɛno yɛ mfomsoɔ,” ɔkaa sɛ, “berɛ a Ɔsɔfoɔ.
William Branham wɔ Durban, Abibirem Anafoɔ, anwanwadeɛ
akyi anwanwadeɛ a akyinnyeɛ nni ho, Nyankoma tumi, berɛ a
Nkramofoɔ mpem du de wɔn anim butubutuu fam berɛ baako
na wɔde wɔn bra maa Yesu Kristo.” Nokorɛ paa. Wɔnim biribi fa
ho.Wɔnmpanimfoɔ nim biribi fa ho. Nka nkyerɛme.
194 Berɛ bi obi baa Yesu nkyɛn, bɛkaa sɛ, “Rabi!” Mo nim
na ɔyɛ Farisiini. Ɔkaa sɛ, “Yɛnim sɛ Woyɛ Kyerɛkyerɛfoɔ firi
Nyankopɔn nkyɛn na aba. Yɛnim saa. Yɛnim, ɛfiri sɛ onipa biara
rentumi nyɛ nnoɔma a Woyɛ gyesɛ Onyankopɔn ka ne ho. Yɛte
aseɛ. Yɛnim. Nanso yɛrentumi mpaemu nka, hwɛ, ɛfiri sɛ sɛ yɛyɛ
a, ɛyɛ, wɔbɛpamo yɛn afiri yɛn asafo mu. Hwɛ, yɛbɛhwere yɛn
dibea no.” Na enti Yesu kaa sɛ, ɔfitii aseɛ ka kyerɛɛ no sɛ ɛsɛ sɛ
wɔwo no foforɔ.
195 Ɛfa saa Kramoni abarimaa no ho no, berɛ a na ɔgyina hɔ no,
ne mfonini no nie. Afidie a ɛtwa mfonini no ntwa atorɔ. Ɔno na
ɔgyina hɔ no, ne nan baako yɛ tiatia (ɛbɛyɛ inkyi dunnan) kyɛne

baako no, ɔgyina saa dadeɛ mpaboa no so. Meka kyerɛɛ no, Me
kaa sɛ, “Wo kasa Brɔfo anaa?”
196 “Daabi, owura.” Na ɔntumi nka Brɔfo. Asekyerɛni no kaa sɛ,
“Ɔnka Brɔfo.”

“Mmerɛ tenten sɛn na ayɛ wo saa kwan no so?” Asekyerɛni
no bisaa no.

“Ɛfiri berɛ a wɔwoo me.”
“Wotumi tu wo nan no anaa?”
“Daabi, owura.”
“Wo gye Yesu Kristo di anaa?”
Ɔkaa sɛ, “Meyɛ Kramoni.”
Me kaa sɛ, “Wo bɛgye Yesu Kristo ato mu sɛ Ɔbɛma wo ho

ayɛ wo den a?”
197 “Mɛgye Yesu Kristo ato mu sɛ m’Agyenkwa sɛ Ɔma me ho yɛ
me den a.”
198 “Sɛ Ɔbɛma ɛno ayɛ yie a, saa nan no yɛ te sɛ ɔfoforɔ no a,
wobɛgye No ato mu anaa?”

“Mɛyɛ.”
199 “Ɛyɛ, Onyankopɔn, ɛdeɛn na Wo bɛyɛ?” Yei ne adeɛ a ɛdisoɔ;
ɛyi nsɛmmisa nyinaa ano. Onuabarima Mike, ɛno ne atenka no.
Metwɛnee simma kakra mehwɛɛ deɛ Ɔrebɛka. Me hwɛɛ hɔ na me
hunuu abarimaa no sɛ ɔrekɔ, a ɔrenante kɔ, te sɛ fasuo no ho te
sɛɛ. Me kaa sɛ, “Mo mu Nkramofoɔ dodoɔ sɛn na mo bɛgye ato
mu? Kramoni Abarimaa bi wɔ ha, monhwɛ no, moma no nsɔre
ngyina hɔ.” Me kaa sɛ, “Mo adɔkotafoɔ no, mopɛ sɛ mo hwɛ no?
Ɔno na ɔgyina hɔ no.” Oh, wo nim baabi a wo wɔ afei. Hwɛ, wo
nim baabi awo gyina. Obiara nni hɔ…Ɔno na ɔwɔ hɔ no.
200 Me kaa sɛ, “Nante kwan sei so, ɔba.” Na wɔsɔɔ ne mu, ɔno
na ɔreba no. (“Ta-lump, ta-lump.”) Me kaa sɛ, “Asɛ ɛbɛyɛ inkyi
dummienu, dunnan tiatia kakra. Ɛbɛyɛ te sɛɛ.”

“Aane.”
201 Mekaa sɛ, “Nanso YesuKristoNyankopɔnBa no bɛtumi ama
ne ho ayɛ no den. Mo Nkramofoɔ no bɛgye adi na moagye No ato
mu sɛ mo ankasa mo Agyenkwa anaa?”
202 Nsa tuntum mpempem na wamema soɔ te sɛɛ. “Ɛyɛ,
Awurade, berɛ no yɛ seesei.” Me kaa sɛ, “Ɔsoro Agya, sɛ Wama
mmuaeɛ pɛn a, mamemmuaeɛ seesei, yei de maW’animuonyam,
yei yɛ Wo dea. Mebɔ mpaeɛ sɛ Wobɛma saa abarimaa yi ho ayɛ
no den.” Mebɔɔ ne so mpaeɛ te saa.
203 Me kaa sɛ, “Yi wo mpaboa no.” Ɔhwɛɛ me dinn sereeɛ,
asekyerɛni no. Me kaa sɛ, “Yi wo mpaboa no.” Ɔsanee ahoma no.
Ɛfiri sɛ na m’ahunu saa anisoadehunu no awie, deɛ na ɛrebɛsie
no. Ɔyii saa adeɛ no firii hɔ. Berɛ a ɔyi firii hɔ no na ɔnante
baa me nkyɛn, ne nan mmienu no ayɛ sɛdeɛ na ɛteɛ no, sɛdeɛ ne

mmienu renante foforɔ. Me kaa sɛ, “Wopɛ sɛ wo nante kɔ w’akyi
ne w’anim anaa?”
204 Ɔfirii aseɛ sui te saa, ɔrekɔ n’akyi ne n’anim, na ɔnnim deɛ
ɔbɛyɛ. Ɔrenante te sɛɛ, ɔkaa sɛ, “OAllah! Allah!”

Me kaa sɛ, “Yesu! Yesu!”
Oh, oh, oh! “OYesu! Yesu,” afei. “Yesu! Yesu,” te saa.
Me kaa sɛ, “Nsɛmmisa biwɔ hɔ, nsɛmmisa biara nni hɔ?”

205 Julius Stadsklev, dodoɔ sɛn na mo nim no? Onuabarima
Stadsklev aba asɔre ha; ɔkɔ—ɔkɔ Germany. Ɔkaa sɛ,
“Simma kakra, Onuabarima Branham, simma kakra.” Mede
mfonintwafoɔ reba ntɛm so. “Mɛtumi anya nemfonini anaa?”

Me kaa sɛ, “Kɔ so.”
206 “Nante ha, fa wo mpaboa gu ha.” Ɔgyinaa hɔ te sɛɛ, ɔtwaa
abarimaa no mfonini wɔ hɔ, ɔde nan mmienu a ayɛ yie na atene
sɛdeɛ wɔbɛtumi. Ne mpaboa dada no ɛne poma no na ɛwɔ hɔ no,
te saa, te saa.
207 Me kaa sɛ, “Mo mu Nkramofoɔ dodoɔ sɛn na mo po
Mohammed sɛ odiyifoɔ, na mogye di sɛ Yesu yɛ Nyankopɔn Ba
no, na mogye No to mu sɛ mo ara mo Agyenkwa?” Nsa mpem du
kɔɔ wiem. Halleluya! Wɔmpɛ a…
208 Wɔbɔ mmɔden sɛ wɔde bɛsie, ɛfiri sɛ yɛyɛ “amunimunifoɔ
kronkron,” wɔfrɛ yɛn saa, wo hu. Adekorɔ no ara, Onyankopɔn
retu anammɔn. Ɔde N’Asafo regyina gyinaberɛ bi. Ɔreyɛ ama
no atra ade nyinaa, ama no aboro so akyɛne deɛ yɛbɛtumi ayɛ
anaasɛ yasusuo. ƆyɛNyankopɔn anadwo yi sɛdeɛ naƆteɛ daa no.
209 Enti, nnamfonom nkumaa, momma me nka biribi nkyerɛ mo
seesei ara. Me nkurɔfoɔ a me dɔ mo na mo somboɔ, mo a mowɔ
asase yi so ha, ɛne afoforɔ awɔwɔ tape nsase so a ɛbɛyɛ amannɔne
ɛne baabiara a mo wɔ, ma mo nsuro. Biribiara ayɛ yie. Agya
Nyankopɔn, ansaana wɔrehyɛ wiase ase no, na ɔnim biribiara
a ɛbɛsie. Biribiara yɛ adwuma kɔ so ara. Mo dɔ No? Monyɛ mo
akoma yie.
210 Na, monkae, sɛ saa ahome yi twam firi nkwa yi mu a, ɛkɔ ma
mompanimfoɔ anaasɛ ɛkɔ mamommeranteɛ, ɛne momaamefoɔ,
sɛ mo hunu mo mmɔfra nkumaa no, saa abaayewa kumaa no a
ɔwuiɛ berɛ a na ɔnnii nna nnwɔtwe anaasɛ nna nnum no, ɔbɛyɛ
ababaawa hoɔfɛfoɔ sɛ wo hunu no a. Saa panin Nanabarima no
a na ne mu akoa no, na ɛyɛ den ma no sɛ ɔbɛhunu baabi a ɔrekɔ;
sɛ wo hunu no a, nanabaa, ɔbɛyɛ aberanteɛ fɛɛfɛ, ɔbɛyɛ abranteɛ
bɛyɛmfirinhyia aduonu, ɛwɔ nemmabunu berɛmu.Na ɔbɛyɛ saa
kwan no so daa. Wobɛtumi de wo nsa aka no, wobɛtumi akyea
ne nsam. Wo de wo nsa bɛto ne kɔn mu, nanso ɔrenyɛ “okunu,”
ɔbɛyɛ “onuabarima.” Oh, me! Ɔbɛyɛ kɛseɛ ara akyɛn “okunu.”
Wo susu sɛ na wo dɔ no? Nokorɛ wo yɛɛe. Nanso na ɛno yɛ honam
dɔ; twɛn kɔsi sɛ wobɛnya ɔsoro dɔ. Twɛn kɔsi sɛ saa Nyankoma
dɔ kann no, na afei hwɛ deɛ ɛteɛ. Ɛha deɛ ayɛ te sɛ sumina dada a

ɛrehye nkakrankakra repu wisie, ɛnyɛ papa biara, biribiara nni
ho. Adeɛ baako pɛ a mɛtu mo fo sɛ monyɛ, yɛ yei, me—me—me
nnamfonom…
211 Ɛyɛ kakara akyire yi a mɛyɛ…Mo bɛpɛ sɛ mɛfa saa ti
mmienu no berɛ bi anaa? Awurade No…Me—me ɛsɛ sɛ me home
kakra ansana Chautauqua. Afei, mentumi nka saa nnoɔma yi ho
asɛm wɔ saa nhyiamu no ase. Gyidie ahodoɔ-…ahodoɔ bebree
na ɛwɔ hɔ. Mo ahu? Yei yɛ asafo no nko ara. Wohu? Mentumi…
Mewɔ ho kwan sɛ mɛka asɛm no wɔ ha deɛ mepɛ sɛ me. Yei
ne m’asɔrefie, hwɛ, na mereka akyerɛ mo. Afei, me gyedi sɛ
nnipa no anya nkwagyeɛ. Aane, owura, me gyedi saa nokorɛ mu.
Nanso, oh, sɛnea ɛdɔɔso bebree sɛ wo nam berɛ a wonim faako
a worekɔ. Sɛnea ɛdɔɔso, wonim, sɛ wonim deɛ woreyɛ, wo hu,
sɛ anka wobɛhinhim, asunti akorɔ. Momma yɛnsɔre wɔ Hann no
mu, na yɛnante Hann no mu na hunu kwan a wo nam so rekɔ.
Ɛyɛ nokorɛ. Awurade nka mo ho.
212 Na sɛ mo mu biara a mo wɔ ha seesei wɔmfaa wo nsii
gyinaberɛ bi a! Ebia na wonyɛ hwee gyesɛ ɔbaa warefoɔ a
wote fie yɛ adwuma. Ɛyɛ, woka sɛ, “Onuabarima Branham,
menyɛɛ biribiara wɔ m’abrabɔ mu. Me nyɛ ɔsɛnkani.” Ɛyɛ, ebia
Onyankopɔn de wo baa ha sɛ bɛkyekyere abusua a mmɔfra
wɔ mu, abusua a mmɔfra wɔ mu foforɔ bɛfiri saa abusua a
mmɔfra wɔ mu no aba a ɔbɛyɛ ɔsɛnkani a ɔde akra mpem bɛkɔ
Kristo nkyɛn. Na ɛsɛ sɛ wo wɔ ha. Wo wɔ ha de ma botaeɛ bi.
Monim saa?
213 Ɛyɛ, woka sɛ, “Deɛ mayɛ nyinaa yɛ, sɛ, mɛfuntum atwa saa
dɛteɛ dada yi so. Na mɛpue, ntɛmso wɔ anwummerɛ, mennim
sɛnea mɛnya biribi ama me mma adie. Mehwɛ saa nkumaa
ahiafoɔ yi a wɔnni mpaboa hyɛ. Me tenaa ase na mesui. Mewɔ
teaseɛnam dada bi, na me ɛne Maw kɔɔ asɔre.” Ɛnha wo ho,
onuabarima. Wo deɛ kɔso ara dɔ No, Ɔwɔ botaeɛ bi de ma wo.
Wo deɛ tena kwan papa no so ara sɛdeɛ wo teɛ no, wo deɛ kɔ
so ara. Wohu? Ebia worentumi nka asɛm no da, nanso wobɛtumi
ayɛ nana-nkansoa ama obi a ɔbɛyɛ.
214 Monim sɛ Onyankopɔn de domm (Momma yɛnhwɛ seesei, na
ne din de sɛn?) Lewi, tuaa ntotosoɔ du berɛ a na ɔwɔ Abraham
asene mu, berɛ a Melkisedek hyiaa no? Dodoɔ sɛn na monim saa?
Na momma yɛnhwɛ. Abraham na ɔwoo Isak, Isak woo Yakob,
Yakob woo Lewi; a na ɔyɛ agya, nana, nana-nkansoa; berɛ a na
ɔwɔ asene mu no, wɔ ne nana-nkansoa aba mu, Twerɛ Kronkron
no de domm no sɛ ɔretua ntotosoɔ du ama Melkisedek. Me, me,
me, me! Onuabarima! Oh! Me yɛ…
215 Wɔ England anadwo baako bi na Engresi barima kumaa bi
wɔ hɔ—kumaa bi wɔ hɔ a ɔsakyeraaeɛ, ɔkaa sɛ, “M’ani agye paa!
M’ani agye paa!”
216 Aane, ɛyɛ anigyeɛ paa sɛ wobɛhunu sɛ ɛno yɛ nokorɛ! Na
animuonyam da bi, me nnim berɛ a saa da no bɛyɛ, nanso sɛ na

ɛno yɛ anisoadehunu a, me nka sɛ na me wɔ ha. Monkae, berɛ
biara momfa yei nhyɛ mo adwene mu, ma wɔn a wɔwɔ tape no
nyɛ adekorɔ no ara. Sɛ na me wɔ anisoadehunu mu o, anaasɛ
yɛrekɔ Honhom no mu o, na me nnim. Nanso na ɛyɛ kann sɛdeɛ
me kura me Onuabarima Neville te saa no, sɛdeɛ ɛyɛ kann no.
Na metumi hu ɛna me kasa kyerɛ saa nkurɔfoɔ no. Na ɛhɔ na me
yere a ɔdii kan no gyina hɔ, na wɔanteam “me kunu,” ɔkaa sɛ,
“me nuabarima dɔfoɔ.”

Na abaayewa bi a me ne no nante berɛ bi a abɛsene korɔ
gyina hɔ.
217 Ebia na ɔbaa no nkurɔfoɔ binom tete ha, Alice Lewis a ɔfiri
Utica, Kristoni dehyeɛ, abaayewa hoɔfɛfoɔ paa. Ɛkyɛree kakra
wɔ ne bra mu na ɔwareeɛ, na ɔnyaa ne ba a ɔdikan na ɔwuu
wɔ abawoɔ mu. Alice Lewis, mekɔ hwɛɛ no wɔ efie a wɔdeda
efunu mu no. Mekɔɔ fie, na metee sɛ wawu. Me kɔɔ hɔ, na obiara
nni dan no mu, me kaa sɛ, “Ɔbaa bi wɔ ha, Owurayere.…”
Na ne din de Emmerke. Na ɔwaree Kristoni abarimaa papa bi,
na ɔyɛ abaayewa Kristoni fɛɛfɛ. Maka saa abaayewa no ho wɔ
baabiara, mmeammea bebree ɛne biribiara. Na yɛyɛ mmɔfra
kɛkɛ, dunnwɔtwe, mfirinhyia dunkron, baabiara, ɔyɛ Kristoni
fɛɛfɛ, na me nnim biribiara fa ne ho gyesɛ nokorɛ Kristosom.
Na me yɛ ɔdebɔneyɛni. Nanso na me ne no kɔ. Me nante kɔɔ…
Na ne kunu yɛ Kristoni a wɔawo no foforɔ, nnipa kann. Na me
nnim; Na me nim sɛ ɔbaa no awu, na mahu wɔ krataa no mu. Na
me kɔɔ hɔ na wɔka kyerɛɛ me. Me kɔɔ Coots’ hɔ na me kaa sɛ,
“Wowɔ Owurayere. Emmerke?”

Ɔkaa sɛ, “Billy, ɔwɔ dan no mu hɔ pɛɛ.”
218 Mekɔɔ mu hɔ na megyinaa fundaka no ho. Me susuu sɛ,
“Alice, makɔ amena a esum paa wɔ mu, mafa kwan a esum wɔ
soɔ. Wo ne me anante abom wɔ akwan ahodoɔ so ɛna yatwa
asutene nso, berɛ a na wɔwɔ kodoɔ a wɔde di agorɔ no, yɛtenamu
na yɛtie saa kalliope agorɔ no. Akɔneabadiewɔ kwan so, sɛnea na
woyɛ awuraa fa! Sɛnea meda Nyankopɔn ase ma wo bra. Home,
me nuabaa dɔfoɔ, homewɔOnyankopɔn asomdwoeɛmu.”
219 Nawɔ anisoadehunumu anadwo bi, ɔno na ɔdemmirika reba
me nkyɛn yi. Ɔkaa sɛ, “Me nuabarima a wahyira no,” na ɔtoo ne
nsa too me kɔn mu. Oh, oh, onuabarima ɛne onuabaa, ɛsesaa me.
Merentumi nyɛ adekorɔ no ara bio da. Ɛyɛ kann paa! Ɛyɛ—ɛyɛ
kann sɛdeɛ merehwɛ mo yi, ɛyɛ kann saa. Enti, ehu biara nni hɔ.
Ebia mɛwu ansana adeɛ asa.
220 Mepɛ sɛ me tete m’abarimaa kumaa Yosef, a ɔte akyire hɔ
no. Mepɛ sɛ me hu no wɔ asɛnka pono no akyi, berɛ a mɛtumi
afa Twerɛ Kronkron yi…berɛ a me kɔ baabi a me hu Yosef ɔwɔ
asɛnka pono no akyi reka asɛm no sɛ a—sɛ a abranteɛ a Honhom
Kronkron ahyɛ no mma, Onyankopɔn Honhom ngosra wɔ ne soɔ.
Na me gyedi sɛ ɔbɛyɛ odiyifoɔ. Da no a berɛ a me—berɛ a me—
berɛ a me hunuu no mfirinhyia nsia ansana wɔɔwo no, mokae

sɛ mereka akyerɛ mo sɛ na ɔreba. Monkae deɛ me frɛɛ no, ɛhɔ
ara wɔ afɔrebukyia no anim, na me nnim deɛ mereka, na merebɔ
mpaeɛ amammɔfra, me kaa sɛ, “Yosef, wo yɛ odiyifoɔ.”
221 Na da bi na me gyina adihɔ, ɔbaa me nkyɛn, ɛna ɔkaa sɛ,
“Papa, Yesu nyaa nsa te sɛ wo deɛ no?”

Name kaa sɛ, “Ɛyɛ, aane, ɔba. Adɛn?”
222 Ɔkaa sɛ, “Na mete me dadepɔnkɔ so, ɛrehwehwɛ Sarah” ɔno
yɛ ne nuabaa kumaa, “sɛ ɔfiri sukuu bɛba fie.” Mete abɔnten hɔ.
Memma no nkɔ kwanmu, na ɔte akyire hɔ te sei.Na ɔkaa sɛ, “Me
hwɛɛ soro, na,” ɔkaa sɛ, “berɛ a me yɛɛ saa no, na nsa bi wɔ hɔ te
sɛ wo deɛ no, ɔhyɛ nsa tenten fitaa a ɔkura me mu.” Na ɔkaa sɛ,
“Ɛkɔɔ soro.” Ɔkaa sɛ, “Na ɛno yɛ Yesu nsa a ɛrekɔ soro anaa?”Me
hwɛɛ maame no, maame hwɛɛ me. Yɛkɔɔ Owurayere. Wood hɔ.
Baabi a na ɔwɔ no, ɔte ha yi. Yɛbisaa-no nsɛm, akyire ɛne animu,
ɛne kwan biara a yɛbɛtumi so. Na ɛyɛ anisoadehunu. Ɔhunuu no.
Sɛ metumi hunu Yosef kumaa sɛ ɔgyina hɔ yi…mewɔ anidasoɔ
sɛ mɛtena ase ahu no sɛ wawareɛ, sɛ Yesu amma a.
223 Na mayɛ akɔkora, ɛhoa nwi na ɛsensɛn me kɔn ho ha yi.
Mede kɔ…Mepɛ sɛ mede akra mpem mmienu anaasɛ mmiɛnsa
kɔ Kristo nkyɛn sɛ mɛtumi a. Ɛyɛ me tirimubɔ sɛ mɛka Asɛmpa
no wɔ asase ntweaso baabiara. Aane, owura. Enti, boa me,
Nyankopɔn, mɛyɛ. Enti, sɛ mɛtumi ahunu saa berɛ no sɛ aba a,
Onuabarima Mike.
224 Metumi hunu berɛ no Mama, Meda, me frɛ no, me dɔ, hwɛ,
ɔyɛ…yɛrenyini, hwɛ ne nwi ɛredane hoa, na hwɛ sɛ yɛrekɔ,
yɛrekusa.
225 Rebeka, ɛyɛ me anisɔ paa de ma Rebeka. Ne nnwom
kyerɛkyerɛni ka kyerɛɛ me adano anadwo bi, ɔkaa sɛ, “Me, sɛ
ɔkɔso saa ara a, Onuabarima Branham,” ɔka sɛ, “ɛyɛ den paa sɛ
yɛreka deɛ ɔbɛyɛ.” Hwɛ, ɔrekɔso wɔ nnwom mu. Mepɛ no sɛ, na
mepɛ…Mepɛ Sarah wɔ sankuo no so, Becky wɔ adakabɛn so,
mepɛ Yosef wɔ asɛnka pono no akyi.
226 Sɛ metumi hunu saa sɛ abam, na me ne Mama tumi tutu ba
mu, mekura me poma dada, anadwo bi, yɛfa kwan no so ba, na
metumi hwɛ hɔ na me hunu m’abarimaa sɛ ɔgyina hɔ Honhom
Kronkron no asra no ngo, ɔreka saa Asɛmpa korɔ yi ara. Mepɛ sɛ
me fa Nwoma dada yi, na meka sɛ, “Ɔba, Ɛno nie, Ɛyɛ wo dea.
Wo ne No ntena, ɛntoto Asɛm baako ase. Wo ne No ntena, ɔdɔfoɔ.
Wo nyɛ, mfa ho, memfa ho ne deɛ ɔtia woɔ, deɛ ɔtia’, Onyankopɔn
bɛka wo ho. Wo deɛ ka Asɛm biara kwan aWatwerɛ wɔ Hɔ so, na
Papa de wo bɛtwa asubɔntene no.” Mɛhwehwɛ baabiara na masɔ
ne nsa, me yere, na yatwa Yordan.
227 Ɛnkɔsi saa berɛ no, Onyankopɔn, ma me ntena adwuma no
mu, nokorɛm!Mame! memfa ho ne deɛ akatua teɛ, anaasɛ dodoɔ
sɛn, deɛ meyɛ, anaasɛ sei, sɛɛ, anaasɛ ɔfoforɔ no. Ma me ntena
nokorɛm ɛne nokorɛ ma ɔteasefoɔ Nyankopɔn Asɛm no, na berɛ

a saa da no bɛba no na metwa wɔ hɔ a, na mɛtumi ahwɛ atra
na maka sɛ, “Wo na wo wɔ hɔ no. Oh, m’adamfo a ɔsombo, me
nuabarima a ɔsombo, me nuabaa a ɔsombo.”
228 Abranteɛ ɔsɛnkani, kɔ adwuma no mu, tena mu kɔsi awieɛ.
Mo mmeranteɛ asɛnkafoɔ nyinaa ɛne nnoɔma, monntena hɔ
kwa. Monntena hɔ a monnyɛ hwee. Mompue nkɔ nohoa na
mongye akra. Monyɛ biribi! Monkɔ, montu anammɔn. Monnyae,
aberanteɛ ɔsɛnkani awowɔ hɔ. Onyankopɔn nhyiraw’akoma.
229 Ɔkaee me fa berɛ a na madi saa mfie no, me susu, na ebia na
mesua kakra sene no. Na me wɔ bɛyɛ mfirinhyia aduonu berɛ
a me de saa ntweaso tiboɔ no hyɛɛ hɔ. Me kae sɛ na me hyɛ
atadeɛ ngusoɔ blu ɛna ntwontwo fitaa, na me gyinaa hɔ ɛna
metoo saa fapem no bɛyɛ mfirinhyia aduasa-baako a abɛsene
korɔ.Monhwɛ sɛnea namanyini, Nameyɛ abarimaa. name gyina
hɔ, mereto saa fapem no.Mentotoo Asɛm baakompo ase. Makora
No pɛpɛɛpɛ kwan a metoo saa fapem no. Me adanseɛ no wɔ hɔ
nohoa, baabi a matwerɛ no wɔ Twerɛ Kronkron no krataa so, na
metee ɛna mede hyɛɛ fapem no ase, na ɛdaso ara hyɛ hɔ. Na ma
wɔntwerɛ no krataafa so wɔ Onyankopɔn Daa Asɛm a ɛwɔ Soro
no. Mame nyina nokorɛ mu nkɔsi awieɛ.

Momma yɛnsi yɛn tiri ase seesei simmakakrammɔmpaeɛ.
230 Yɛrewie anadwo yi no, yɛrewie yeinomno, ti baako, a ɛmfata.
Ɛsɛ sɛ mo nya ɔfoforɔ no, ɛne sɛnea ɔkɔ so na ɔde Asafo no gyina
Ne gyinaberɛ. Mede bɛma mo da bi, sɛ ɛyɛ Onyankopɔn pɛ a.
Ɛsɛ sɛmenya ahome kakra seesei ansanamakɔwura Chautauqua
nohoa, akɔ nhyiamu kɛseɛ foforɔ, afei na matwam afiri hɔ akɔ
Oklahoma, mefiri hɔ a makɔ Klamath Falls, afei mefiri Klamath
Falls na makɔ California, na makɔ Yakima, mensane m’akyi kɔsi
Ɔsanaa 15 a ɛdisoɔ no.
231 Nanso monhwɛ, mmoma me mmisa mo biribi, sɛ biribi to mo
anaasɛ me ansana saa berɛ no aba a, sɛ ɛsɛ sɛ me fa nsuo no so
kɔ saa Asase no so a, anaasɛ sɛ ɛsɛ sɛ wo fa so ansana saa berɛ no
aba akɔ saa Asase no so a, wo wɔ awerɛhyɛmu atenka anadwo
yi sɛ yɛbɛhyia wɔ saa Beaɛ hɔ? Sɛ wo yɛ a, ma wo nsa so, ka
sɛ, “Me wɔ ahotosoɔ no atenka wɔ m’akoma mu.” Onyankopɔn
nhyira w’akoma so. Onyankopɔn nhyira wo. Sɛ obi wɔ ha a
onni awerɛhyɛmu atenka sɛ wɔbɛkɔ hɔ a, na wɔpɛ sɛ wɔka sɛ,
“Monkae me, Onuabarima Branham, sɛ mɛnya saa awerɛhyɛmu
no,” ma wo nsa so, “Mepɛ sɛ me kɔ hɔ, nso.” Onyankopɔn nhyira
wo, awuraa. Onyankopɔn nhyira wo.
232 Yɛn Soro Agya, yɛde saa asafo yi ba W’anim anadwo yi, nsa
biara, sɛdeɛ me nim no, na ɛwɔ soro, wɔn nyinaa gyesɛ onipa
baako, ɔkra a ɔsomboɔ bi te akyire hɔ, a wabrɛ kakra sɛ ebia
wɔbɛtumi atwa atra Asase no, baabi a Nyankopɔn dɔ paawɔwɔn
akoma mu, ɛwɔ saa ɔbaa a ɔsomboɔ no akoma mu, sɛ ɔbɛba saa
Asase no so sɛ ɔrewu anadwo yi a, ma ɛntwe ne kra a abrɛ no
mmra Onyankopɔn Bɔhyɛ Asase no so?

233 Ɔsoro Agya, sɛdeɛ magyina asɛnka pono yi akyi na maka
asɛm no, na mfifire afiri me yi, na masu yi, na masrɛ, na mahyɛ
nkuran, ma me mmisa Wo prɛko bio, Awurade, ma me mmisa ma
me nuabaa a ɔwɔ akyire hɔ no; Onyankopɔn, fa hyɛ n’akoma mu,
anadwo yi, saa Ɔsoro dɔ no, saa Onyankopɔn Honhom Kronkron
no, saa asodwoeɛ no a ɛtra nteaseɛ nyinaa soɔ no, sɛ ne nsa bɛka
Wo Honhom, na HonhomKronkron no bɛsɔ n’ano kɔsi saa da no.
Mepɛ sɛ me hu no, Awurade, sɛ yɛtwa asutwene no a. Sɛ ɛyɛ—sɛ
ɛyɛ me—sɛ me nya akwanya twa a, sɛ deɛ Wo yi kyerɛɛ me no yɛ
kann a, na me twa kɔ hɔ a, mepɛ sɛ me hyia no wɔ hɔ, na mehu
no sɛ ɔdi mmirika na wasɔ me nsam, na ɔka sɛ, “Me nuabarima a
ɔsombo, na ɛyɛ saa anadwo no na Biribi ka kyerɛɛ me sɛ me ma
me nsa so, berɛ a wo wiee Ɛfeso Nwoma no asɛnka no. Me maa
me nsa so, na biribi sii me so ɛno akyi. Me nie. Me yɛ abranteɛ
seesei kɔsi daa.” Onyankopɔn yɛma saa ɔbaako a ɔsomboɔ no.
234 Wɔn a wɔama wɔn nsa so sɛ wɔde Honhom Kronkron no
asɔ wɔn ano, Onyankopɔn Honhom wɔ wɔn so, na wɔn nsa aka
Honhom Kronkron no, wɔde saa nyame dɔ no asɔ wɔn ano wɔ
wɔn akomamu. Sɛnea yɛdaW’ase de mawɔn.
235 Yɛnim, Agya, sɛ saa tape yinombɛkɔwiase. Akasamu ahodoɔ
na ɛwɔ asɛnka pono yi so, a ɛkyerɛ sɛ wɔrekyere gu ahoma so,
ɛredane wɔ hɔ, Ɛnne no bɛkɔ wiase asase hodoɔ so, wiase nyinaa
baabiara, aman ahodoɔ aduonu anaasɛ aduasa na wɔbɛtie No.
Mebɔ mpaeɛ ma onipa biara a ɔte saa tape no, na ɔnni saa
anidasoɔ no wɔ Daa Nkwa mu, a wannya Honhom Kronkron mu
asubɔ no, ma No mmra wɔn akoma mu dɛɛdɛɛdɛ so. Yɛ ma yɛn,
Awurade.
236 Na ma me, sɛ manhunu wɔn wɔ saa nkwa yi mu a, sɛ me
twam kɔ saa Asase no so a, ma wɔn ntu mmirika na wɔmmɛsɔ
me mu (na me nsɔ wɔn mu, ɛne wɔn, yɛnteam, “Onuabarima a
ɔsomboɔ!” nkyerɛ yɛn ho), nka sɛ, “Metee wo tape no fa Efeso ho,
sɛnea Onyankopɔn yii yɛn too hɔmaaDaaNkwa, na ɛwɔ saa tape
no so na me nyaa Onyankopɔn Nne no ɛna HonhomKronkron no
sɔɔm’ano kɔɔOnyankopɔnAhennie nomu.” Yɛma yɛn, Agya.
237 Sa wɔn a wɔyareɛ nyinaa yadeɛ ɛne wɔn a wɔwɔ amaneɛ mu.
Gye animuonyam ma Wo ho sɛ yɛgyae yeinom nyinaa ma Woɔ
ɛwɔmmɔden nyinaamu ɛwɔYesuDinmu,WoBa no. Amen.
238 Obi wɔ ha a ɔyare na ɔpɛ sɛ wɔde nsa gu wɔn so na wɔbɔ
mpaeɛmawɔn anaa?Wobɛmawo nsa so?Ne nyinaa yɛ.Mo bɛsɔre
anante dinn, seesei, aba afɔrebukyia no anim pɛɛ, na wagyina hɔ
kakra, berɛ a OnuabarimaNeville ɔba de ne…
239 Oh, asɛ yei yɛ, yɛrebɔ mpaeɛ ama ayarefoɔ no, ɛyɛ—ayɛ
sɛ ɔreba baabi a mo nim baabi a mo gyina, saa pɛpɛɛpɛ.
Onyankopɔn nim biribiara fa yei ho.
240 Sɛ mete saa nnwom no a…Monkae, sɛ mote ase berɛ a mɛkɔ
a, monto yei mma me: Gyedi Nko Ara. Monkae, menwui, menkɔ
akyirikyiri mfiri mo ho na meretie. Merentumi nwu; Yesu maa



ABAYƐ 4 161

me Daa Nkwa; ɔbɛnyane me wɔ da a ɛdi akyire no; Mɛhu mo.
Na sɛ wo kɔ a, mɛgye adekorɔ no ara adi ama wo. Me gyedi sɛ
yɛbɛhunu yɛn ho bio.
241 Merehwɛ, saa awuraa a ɔsomboɔ yi a ɔde nwi fitaa gyina hɔ
no. Wo yɛ Kristoni? Ne HonhomAhyɛ noma, retwɛn sɛ Ɔreba, na
ɔgyina ha retwɛn sɛ Kodoɔ no bɛba. Amen. Oh, onuabaa… 

